
Қалкӛз Жҥсіп 
  

 
Ҥ К І М 

  

  

  

  

Сӛз басы 
  
Біздің бәріміздің де ӛміріміздің ішінде әйтеуір бір рет болса да сот 
саласының жұмысымен тоқайласатын жағдайымыз болады. Ӛзіміз заң 
бұзып сотты болмасақ та, не куә, болмаса шағымданушы ретінде ме, 
сот жұмысына қатысатын жағдай кездесіп жатады. Ал, адамдарды 
заңсыздықтардан қорғайтын, қылмыс жасағандарды заң тезіне 
салатын сот туралы  не білеміз? Оларды үстіне мантия киген, түсі 
суық, қысқа сӛйлеп, үкім шығаратын адам ретінде ғана танитындар 
кӛп. Бірақ, бұл мұзтаудың су бетіндегі бӛлігі сияқты сырт кӛрініс қана. 
Жұмыс барысында күн сайын небір қатыгез қылмыстар жасаған, адам 
дегеннен гӛрі, жыртқыш аң деуге кӛбірек келетін тас жүрек 
пенделермен бетпе-бет келіп, олар жасаған тӛбе шашың тік тұратын 
жан шошырлық қылмыстар туралы ӛз аузынан естіп, жәбір 
шегушілердің тартқан азабын жүрегінен ӛткізіп жататын, соншалықты 

эмоциялық салмаққа қарамастан, сезімге бой алдырмай, тек заңды 
ғана басшылыққа алып шешім шығаратын, адам тағдырын 
таразылаушы бұл мамандықтың қаншалықты ауыр да, жауапты 
екендігін екінің бірі түйсіне бермейді. Иә, судья ӛте ауыр мамандық. 
Судьялардың жұмысымен тереңірек танысып, олар туралы мақалалар 
жаза жүріп осыған кӛзімді жеткізген едім. Аса ауыр қылмыстарды 
қараған  бірқатар сот мәжілістеріне қатыса жүріп, мұның адамның 
жүрегіне қаншалықты ауыр салмақ түсіретіндігін түйсіне түскендей күй 
кешкенім бар. Қаншама жазықсыз адамның қанын тӛккен қатыгез 
қылмыскердің сот мәжілісінде ӛз қолымен жасаған қылмыстары 
туралы жан шошырлық шындықтарды айтып жатқандарға бей-жай 
қарап отыратындығын кӛргенде оны адам деуге аузың бармайды. 
Жәбір кӛрген адамдардың жылап-сықтағанын, қарғап-сілегенін 
қаперіне де алмай бедірейіп отырған тас жүрек пенделерге қандай 
жаза қолданса да артық болмас еді дейсің. Бірақ, судья мұндай 
сезімге ешқашан бой алдырмауы тиіс. Ол қандай жағдайда да тек 
заңды ғана басшылыққа алып, шешім шығарады.  
Судьяның шешіміне екі жақтың да риза болатын жағдайы кездеспейді. 
Оны әділ шешім емес деп қабылдап, соны ашықтан-ашық айтып 
жататындар да болады. Заңға ғана бағынатын судьяның ондайлардың 
сӛзін жүрегіне жақын алмауы қажет. Судьяға қойылар осындай 
талаптар ӛте кӛп. Шын судья сондай биік талаптар деңгейінен 
кӛрінетін, ӛз мамандығының кәсіби хас шебері деңгейіндегі жан.  
Осы шағын кітабымызда судьялар қараған түрлі қылмыстық, 
азаматтық істер мен судьялардың қызметіне байланысты әр 
кезеңдерде жарияланған сұхбаттар еніп отыр. Бұл кітап заң тезінен 
аттаушыларға «бұлай жасама, қылмыскер ерте ме, кеш пе міндетті 
түрде осы  әрекеті үшін жазасын алатын болады» деген ақиқат 
шындықты ұқтыруды кӛздейді. Сондай-ақ,  судьялардың ауыр да, 
жауапты қызметтері туралы мағлұматтар беріп, олар жайлы 
қарапайым халықтың кеңірек білуіне хал-қадерімізше жағдай жасауға 
тырыстық.   
  
  
  
  

І БӚЛІМ 
  

  
АНА ҤМІТІН АҚТАМАҒАН ҦЛ 

22-ге жаңа толған жап жас жігіт аса ауыр қылмыс жасап, ӛзі 
сияқты ет пен сҥйектен жаратылған адамның қанын тӛкті. Ӛмір 
жолын жаңа ғана бастаған жас жігітті мҧндай ауыр қылмыс 
жасауға не итермелеген еді? 

Әкесіз, анасының қамқорлығында тәлім-тәрбие алып ӛскен Болат 
тұрмыстың ауыртпалығын жастайынан тартуына тура келді. 
Күнкӛрістік жұмыс болмағандықтан үйренген үй-жайларын тастап, 
кӛпшілік үлкен қалаларға кетіп жатты. Жаңыл да баласын ертіп облыс 
орталығы Кӛкшетау қаласына келді. Нарық билеген ауыр заманда 
ауылдан келген жесір әйел мен жетім баланы мұнда құшақ жайып 
қарсы алған ешкім болмады. Пәтер жалдап, қалт-құлт тірлік кешкен 
әйелдің бар үміті жалғыз үлы еді. Балам ержетіп, жақсы жұмысқа 
орналасса, үйленіп, үй болса, кӛрген қиындықтардың бәрі де бір 
күнгідей болмай, жан тыныштығына кенелермін деген ана үміті бар 
ауыртпалықты қиналмай кӛтеруіне кӛмектесетін.  
Бірақ жалғыз ұл ана сенімін ақтамады. Ӛмірдің ауыртпалығын кӛріп 
ӛскен адам жастайынан ысылып, қандай қиындықты да кӛтеретін 
пысық болуы керек-ті. Бірақ, айналдасындағы ойсыз-қамсыз тірлік 
кешкен қала балаларының ықпалы тиді ме, Болат сенетін ешкімім жоқ, 
ӛзім тырысып адам болайын деп ұмтылудың орнына не оқуда, не 
жұмыста жоқ селтеңбай тірлікпен күнін ӛткізді. Мектепті ілдәлдалап 
әзер бітірген оның бірыңғай ұлттық тестілеуден алған балы ешқандай 
да оқу орнына түсуіне мүмкіндік бермеді. Тым болмаса кәсіптік 
лицейлердің біріне түсіп, тегін берілетін ортақол жұмысшы 
мамандығын алуға да құлқы болмаған жігіт ӛзі сияқты бос сенделіспен 
уақыттарын ӛткізуге үйреніп алған жастармен бірге арақ-сыра ішіп, 
ӛзінше кӛңілді тірлік кешіп жатты. 
Баласынан күдер үзе бастаған Жаңыл бұл кезде қала маңындағы 
Станционный кентінде ауру орыс кемпірдің пәтерін жалдап, үй 
сыпырушылық жұмыстан тапқан азын-аулақ ақшамен тірлік кешкен. Үй 
иесі Анастасия Мухортова пәтершілерді зейнетақысына қосымша 
болсын деген оймен ғана емес, жиі-жиі ауыратындықтан, жамандыққа 
ұрынып қаламын ба деген қорқыныштан да жіберетін. Қақ-соқпен 
жұмысы жоқ орта жастан асқан қазақ әйелді ол бір кӛргеннен-ақ іш 
тартып қалып еді. Екеуі тез тіл табысып, жақын жуық араласып кетті. 
Кемпір ауырған кезде Жаңыл асты-үстіне түсіп, күтімін жасайтын. 
Содан болар, онсыз да күнін әзер кӛріп жүрген әйелді қинамайын деді 
ме кемпір одан пәтер ақысын алуды қойған. Осыған орай, бос тұрған 
бір бӛлмеге тағы бір пәтершіні алды. Бірақ, жаңа пәтерші Мақсытбай 
Арзымбетовпен бірге бұл үйге үлкен қырсық та ере келгеннін 
алғашында ың-шыңсыз тірлік кешкен екі әйел сезбеген еді. 
Ішімдікке тым үйір, үнемі арақ ішетіндіктен болар, жүйкесі әбден 
жұқарған пәтерші жігіт ӛте дӛрекі болып шықты. Арақ ішіп алса-ақ 
болды аузына ақ ит кіріп, кӛк ит шығады. Тіпті, бірнеше рет үй иесі мен 
ӛзі сияқты пәтерші болып тұрып жатқан әйелді ӛз үйлерінен қуып 
шыққан кезі де болды. Әйелдердің қорғансыз екендігін сезген ол келе-
келе мүлде басына бастады. Ӛзін, тіпті осы үйдің қожасындай сезінетін 
болып алды. 

Әйелдің ауызында сӛз тұра ма, Жаңыл осы жайларды анда-санда 
анасының хал-жайын сұрап келіп тұратын Болатқа айтып қойған еді. 
Мұның кейін баласын ауыр қылмыс жасауға итермелейтіндігін сол 
кезде ана байғұс сезді дейсің бе. 
Ақпан айының соңы еді. Достарымен кейде анда, кейде мында болып, 
тұрлаусыз тірлік кешіп жүрген Болат таң алдында келе қалды. Есіктің 
тарсылын естігенде шырт ұйқыда жатқан Жаңыл таң бозынан келген 
Мақсытбайдың бас жазуды ойлаған бӛтелкелес серіктерінің бірі болар 
деп орнынан тұрмаған. Есікті Мақсытбай барып ашты. Содан 
алғашында күбір-күбірмен басталған әңгіменің арты Мақсытбайдың 
боқтығына ұласты. Ӛз ұлының даусын танып қалған Жаңыл жылдам 
тұра сала дауыс шыққан үлкен залға кірген. Болаттың сӛзіне қарағанда 
оның қызу екендігі анық байқалып қалды. Аузы арақтан құрғамайтын 
Мақсытбай да ұйықтап тұрғанына қарамастан шала мастау еді. Екеуі 
шатасып қалар деген қорқыныштан Жаңыл дереу ұлын «жүр асүйге 
барайық, қарның аш шығар, тамақ іш» деп қолынан тартқандай етіп 
асүйге алып кетті.  
Болатқа тамақты жылытып берген Жаңыл қайта тӛсегіне келіп 
қисайған. Бірақ ұйықтай алмады. Сәлден кейін Мақсытбайдың даусы 
қайта шығып, оның ақыры тарсыл-гүрсілге ұласып бір кезде сынған 
шынының дыбысы естілді. Жаңыл орнынан ұшып тұрып асүй жаққа 
жүгірген. Есіктің әйнегі сынған екен. Болат қанаған қолын асйүде жуып 
тұр.  
-Әкеңді танытамын, білдің бе, мұрынбоқ неме, -деген мәйкішең 
Мақсытбай әкірең-әкірең етіп қоятын түрі кӛрінбейді. Мастықтың әсері 
ме, әлде анасын кӛріп қолы қанап, таяқ жегеніне намыстанды ма, сол 
кезде Болат сұмдық әрекетке барды. Ол кенет стол үстінде тұрған бос 
бӛтелкені ала сала неше түрлі боқтық сӛздерді қарша жаудырып 
тұрған Мақсытбайға тұра ұмтылды. Қаны басына шапқан жігіт бар 
күшімен бӛтелкемен басынан аямай соғып келіп жіберді. Бет-аузын 
қызыл қан жуған Мақсытбай сәлден кейін сылқ етіп құлап түсті. Жаңыл 
шырылдап араша түскенімен ашуға булыққан ұлы тыңдар халде емес 
еді. Енді ол құлап жатқан жігітті тепкінің астына алған. 
Бәрі де әп-сәтті болды. Қанға батып қимылсыз қалған жігітті жайына 
қалдырған Болат ашуын әзер басып, асүйдегі қол жуғышқа барып беті-
қолын жуды. Қанға малшынып жатқан Мақсытбайды кӛргенде зәресі 
кеткен анасы «тез арада бір жаққа кетіп, қараңды жоғалт, басыңа бәле 
тілеп алатын болдың ғой енді» деп жылап жіберген.  
-Жәрайды, болар іс болды, таяқтан ӛлмес, екіншілей сыйлап жүретін 
болады, - деген Болат Астанаға баратынын айтып, анасымен 
қоштасып шығып кетті. 
Сол соққыдан бас кӛтермеген Мақсытбай Арзымбетов қаза тапты. 
Дәрігерлік сараптама оның кісі қолынан ӛлгенін анықтап берді. Оған 

қоса ұрыс-тӛбелесті естіген кӛрші-қолаңдар да бар еді. Осыған 
байланысты құқық қызметкерлері қылмыскерді еш қиналмай тез тапты. 
Бұл істі қараған Кӛкшетау қалалық соты Б.Жұмабаевты қылмысты деп 
тауып, он жылға бас бостандығынан айыруға, жазасын қатаң үлгідегі 
түзеу мекемесінде ӛтеуге шешім шығарды.  
Осылайша, мектепті бітіргеніне бірнеше жыл ӛтсе де ӛмірден орнын 
таппай селтеңбай тірлік кешкен 22-дегі жігіт жастық шағының ең 
қымбат шақтарын тар қапаста ӛткізетін болды. Бұл бәлкім оған сабақ 
болар, тар қапаста сағат, минут санап ӛткізген сұрықсыз кӛп 
күндерінде адам үшін ең қымбат нәрсе уақыт екендігін ұғынып, алтын 
уақытын текке ӛткізбей адал еңбек етіп, отбасы құрып, адам сияқты 
тірлік кешуді ойлайтын шығар, кім білсін?! Бұл ең алдымен, бар үміті 
мен сенімін жалғыз ұлымен байланыстырған, оның тілеуін тілейтін 
анасының арманы екендігі айдан анық.  
  

ОЙНАҚТАП ЖҤРІП ОТ БАСҚАН 
жігіт енді жастық шағының 20 жылын қапаста ӛткізетін болды 
Астрахан ауданындағы Ақбейіт ауылының тұрғындарын ӛткен жылдың 
наурыз айында болған қанды оқиға дүр сілкіндірген. Бірін бірі жақсы 
танитын шағын ғана ауылдың тұрғындары үшін ауылдың екі бірдей 
азаматының басқа жақтан келген бӛтен біреудің емес, ӛз 
ауылдасының қолынан қаза табуы ақылға сыйымсыз іс сияқты кӛрінген 
еді.  
25-ке жаңа толған жап жас жігіттің екі бірдей адамның қанын тӛгіп, 
қылмыскер атануына себеп болған нәрсе бүгінде ақпарат 
құралдарында жиі-жиі айтылып, жазалып жататын арақ деген кесапат 
болатын. Соңғы кезде ауыл адамдарының арасында құмырадан 
шыққан жындай есірген жынды суға деген құмарлықтың ӛсіп, ӛршіп 
бара жатқандығын естіп те, кӛріп те жүрміз. Бүгінде ауылда жұмыстың 
жоқтығын, күнкӛрістің қиындығын алға тартып, бар ашуын арақтан 
алып жүретін адамдар, әсіресе жастар қатары кӛбейіп кетті. Тепсе 
темір үзетін, қол-аяғы балғадай 25-тегі біздің кейіпкеріміз Азамат 
Абдрахманов та ауылдастары сияқты жұмыс жоқтықты сылтау етіп, 
таныстарымен күнде арақ ішіп кӛше тоздыруды әдетке айналдырған-
ды. Мектеп бітіргеніне біраз жыл ӛтсе де мамандық алып, жұмысқа 
орналасайын, отбасы құрып, ел қатарлы тірлік кешейін деген арман-
мақсатқа алаңдамай, бар қызықты арақтан тауып жүрген жігіт түптің 
түбінде бір пәлеге ұрынатындығы онымен араласатын 
ауылдастарының кӛбіне белгілі-тін. Ӛйткені, арақ ішсе-ақ кӛзі аларып, 
ешкімге сӛз бермей, біреулерге тиіскісі келіп тұратын шатақ мінезді 
жігіттен сырын білетіндер аулақтау жүруге тырысатын. 
Жұмыс істемейтін Азамат үшін күнде мереке, күнде демалыс. Наурыз 
айының сол бір салқын күнінде де ол інісі Қайрат екеуі таңертең ерте 
бас жазып, тәп-тәуір қызып алған-ды. Арақ ішкен адамға уақыттың 

зымырып тез ӛтетіндігі белгілі. Әп-сәтте кеш болып қалғанын сезбепті. 
Содан анасымен бірге тұратын Азамат үйге қайтуға жиналған. Інісі оны 
шығарып салмақ болды. Екеуі кӛшеге шыға бере кӛрші тұратын үш 
жігітпен тоқайласа кетті. Олар да қызу екен. Ішкен адамдардың бір-
бірімен оңай тіл табысып, шүйіркелесе кететін әдеті емес пе, 
ағайынды екеуі кӛшеде кездескен үшеудің әлгінде ғана сатып алған 
тӛрт бӛтелке арағын бірлесіп ішпек болып үйге қайта келді. Ішкелі 
тұрған арақты қуанышы болар, желіккен жігіттер ілезде дастархан 
мәзірін жасап, тіске басар дайындап кӛңілді отырысты бастап кеп 
кеткен.  
Бірақ та күні бойы ішкен арақтың әсері байқалып, қатты мас болып 
қалған Қайрат сәлден кейін жатын бӛлмеге барып, тӛсекке құлады. 
Бұларға еріп кӛшеден келген Паша Булименко да «мас болып қалдым 
білем, қайтайын» деп орнынан созалаңдап әзер тұрып, сыртқа шықты. 
Бірақ, екі серіктестірінің кетуі басқалардың дастархан басындағы 
отырыстарын жалғастыруына кедергісін келтіре алмады. Дегенмен, 
басқа шапқан жынды судың әсері кӛп ұзамай білініп, әуелі «сен ал, 
мен алмен» сыпайы басталған отырыстың сәні кете бастады. 
Азаматқа ӛзін «башқыр» деп атаған Алексей Шапаваловтың сӛзі 
ұнамай қалған. Сол сӛзді шап етіп ұстаған ол қызыл кеңірдек ерегіске 
кірісті. Ал, ерегістің ақыры ызаға булыққан жігіттің дастархан үстінде 
тұрған әлгінде шұжық тураған пышақпен Алексейді әп-сәтте қызыл қан 
етіп пышақтауымен аяқталды. Серігін пышақтап жатқанын кӛрген Олег 
Шевченко арақтан босаған бӛтелкемен Азаматтың ту сыртынан шірене 
ұрған. Бірақ, мастыққа бой алдырған оның соққысы тым әлсіз тиді. Бұл 
кезде қан кӛріп, құтырынып алған жігіт енді Олегке тарпа бассалды. 
Бойын билеген дүлей ашу мен ақылын алған жынды су ӛз дегенін 
жасап тынды. Азамат Олегті де пышақтап, қызыл қан етті. Бірақ, бойын 
билеген ашу сонда да басылмаған. Енді ол  қанға малшынып жатқан 
Шаповаловтың бір құлағын кесіп алды. Осылайша, ӛз қолымен 
ӛлтірген адамды «қорлап» кегін алған ол аздап сабасына түскендей 
болды. Ақылы кіресілі-шығасылы, мастыққа бой алдырғанына 
қарамастан белгісіз бір ішкі түйсікпен қылмысын ӛзінше жасырмақ 
болып, ӛлген екеуінің денесін есік алдындағы картоп сақтайтын 
жертӛлеге апарып кіргізді. Сӛйтіп, «қылмысының ізін жасырған» жігіт 
үйге кіріп түк болмағандай тӛсекке жатқан.  
Таңертең бірінші болып оянған Қайрат ас бӛлмедегі қызыл қанды 
кӛргенде алғашында отырыстың соңы әдеттегідей тӛбелеспен біткен 
екен ғой деп ойлаған. Бірақ еденді жуған қан есік алдындағы 
жертӛлеге енгенін кӛріп, жертӛлеге кіргенде екі кӛзі шарасынан 
шығардай үрейлі кӛрініске тап болды. Айқасып жатқан екі ӛлі денеге 
кӛзі түскенде ол ӛңі, не түсі екендігін білмей үрейі ұшқан. Үйге жетіп 
келіп ағасын жұлмалап оятқан Қайрат не болғанын сұрап білмек болып 

еді, бірақ, қатты ішкен арақтан басы ауырып, мастығы әлі тарқай 
қоймаған Азамат жауап беріп жарытпады.  
Қайрат уақыт ұттырмай дереу анасы мен әпкесіне барып, болған 
оқиғаны жайып салған. Үйге келіп, жертӛледегі ӛліктерді кӛргенде не 
болғанын түсінген анасы мен әпкесі Азаматты ұйқыдан оятып, дереу 
сұраққа ала бастады. Алғашында ештеңе білмеймін мас болып 
қалыппын деумен құтылмақ болған ол сәлден кейін мастығы тарап, 
ӛткен күнгі оқиға есіне түсті ме кісі ӛлтіргенін мойнына алды. Есі 
шыққан анасы содан кейін-ақ бірден  полицияға телефон шалып, 
болған оқиғаны жасырмай айтып шықты.  
Ақбейіт ауылының тұрғындарын дүр сілкіндірген қанды оқиғаның 
тарихы осындай еді.  
Таяуда Ақмола облыстық сотының судьясы К.Сабдиннің 
тӛрағалығымен ӛткен сот отырысы Ақбейіт ауылында болған 
қылмысқа қатысты осы істі қарады. Асыраушысынан айрылып зар 
жылап қалған Шевченко мен Шаповаловтардың отбасылары 
қылмыскерден моральдық шығын ретінде 1 миллион теңгеден 
ӛтемақы талап етті. «Мас болып қалыппын, ештеңе білмеймін» 
дегеннен басқа айтар сылтауы жоқ А.Абдрахмановты сот айыпты деп 
тауып, 20 жылға бас бостандығынан айыруға және жазасын қатаң 
тәртіптегі түзеу мекемесінде ӛтеуге шешім шығарды. Сондай-ақ, 
жәбірленушілердің моральдық шығын жӛніндегі ӛтініштері де 
қанағаттандырылып, А.Абдрахмановтан жәбірленушілердің 
отбасыларына бір миллион теңгеден ӛтемақы алып беру міндеттелді.  
Осылайша, арақ ішіп ақылсыз тірлік кешкен жігіт жастық ӛмірінің 20 
жылын тар қапаста ӛткізетін болды.  
  
  
  

ҤШ БІРДЕЙ АДАМНЫҢ ҚАНЫН ЖҤКТЕГЕН 
Қылмыскер ӛмір бойы тҥрмеде отыратын болды  
Ақмола облыстық сотының судьясы Т.Қасымовтың тӛрағалығымен 
ӛткен сотта И.Судаков пен Е.Трипольскаяның қылмысына қатысты ісі 
қаралды. 
Ұзақ жылдар құқық саласында қызмет істеген бір кісінің айтқан «екі 
адамның бірінің бойында қылмыс жасауға деген құлшыныс болады, 
бірақ ол жасырынып ӛз уақытын күтіп жатады да, кезі келген сәтінде 
бас кӛтереді» дегенін естігенім бар-ды. Облыстық сотта қылмыстық ісі 
қаралған 47 жастағы бұрын ешқашан сотталмаған Иван Судаков 
туралы дәл осыны айтуға болар еді. Сандықтау ауданының 
Преображенка ауылында туып ӛскен, кӛп жылдар шаруашылықта адал 
еңбек еткен, үй-жайы, отбасы бар қарапайым ауыл тұрғынының жер 
ортадан асқан шағында үш бірдей адамның қанын жүктеп, ауыр 
қылмыс жасауы оның бойында ұзақ жылдар бойы бұғып жатқан 

қылмысқа деген құлшыныстың барлығын аңғартады емес пе деген 
ойға еріксіз берілесің. 
Иван Судаковтың ӛзі туып ӛскен ауылындағы кӛп жылдар бойғы 
қарапайым, бірсарынды ӛмір жолы 2004 жылы күрт ӛзгеріп, басқа бір 
арнаға бастаған. Әйелі мен баласын тастап, Максимовка ауылында 
тұратын қылмыңдаған әдемі келіншек Елена Трипльскаяның қолына 
кірді де алды. Қырықтың қырқасына шыққан азаматтың алжасуы да 
дәл осы қадамынан басталған сияқты. Алғашында балдай тәтті сияқты 
сезілген екеуінің бір шаңырақтың астындағы ӛміріне келе-келе кӛлеңке 
түсіп, түсінбестік, оның ақыры сӛзбен шарпысып қалуға барып жүрді. 
Бәріне кінәлі – ауылдық жерде жетісе қоймайтын ақшының 
тапшылығы. Қара жұмыспен кӛзін ашқан Иван еңбектен қашқан жері 
жоқ, бірақ ауылда күреп табыс табатын жер бар ма?!  
Ақшаның тапшылығынан басталған ұрыс-керістің ақыры Еленаның 
Астанаға мол табыс табатын жұмыс іздеп кетуімен аяқталды. Тӛрт 
қабырғаны күзетіп жалғыз қалған Иван да кӛпке шыдамай, нақсүйерінің 
соңынан талай жандарға асыраушы болған үлкен шаһарға жол 
тартқан. 
Оның келгеніне Елена да кәдімгідей қуанып, іш тартып қалды. Нәзік 
жанды әйел үшін арқа сүйер ер азаматтың жанында жүргеніне не 
жетсін. Осы қуанышты кӛңілмен екеуі Елена жалдап тұрып жатқан 
пәтерде арақ-шарап алып, біраз кӛңілдерін кӛтеріскен. Стол басында 
Елена нақсүйеріне табысының оншалықты кӛп еместігін, жұмысына 
кӛңілі толмайтындығын айтып шағынды. Онда жұмысыңды таста, 
екеуліп басқа бірдеңе табармыз, деген Иван оны жұбатып. 
Ертеңіне олар қалалық жарнамалық газетті сатып алып, содан жұмыс 
қарастырды. Ә дегенде-ақ жолдары бола кетті. Жалақы, жатақхана 
беріледі деген бір құлақтандыруға телефон шалғандарында қала 
маңындағы бір ауылдағы шошқа фермасынан жұмыс ұсынылды. 
Жалақысы онша кӛп емес, айына он бес мың теңге. Бірақ, 
жатақханасы бар. Сӛйтіп, екеуі 2005 жылдың соңында Целиноград 
ауданындағы Еңбекші ауылынан бір-ақ шыққан. 
  Шошқа фермасында жұмыс істеу Иван үшін таңсық іс емес. Ауылда 
туып ӛскен Елена да шошқа бағудың жай-күйін ешкімнен кем білмейді. 
Мұның ӛзі екеуінің жаңа жұмысқа суға батқан тастай лезде үйренісіп 
кетуіне игі әсерін тигізген. 
Шошқа фермасының аумағындағы жатақханаға айналдырған бұрынғы 
кеңсе үйінің бір бӛлмесін екеуі иемденсе, қалған үш бӛлмесінде 
жалғызбасты келіншек Марина Багинская мен Виктор Варвариец және 
Федор Радукан тұратын. Виктор мен Марина екі бӛлмені иеленгені 
болмаса кәдімгі ерлі-зайыптылар сияқты болып кеткен. Яғни, бүгінде 
кӛп айтылып, жазылып жүрген азаматтық неке бойынша тірлік кешіп 
жатқан жйлары бар.  

Осындай ортаға түскен біздің басты кейіпкеріміз Иван Судаковтың ұзақ 
жылдар кеудесінде бұғып жатқан қылмысерлік «қабылетінің» 
ашылуына жағдай туатын кез де келіп жетті. Оның кеудесінде 
қылмысқа деген құлшыныстың барлығын дәлелдейтін бір нәрсе – 
осында жұмыс істеп жүріп, бір демалысын пайдаланып Астананың 
базарынан 16 калибрлі шолақ мылтықты сатып алуы десек, 
шындықтан алыс кетпейтін сияқтымыз. Аң аулау үшін қажет деп алған 
заңды рұқсаты жоқ осы суық қаруын сӛмкесіне тығып ұстаған Иванның 
не үшін бұлай жасағандығы ӛзіне ғана аян. 
Сонымен, қанды оқиға болатын ӛтен жылдың 5  қазаны да келіп жетті. 
Табиғаты қатал солтүстік ӛңірде де қара күзде шуақты, жылы тамаша 
күндер болып тұрады. Қарапайым халық арасында «қатын жаз» 
аталып кектен күздің осындай жайма шуақ жылы кеші еді. Иван ӛзі 
тастап кетсе де, кіндігінен шыққан Сандықтауда тұрып жатқан ұлының 
туған күнін атап ӛту үшін бірнеше жарты арақ алып, жатақхана 
тұрғындарының бәрін шақырып, дәм татырды. Алғашында ыстық 
ықыласпен, ашық жарқын әңгімемен басталған дастархан басындағы 
отырыс арақ бойға сіңген соң гу-гуге айнала бастаған. Сол сәтте Иван 
моншаға барып, жұмыс киімдерін жуып алуды ойлады. Шынын 
айтқанда, ол арақ ішіп, ақыл-естен айрыла бастаған фермада бірге 
істейтін мұжықтармен бірге отырғысы келмеген еді. 
Киімдерін жуып, бір сағаттай ӛткенде бӛлмеге енгенінде нақсүйренің 
диванда ашық-шашық сұлап жатқанын кӛрді. Араққа тойып алған 
Еленаның мына шәлкес жатысына қарап ол ескерту айта бастауы сол 
екен, тілі ащы келіншек боқтық сӛзді қарша боратсын келіп. Біраздан 
бері сырмінез болып қалған еліншекпен салғыласудың жӛні жоқ 
екендігін түсінген ол асүйге шығып кеткен. Стол бсында отырған 
Марина бұған қылмия қарап: «сен аузыңды ашып, моншада кір жуып 
жүргеніңде менің нақсүйрім Виктор сенің Еленаңмен рахатқа батып 
үлгірді ғой» деді сылқ-сылқ күліп. Еленаның дивандағы шәлкес жатысы 
мен Маринаның мына сӛзі отқа май құйғандай әсер етіп, кеудесінде 
бұрқ ете қалған ашу-ызаны тізгіндеуге қауқары жетпей қалды. Сол-ақ 
екен ол жетіп барып, Еленаны жағасына алып сүйреп тұрғызды. 
«Қаншық, жезӛкше» деген сӛздер аузынан оқша атылып шығып жатыр. 
Жұдырықпен бет-аузынан аямай біраз соққылады. Оның байбайлаған 
даусы  ашуын үдетпесе, сабасына түсіре алмады.  
Бойын билеген дүлей ашудан қалш-қалш еткен Иван енді кӛрші 
бӛлмеге барып ішімдікті жалғастырған Викторға келіп соқтықты. «Менің 
әйеліме неге тиісесің, ӛз ашынаң аздық етіп жүр ме саған?»   
-Кімге қараймын, кімге қырындаймын, оны ӛзім білемін, сен маған ақыл 
үйретпе ӛйтіп, білдің бе, әйтпесе тісіңді сындырармын.  
Оның мына сӛзі ашуын онан әрі қоздырып, тап бермек болып еді, бірақ 
әбжіл жас жігіт жұдырықпен кӛкірек тұсынан аямай соққы беріп үлгірді. 
Демі бітіп қаландай қозғала алмай қалған Иванға енді Федор да килігіп 

«сен жайыңа жүр, білдің бе, әйтпесе, мүйізіңді сындырамыз» деді 
қоқилана. 
Бӛлмеден шығып кеткен Иван ӛзін қорлаған мынау үшеуінің кӛзін 
құртуды ойлады. Кеудесінде ұзақ жылдар бойы бұғып, жасырынып 
жатқан қанқорлық қылмысқа деген құлшынысының жанартаудай бұрқ 
етіп атылатын сәті туып еді. Ол сӛмкесінен шолақ мылтығын алып, 
әуелі Виктордың бӛлмесіне барды. Федор әлгінде ғана шығып кеткен 
екен. Асқан салқынқандылықпен құрбандығының дәл қасына келіп, 
басына мылтықтың шүріппесін қарата басып қалғанында, маңдайынан 
бұрқ ете қалған қан жүзін жуып құлап бара жатқан жігітке тесірейе 
қарап тұрды.  Оның ӛлгеніне кӛзі жеткен Иван енді Федордың 
бӛлмесіне енді. Әлгінде ғана мүйізін сындырмақ болан жігіт те әп-сәтте 
қанға бӛгіп қала берді. Сен моншада кір жуып жүргеніңде әйеліңді 
менің нақсүйрем жәукемдеп тастады деп ӛзінен сүйінші сұраған 
Марина да кӛп ұзамай қызыл қанға батты.  
Лездің арасында үш бірдей адамды жайратып салған ол есін шала-
шарпы білетін мас Еленаны қолынан сүйреп әкеліп, қана бӛгіп жатқан 
Викторды кӛрсетті. «Міне, сенің ашынаң, ал енді ойнап-күле бер» деді 
кекете сӛйлеп. 
Бірақ, шала мас келіншек қанды оқиғаның мән-жайын жүрегімен терең 
сезіне қоятындай күйде емес еді. 
Ертеіне таңертең ол Еленаны ертіп Астанаға жүріп кетті. Автовокзалға 
барып, Балкашинге билет алмақ болған, бірақ автобуста орын жоқ 
болып шықты. Содан кешке бұрын Елена тұрған пәтерге келді. Үй иесі 
бұрынғы пәтершісін қонуға жібермей қойды. Содан екеуі есік 
алдындағы моншада түнеп шықты. Ертеңіне таңертең тағы да 
автовакзалға барды. Қырсыққанда Сандықтауға билет жоқ екен. Кешке 
қарай Иван кешегі ӛздері түнеп шыққан пәтерге бармақ болғанда, 
Елена автовокзалда қалатындығын айтып, үзілді-кесілді бас тартты. 
Иван әлгі үйге жалғыз кетті де, ертесіне келіншек Сандықтауға, 
Максимовка ауылындағы үйіне жетті. Бірақ, үйінде оны полиция 
қызмкеткерлері күтіп тұр екен...  
Үш бірдей адамның қанын жүктеген ауыр қылмысын Иван Судаков 
бірден мойнына алды. Оны дәлелдейтін айғақтар да жеткілікті еді. Ұзақ 
жылдар бойы қарапайым тірлік кешіп, адал еңбегімен ел қатарлы ӛмір 
сүрген ол жер ортадан ауған шағында аса ауыр қылмыс жасап, сот 
алдында жауап беруіне тура келді.  
Ақмола облыстық сотының шешімімен И.Судаков ӛмір бойы бас 
бостандығынан айрылуға, жазасын ерекше тәртіптегі түзеу 
мекемесінде ӛтеуге кесілді. Қылмысты дер кезінде құқық органдарына 
хабарламаған әрекеті үшін Елена Трипольская да жазадан құтыла 
алмады. Оны бір жылға бостандығын шектеуге шешім шығарылды. 

АЛҚАБИЛЕР АЙЫПТЫ ДЕП ТАПТЫ 
Биылғы жылдың 1 қаңтарынан бастап елімізде ауыр 
қылмыстарды халық ӛкілі саналатын алқабилердің қатысуымен 
ӛткізу енгізілгендігі белгілі. Ақмола облысында тҧңғыш рет 
алқабилердің қатысуымен ӛткен сот мәреге жетті.  
Сот процесі облыстық соттың судьясы Т.Қасымовтың тӛрағалығымен 
ӛтті. Құрамында облыстық соттың судьясы Р.Даминов бар, хатшысы 
А.Дүйсекова. Айыптаушылар О.Бабкина мен М.Жүнісова, қорғаушы 
ретінде А.Горбакова, О.Жүсіпбекова қатысты. Сондай-ақ, сотқа 9 
халық ӛкілі – алқаби қатысты. 
Зеренді ауданының тұрғыны 1961 жылы туған Виктор Балбатун мен 
1983 жылы туған Максим Тришиннің кісі ӛлтірген ауыр қылмысына 
байланысты ӛткен бұл сот процесі бір айдай уақытқа созылды. Енді 
адам қаны тӛгілген қылмыстық оқиғаға қысқаша тоқтала кетейік. 
«Ұры ұрыны алыстан таниды» дегендей-ақ, қырықтың қырқасына 
шыққан Виктор Балбатун мен жиырманы енді орталаған Максим 
Тришинді таныстырған да, табыстырған да ішімдікке деген құмарлық 
пен қандарына сіңген бұзақылық десе болатындай. «Бүкірді кӛр 
түзейді» деген халық нақылы бар. Шындығында қаны бұзық адамды 
ӛмір де, түрме де түзей алмайтын сияқты. Қырықтың қырқасындағы 
аяқ-қолы балғадай, тепсе темір үзетін Виктор Балбатунның ӛмірден 
орнын таба алмай, сайда саны, қырда ізі жоқ дейтіндей сыбай-салтаң 
тірлік кешуі соны айғақтаса керек. Алғаш рет 20 жасында 3 жылға 
сотталған оның бар саналы ӛмірі түрмеде ӛтіп келе жатқан тәрізді. 
Қазіргі 46 жасына дейін ол 6 рет сотталыпты. Тӛбелестен басталған 
оның қылмыстық жолы ақырындап ӛрлей келе кісі ӛлтіруге дейін 
кӛтерілген. Соңғы рет 2001 жылы Жақсы аудандық соты адам ӛлтірген 
В.Балбатунды 8 жылға бас бостандығынан айырған. Бір қызығы 
бостандықта жүргенде кісіге тиіскісі келіп кӛзі қызарып тұратын ол 
түрмеге түссе-ақ моп-момақан бола қалатын секілді. Ӛйткені, үнемі 
жақсы тәртібі үшін мерзімінен бұрын шығып отырған.    
Ал, 24-ке енді қараған зеренділік Максим Тришиннің «қылмыстық 
соқпағы» жаңа ғана басталды деп айтуға болатындай. Ол 21 жасында 
5 жылға бас бостандығынан айрылып, 2006 жылдың қыркүйегінде 
жақсы тәртібі үшін мерзімінен бұрын бостандыққа шыққан. Бірақ, 
бостандықтың кәусар ауасын жұта бастағанына тӛрт ай толмай жатып 
ол екінші мәрте қылмыс жасады. Бұл жолы анау-мынау емес, адам 
ӛлтіру түріндегі ауыр қылмысқа барды. Осылайша, 24-тегі жігіт ӛзінің 
болашақ «қылмыс соқпағына» даңғыл жол салған секілді.   
Биылғы жылдың 9 ақпанында, қанды оқиға болар күні Виктор Балбатун 
мен Максим Тришин араққа сылқия тойып алып, тағы да ішімдік алу 
үшін кӛшеге шығады. Ӛздерін қылмыс әлемінің серкелеріндей сезінген 
екеуі ішке түскен арақтың қызуымен асып-тасып келе жатты. Бұл түнгі 
сағат 11-лер шамасы болатын. Зеренді кентінің орталығындағы 

«Береке» дүкенінің алдында олар ағайынды Бақытжан мен Жұмағұл 
Байғуанышевтармен кездесе кетті. Арақ ішіп, ӛздерін дүниенің 
тұтқасын ұстағандай сезініп келе жатқан адамдарға шатысу деген сӛз 
болып па. Сӛзі ұнамады ма, әлде кӛзі ұнамады ма Балбатун мен 
Тришин ағайынды Байғуанышевтарға тап берген. Шартпа-шұрт 
тӛбелес басталып кетті. Бақытжаннан таяқ жеп қалған Максим шыдай 
алмай қалтасына үнемі салып жүретін пышағын суырып алып, тұра 
ұмтылған. Мұндайды күтпеген Бақытжан қорғанып үлгірмеді, 
қарсыласы оның ішіне пышақ салып алды. Сол тұста талай 
сойқандарды кӛрген кәнігі қылмыскер емес пе, Виктор Балбатун да 
қалтасынан пышағын жалақтатып суырып алып, Жұмағұлға тап берді. 
Кӛзіне қан толған ол жігітті жарып тастаудан тайынбайтын жағдайда 
еді. Соны сезген болар Жұмағұл жалт бұрылып, бассауғалап үлгірді. 
Бірақ ол бауырының пышақталып қалғанын кӛрмеген еді.  
Бір жігітті пышақтап, жауды жайратқандай күйге түскен Максим қашқан 
жігітке тап беріп пышағын жалақтатып соңына түсті. Сол кезде 
жараланған ішін басып тұрып қалған Бақытжанға таяп келген Виктор 
Балбатун пышақпен жүрек тұсынан шірене ұрған. Мұндай соққыдан 
адамның ӛлетіндігін жақсы білетін қылмыскердің бұл әрекетті 
қаскӛйлікпен  қасақана жасағандығы анық еді. Осы соққы жап-жас 
жігіттің қыршын ӛмірін қиып кетті. 
Қолдарын қанға былғаған қылмыскерлер кӛп ұзамай қолға түсті. 
Тапжылтпайтын айғақтар мен куәлардың кӛрсетуі бойынша олар 
қылмыстарын моындарына алған. Бұл қанды оқиғаның ұзын-ырғасы 
осындай. 
Талай рет сотталып,  түрмені екінші үйіне айналдырған В.Балбатунның 
сот процесінің алқабилердің қатысуымен ӛтуін сұрап арыз жазуына 
себеп болған жағдай кейін сот барысында кӛрініп қалды. Тергеу 
кезінде барлық қылмыстарын мойнына алан екеуі сот кезінде 
бұлталаққа салып, оқиғаны басқаша түсіндіруге тырысып баққан. 
Балбатун бар қылмысты ӛз мойнына алып, Тришинді құтқарып 
жіберуге тырысты. Оның айтуынша Б.Байғуанышвқа екі рет  пышақ 
салған ӛзі екен. Бірақ, сараптама қортындылары кӛрсеткендей, алғаш 
пышақты Тришин салған.  
Сот барысында айыптаушылардың ӛз жұмыстарын жақсы 
атқарғандығын атап ӛткен жӛн. Ең алдымен қылмысқа алқабилердің 
кӛзін жеткізу қажет еді. Осыған орай, нақты айғақ заттар мен құжаттар, 
басқа да айғақтар түгел сурет түрінде слайд арқылы үлкен экраннан 
кӛрсетілді. Сотқа қатысты куәгерлерді жеткізу мәселесі де еш кідіріссіз 
ӛз шешімін дұрыс тапты. Жүргізілген осындай жұмыстардың 
арқасында сот шешімін шығарғанда алқабилердің айыпталушылардың 
қылмысты екендігіне және оған судьялар белгілеген баптар бойынша 
жаза қолдануын жақтап дауыс беруіне қол жеткізілді. 

Сӛйтіп, Кӛкшетауда алқабилердің қатысуымен ӛткен алғашқы сот 
айыптау шешімін шығарумен аяқталды. Сот шешімі бойынша 
В.Балбатун мен М.Тришин жасаған қылмыстары үшін тиісінше 17 және 
14 жылға бас бостандықтарынан айрылды және жазаларын ерекше 
тәртіптегі колонияда ӛтейтін болды. Сот сондай-ақ, Байғуанышевтар 
отбасының материалдық және моральдық шығын ретінде 2225320 
теңге кӛлеміндегі ӛтем ӛндіріп алу жӛніндегі шағымын да 
қанағаттандырып, қылмыскерлерден бӛліп ӛндіріп алуға шешім 
шығарды. 
Алқабилердің қатысуымен ӛткен соттың шешіміне қанағаттанбаған 
сотталушылар Жоғарғы сотқа шағымданды. Бұл істің соңғы нүктесін 
Жоғарғы сот қоятын болады. 
Х Х Х 
Кӛкшетауда тұңғыш рет алқабилердің қатысуымен ӛткен сотқа 
тӛрағалық жасаған облыстық соттың судьясы Т.Б.Қасымовпен 
сӛйлесіп, сотқа байланысты алған әсерлері туралы ой бӛліскен едік. 
-Алқаби ретінде сотқа қатысуға шақырғанда тҥрлі сылтаулар 
айтып, бас тартқан жағдайлар кездескендігі жӛнінде ақпарат 
қҧралдарынан оқып, естіген едік. Сіздерде мҧндай жағдай 
болмады ма? 
-Сотқа 40 алқаби шақырылып, соның ішінен қатысуға ниет етіп 
келгендері 36 адам болды. Сол 36-ның ішінен іріктей келе 11-і қалды. 
Олардың 9-ы алқабилер ретінде сотқа қатысты да, екеуі қосалқы 
жағдайда болды. Алқабилердің жас мӛлшері 30-45 жас аралығында. 
Бір қызығы, бәрі де әйелдер. Дені мұғалімдер мен дәрігерлерден 
тұрды.    
Біз хал-қадерімізше оларға ӛз міндеттері туралы айтып түсіндірдік. 
Жасыратыны жоқ алқабилер ӛз міндеттерін барынша 
жауапкершілікпен дұрыс атқарды. Түсінбеушілік, сот процесіне түрлі 
сылтаулар айтып келмей қалушылық деген болған жоқ. 
-Кҥнделікті сот процесіне қарағанда алқабилердің қатысуымен 
ӛтетін соттың қандай ерекшеліктері бар? 
-Сот процесі барысында халық ӛкілі түріндегі алқабилердің сот 
шешіміне үлкен ықпал ете алатындығын, оның шын мәніндегі 
халықтық басқарудың бір кӛрінісі екендігін анық бағамдауға болады. 
Бұл ең алдымен, судьялардан да, мемлекеттік айыптаушылардан да 
ӛз міндеттерін барынша жаапкершілікпен атқаруын, олардан жауапқа 
тартылушылардың кінәлі екендігіне заттай, басқа да айғақтар арқылы  
алқабилердің кӛзін жеткізуі қажеттілігін талап етеді. Осыған орай, сот 
барысында сотталушылардың қылмыстарын айғақтайтын заттай, 
құжаттық айғақтар слайд арқылы экраннан кӛрсетілді. Оқиға Зеренді 
кентінде болғандықтан, куәларды уақытында жеткізу мәселесі де 
дұрыс шешімін тапты.  

Заң бойынша біз алқабилерге психологиялық жағынан ықпал етуімізге 
тиым салынады. Сондықтан, сот барысында айыпталушылардың 
бұрын да ауыр қылмыстар жасап, әлденеше рет сотталғандығы 
туралы айтуымызға болмайтын болды.  
Дегенмен де, біз заң шеңберінде ӛз міндеттерімізді дұрыс атқарып 
шыққан сияқтымыз. Ең алдымен, алқабилер «Кінәлі ме?», «Кінәсі 
дәлелденді ме?», «Қылмыс жасалды ма, жоқ па?» деген сауалдарға 
бірауыздан жақтап дауыс берді. Яғни, айыпталушылардың кісі ӛліміне 
кінәлі екендігін және ол қылмыстың айғақтар арқылы дәлелденгендігін 
толық растады. Содан кейін жаза белгілеу бойынша баптарға келгенде 
де алқабилер мен кәсіби судьялардың кӛзқарастары бір жерден 
шығып жатты. 
-Сот процесінің ҧйымдастыру жағы қалай болды? Кедергілер, 
қиындықтар кездеспеді ме? 
-2007 жылдың қаңтарынан бастап сот процестері алқабилердің 
қатысуымен ӛтетін болады деген хабар естілісемен-ақ оған дайындық 
жүргізілгендігі белгілі. Алқабилердің демалатын, ақылдасатын орны 
болуы қажет. Оларға сотқа қатысқан кезінде ақы тӛлеу жайы, 
осылардың бәрі де алдын-ала ойластырылған. Сондықтан болар, 
ұйымдастыру мәселесінде еш қиындық кездескен жоқ.  
Тек соңғы үкім шығарылатын мәжіліс кезінде бір алқаби мүшесі келмей 
қалып, оның орнына қосалқы топтағы адамды шақырдық. 
-Алқабилердің қатысуымен ӛткен сот процесі кӛп жылдық 
тәжірибесі бар судья ретінде жеке ӛзіңізге қалай әсер етті? 
-Сот заседательдері деген  кеңес заманында да болған. Бірақ ол 
кездегі заседательдер мен қазіргі алқабилердің арасында үлкен 
айырмашылық бар. Жалпы, кеңес заманында соттың ӛзі партияның 
қолындағы құралы сияқты болып келді ғой. Қазір биліктің тәуелсіз жеке 
тармағына айналған сот еліміз бағдар ұстаған құқықтық қоғам 
орнатуда үлкен рӛл атқаратындығы анық. Бүгінде халықтың сотқа 
деген сенімі артып келеді. Осыған орай, сотқа халық ӛкілдері – 
алқабилерді қатыстыру қазіргі уақыт талабынан туған дұрыс қадам деп 
санаймын.  
Алқабилердің сот шешіміне ықпал ететін мол құзыреті бар. Олар тіпті, 
жауапқа тартылушыны жазықсыз деп ақтап жібере де алады. Мұның 
ӛзі кейбіреулер айтып жүргендей алқабилер сот процесіне қатысып, 
үнсіз отырып кете салатын жандар емес, сот шешіміне тікелей ықпал 
ете алатын үлкен ӛкілеттігі бар нағыз халық ӛкілдері екендігін 
кӛрсетеді. 
Алқабилердің қатысуымен ӛтетін сот ашықтық пен сот әділдігін онан 
әрі дамытып, сотқа деген халықтың сенімін арттыра түсетіндігі даусыз. 
Сондықтан да, оның болашағы зор деп санаймын. 

«ШІРІГЕН ЖҦМЫРТҚАЛАР» 
немесе қоғамға да, елге де, ӛздеріне де айтып жеткізгісіз ҥлкен 
залал келтірген қылмыскерлердің ойсыз әрекеттірінің салдары 
Ӛзі ӛмір сүріп жатқан елдің заңын сыйлап, адалдықтан аттамай, қоғам, 
ел алдындағы міндеттерін орындап, дұрыс тірлік кешу – бұл әрбір 
ақыл-есі түзу, дені сау жанның борышы десек, артық айтқандық емес. 
Дегенмен, заң шегінен аттап, ӛзіне де, ӛзгелерге де залалдарын 
тигізетін, сол қылығы үшін қоғамнан аласталып, ӛмірінің кӛбін тар 
қапаста ӛткізетін адамдар да кездеседі. Ондайлардан қоғамға да, елге 
де, тіпті сол адамның туған туыстары мен отбасына да кӛк тиын пайда 
жоқ. Сондықтан мұндайларды адам дегеннен гӛрі, «шіріген жұмыртқа» 
деп есептен де, естен де шығара салған жӛн сияқты.  
Біз сӛз еткелі отырған «орда бұзар» отыздың о жақ, бұ жағындағы қол-
аяғы балғадай үш азаматтың қылығы да қазақтың «шіріген жұмыртқа» 
деген теңеуін еріксіз еске салатындай. 1980 жылдың 1 маусымында 
Есіл қаласында сыған отбасында дүние есігін іңгәлап ашқан ұлдың 
есімін Павел деп қойған (оған бұндай есімді Иса пайғамбардың ілімін 
таратушы христиан әулиелерінің бірі сияқты болсын деген үмітпен 
қойған шығар кім білсін) ата-анасы оның ӛсе келе қандықол қылмыскер 
болатынын білді деймісің. Павел есімді жӛргегінен қағынып туған осы 
бала мектепте жүргенінде-ақ содыр сойқан қылықтарымен 
мұғалімдерін мезі еткен. Оқуға да, мектептің тәртібіне де 
мойынсұнғысы келмеген ол ақырсында орта мектепті бітірместен 
оқуын тастап кетті.  
Павел Лебедевтің абақтының тар қапасына алғаш қамалуы ол 21 
жасқа толған кезде болып еді. 2001 жылдың желтоқсанында аудандық 
сот ұрлық жасаған жігітті 3 жылға бас бостандығынан айырды.  
Түрмеде екі жылдай отырған ол үлгілі тәртібі үшін мерзімінен бұрын 
бостандыққа шығарылды. Түрмеде қаншалықты тәртіпті болғанын кім 
білсін, араға жыл салып тағы да қылмыс жасаған сыған жігіт 2 жылды 
арқалап кете барды. Бірақ, рақымшылық заңына ілінген жігіт тағы да 
мерзімінен 10 ай бұрын бостандыққа шықты. Дегенмен, екі рет 
қамалған абақтының тар қапасы мен темірдей тәртібі жӛргегінен 
қағынып туған оны тезге сала алмапты. 
«Ұры мен ұры намазшамда кезігеді» дегендей-ақ, түрмеге екі рет түсіп 
шыққан жігіт ӛзінен бір жас үлкен сыған Дмитрий Степановпен 
достасып алды. Бірге арақ ішуден басталған бұл достықтың соңы 
екеулеп ұрлық жасаумен жалғасқан. Араққа тойып алып түн жамылып 
қолына түскеннің бәрін ұрлауға білек сыбана кіріскен Павел мен 
Дмитрийдің бастан кешкен оқиғалары бірнеше кітапқа жүк болардай... 
2008 жылдың 7 қазаны. Кешкі сағат 18-дер шамасы. Араққа сылқия 
тойып алған Дмитрий мен Павел қолдарына темір келтек алып Ешім 
кӛшесінің бойындағы 23 үйге келді. Үй иесінің үйде жоқ екендігін 
білетін олар сыртқы есіктің құлпын сындырып кіріп, түрлі түсті 

теледидарды, бейнеплеер мен ұялы телефонды, барлығы 49450 
теңгенің заттарын алып тайып отырды... 
Сол жылдың 8 қазаны. Араққа  тойған екі сыған жігіті пышақпен 
қаруланып, зейнеткер Алещенконың үйіне қарай жол тартты. Алғашқы 
сәтті жорықтан кӛңілдері ӛскен екеуі енді жасырынып ұрлық істеуді 
қойып, кәдімгі «берсе қолынан, бермесе жолынан» дейтін 
қарақшылыққа кӛшуге бел байлаған. Кемпір-шалды алдап ішке кірген 
олар қарияны ұрып жығып, «жасырған алтындарың мен ақшаларыңды 
шығар, әйтпесе қаныңды ішеміз» деп үрейі ұшқан қарияларды онан әрі 
қорқытқан. Жаны қысылған зейнеткер шал жиған-терген 4 мың теңгесін 
жасырған жерінен алып берді. Кинолардан кӛрген қарақшыларға 
еліктеп беттеріне әйелдердің қара шұлығын киіп алған екі қарақшы 
үйдің астан-кестеңін шығарып тінтіп, қолдарына ілінген құлағы ауыр 
шалдың пайдаланып жүрген 1,5 мың теңге тұратын естіртетін 
аппаратын және шкафтағы 6 шыны иіссуды, ол аз десең, екі бӛлке нан 
мен екі қорап вермищелді, 1 бӛтелке ӛсімдік майын алып кетті... 
2008 жылдың 10 қазаны. Дәніккен екі қарақшы жалғызбасты  зейнеткер 
В.Ткачуктің үйіне келіп, есік қағып ӛздерін оның немересімін деп алдап, 
есік ашқан қарияны бірден алқымынан алып ақша талап еткен. Жаны 
қысылған қария қалтасындағы бар ақшасы 200 теңгені бастарына қара 
шұлық киген қарақшылардың қолына ұстатты. Шалдың ештеңесі жоқ 
екенін түсінген олар асүйдің шкабынан жарты келі шошқа майын, 15 
жұмыртқа мен 5 келі ұн, 1 келі қарақұмықты дорбаға салып алып 
қараларын жоғалтты... 
2008 жылдың 16 қазаны. Жолдары болып дәндеген екі қарақшы араққа 
тойып алып түн жамылып  Трудовой кӛшесіндегі 6 үйдің қорасынан 
100 мың теңге тұратын сиырды алып кетті. Сиырды бірден сойып, етін 
арзан бағаға кӛтере сатқан екі сыған жігітінің тағы да жолы болып, 
олжаға кенелген еді. 
2008 жылдың 17 қазаны. Түнгі сағат 03 шамасы. Араққа тойып алған 
үш сыған жігіті (бұл жолы олар Павелдің ағасы Александрды да қосып 
алған) ерлі-зайыпты Асташенколардың үйіне келді. Айырмен, темір 
келтек, пышақпен қаруланған үшеуінің ойы бұзық еді. Алғашында 
ұрлықпен басталып, кейін келе жалғызбасты зейнеткерлерге 
қарақшылық шабуылмен жалғасқан шағын топтың қылмыстық жолы 
енді ақша-дүниесі бар ерлі-зайыпты жас адамдарға қаскӛйлік жасауға 
ұласқан. Алдында тонап жүрген зейнеткерлердей емес жас тегеурінді 
Асташенконы жалаңаш қолмен ала алмасын ұққан қарақшылар оны 
ӛлтіруге бекінген еді. Түн жамылып келген үшеу үйдің есігін сындырып 
кіріп, үй иесін айырмен шаншып, темір келтекпен ұрып, ақырсында 
пышақтап ӛлтірді. Қылмыстық ойларын аяғына дейін жеткізуді ойлаған 
олар жас келіншекті де аямады. Ұрып-соғып пышақтап ӛлтіріп, содан 
кейін үйдің ішінің астан-кестеңін шығарып қолдарына түскен бағалы 

деген нәрсені түгел алып кетті. Жәй кетпей, қылмыстарының ізін 
жасыру үшін үйге ӛрт қойып кетті.  
Шағын ғана Есіл қаласында айналасы бір айдың ішінде болған ұрлық 
пен қарақшылық, ақырсында кісі ӛліміне ұшыратқан тонаушылық 
қылмыстар аудандық ішкі істер бӛлімі қызметкерлерін аяғынан тік 
тұрғызған. Құқық қорғаушылар күндіз күлкі, түнде ұйқыны ұмытып, 
әбден дәніккен қандықол қарақшыларды ауыздықтаудың бар 
шараларын қарастырды. Ӛздерін қанша қу, кәнігі қылмыскерміз деп 
күпінсе де, оқиға орнында талай айғақтар мен куәлар қалдырған үш 
сыған жігітінің қылмысты тобы кӛп ұзамай құрықталды. Олардың 
үйлерінен табылған тоналған, ұрланған біраз заттар соңғы кезде 
қалада орын алған  қылмысты оқиғаларға бұл топтың қатысы бар 
екендігін бірден аңғартқан. Істі ширата келе құқық қорғаушылар 
олардың соңғы кезде жасаған барлық қылмыстық әрекеттерін анықтап, 
тап бастырмайтын айғақтармен, куәлармен мойындарына қойып берді. 
Қазақ «мың асқанға бір тосқан» дейді. Талайларды зар қақсатқан үш 
сыған жігітінің сол әрекеттері үшін заң алдында жауап беруіне тура 
келді. Ақмола облыстық сотының судьясы Ә.Жакулиннің 
тӛрағалығымен ӛткен сот П.Лебедевті жасаған қылмыстары үшін 
айыпты деп тауып, 25 жылға бас бостандығынан айыруға, жазасын 
ерекше тәртіптегі түзеу мекемесінде ӛтеуге және мүлкін тәркілеуге 
шешім шығарды. Жазықсыз жандардың қанын тӛгіп, қарақшылық 
қылмыстар жасауға қатысқан Д.Степанов пен А.Лебедев те жазадан 
құтылмады. Олар да 25 жылдан бас бостандығынан айрылып, 
жазаларын қатаң тәртіптегі түзеу мекемесінде ӛтейтін болды. Бұл 
екеуі есірткі қабылдамаса жүре алмайтын нашақор екендігі анықталып, 
осыған орай, сот шешімімен оларды нашақорлықтан еріксіз емдеу 
қажеттігі атап кӛрсетілді. Сондай-ақ, сот  аталмыш қылмыстық топтан 
зардап шеккен азаматтардың материалдық шығындарын түгел ӛтеуге 
шешім шығарып, оны сотталған үшеудің мойнына салды. 
Адамдық ар-ұят, ӛздері ӛмір сүріп жатқан мемлекет белгілеген 
заңдарды түгел аяқ асты етіп, арақ-шарап ішіп ойларына келгенді 
жасаған, сӛйтіп ӛзгелерге де, ӛздеріне де үлкен залал келтірген орда 
бұзар отыздағы үш азаматтың ойсыз қылығы оңай жолмен олжа 
тапқысы келетін ӛзгелерге сабақ болса, қане. 
  

  
ЗАҢ ШЕГІНЕН АТТАҒАН ӘЙЕЛДЕР 

жасаған қылмыстары ҥшін заң алдында жауап берулеріне тура 
келді 

Адам қылмыскер болып тумайды, жүре келе түрлі себептермен заң 
шегінен аттап, біреулері сол үшін ӛкініп қайта түзу жолға түссе, 
екіншілері қайта-қайта қылмыс жасап кәнігі қылмыскерге айналып 
жатады.  Ар-намысына дақ түсірмей, ӛмірден тап-таза болып ӛтетін 

адамдар сирек. Кӛп адамдардың бойында қылмыс жасауға деген ниет 
болатындығы, мүмкіндік туған кезде сол ниетін жүзеге асырып 
жататындығы да шындық. 
Кӛкшетау қалалық сотында қаралған мына екі іс адамның бойындағы 
бұғып жататын осындай қылмыс жасауға деген ой-ниеттен туындаған 
және соңы ӛкінішке ұрындырған оқиға десек, шындықтан алыс 
кетпеспіз. Біреуі отызды орталаған, екіншісі елуге келген, ақыл 
тоқтататын жастағы, балалары бар ана атанған екі әйелдің ісі ақыл-
санасы уланған кәнігі қылмыскерлерден аулақ жаста да, қылмыстың 
ұсақ-түйегі болмайтындықтан да заң бойынша жазаға тартылуға 
лайықты саналатындығы анық. 
Кӛкшетау қалалық сотының судьясы А.Қосжановтың тӛрағалығымен 
ӛткен сот 1975 жылы туған Кӛкшетау қаласының тұрғыны, екі баланың 
анасы О.Кремердің қылмыстық ісін қарады. 
Енді осы қылмысты оқиғаға назар аударып кӛрейік. Оксана 
Николаевна Кремер Әуелбеков кӛшесіндегі 160 үйде тұратын ескі 
танысы А.Казакевичтің пәтерінде отырып арақ ішеді. Бүгінде арақ ішіп, 
темекі тартатын қыз-келіншектер аяқ басқан сайын кездесіп 
жататындықтан, оған ешкім де таңырқамайтын болды. Күйеуімен 
айрылысқан келіншектің соқа басты еркекпен отырып арақ ішуі де 
қазір анау айтқандай бұзылғандық деп санала қоймайды.  
Келіншекпен отырып арақты біраз сілтеңкіреп жіберген жігіт бір кезде 
стол басында отырып қор етіп ұйықтап кетеді. Міне, осы сәтте 
келіншектің санасының бір түкпірінде бұғып жатқан қылмыс жасауға 
деген арам ниет бас кӛтерген. Ол үй иесінің ұйықтағанын пайдаланып 
пәтерден шарқ ұрып бағалы заттар іздей бастайды. Және оның бұл 
әрекеті онша сәтсіз де болмаған сияқты. Шкаптың ішіне тығылған 
бақандай 800 мың теңге мен қымбат бағалы екі ұялы телефон қолына 
түскенде келіншектің қуанышы қойнына сыймағаны анық.  
Оксана алған олжасын сол сәтінде-ақ кәдеге жаратып, қыздарына 
және ӛзіне біраз киім-кешек алып үлгіреді. Ӛзіне телефон соғып, 
ақшасының жоғалғанын айтқан Казакевичке «кӛргенім жоқ, білгенім 
жоқ» деп басын ала қашқанымен, үйінде одан басқа ешкімнің 
болмағандығын, ұрлықтың Оксанадан келгендігін айпай-ақ түсінген 
жігіт дереу құқық органдарына шағым түсіреді. Бұрын ұрлықпен 
айналысып, із жасыру дегенді әлі біліп-түйсінбеген келіншек құқық 
қызметкерлерінің қолына нақты айғақ –  жоғалған екі ұялы телефонмен 
түседі. Сондай-ақ, одан әлі жаратып үлгірмеген 140 мың теңге ақша да 
табылады. Бұлтартпас дәлелдермен қолға түскен келіншек енді 
амалсыз қолымен жасағанды мойнымен кӛтеруіне тура келді.  
Сот Оксана Кремерді үш жылға бас бостандығынан айырып, мүлкін 
тәркілеуге және жәбірленуші А.Казакевичтің есебіне 590 мың теңге 
ӛндіріп беруге шешім шығарды.  

Екінші кейіпкеріміз де Кӛкшетау қаласының тұрғыны. Бұрын 
сотталмаған, 1958 жылы туған, жоғары білімді, бір баланың анасы 
Багейды Нұрмағамбетқызы Оразова. Күйеуінен айрылысқан, ӛзі 
құрылыс саласында еңбек етеді. 
Жоғарғы білімді әйелдің қылмысы  қарабайыр ұрлық емес, бір 
қарағанда жымын біңлдірмей жасалған дейтіндей алаяқтық қылмыс. 
Ол Кӛкшетаудың экономика және менеджмент институтының 
бұрыштама соғылған фирмалық қағазын түсіріп алып, сол арқылы ӛзін 
асыраушысынан айрылған, ұлы осы институтта оқитын жесір етіп 
шығарады. Институттың бұрыштамасы, берілген күні мен айы, 
директордың қолы қойылған анықтама қағазға ешкім шәк келтіре 
алмастай тастай қылып жасайды. Міне, сол анықтаманы мемлекеттік 
зейнетақы тӛлеу орталығына тапсырған Бегайды Нұрмағамбетқызы 
2007 жылдың желтоқсанынан бері қарай асыраушысынан айрылған 
отбасыларға берілетін жәрдемақыны ай сайын алып келген. Тексеруші 
органдардың кезекті тексеруі кезінде анықталмаса, ол жәрдемақыны 
осылай қанша уақыт аларын кім білсін. Дегенмен, «ұрлық түбі - 
қорлық» деген халық даналығын естен шығарып алған Б.Оразова 
ақыры құқық органдарының құрығына түсті.  
А.Қосжановтың тӛрағалығымен ӛткен Кӛкшетау қалалық соты 
Б.Оразованы қылмысты деп тауып, бір жылға бас бостандығынан 
айыруға және екі жүз сағат қоғамдық жұмыс атқаруға шешім шығарды. 
Бір қарағанда ұсақ-түйек сияқты кӛрінгенімен, сотталған екі әйелдің 
жасағандары заң бойынша жазалануға лайықты қылмыстар. Заң 
алдында жауап берерін біле тұра заң шегінен аттап, осындай 
қылмысқа барған бұл екеуі алдағы уақытта осы істерінен сабақ алса 
дұрыс-ақ болар еді. 
  
  
  

ОРМАНҒА ҚАРАП ҦЛЫҒАН ҚАСҚЫР 
«Қасқырды қанша асырасаң да орманға қарап ұлиды» деген нақыл 
бар. Отыз тӛрт жыл ғұмырының ішінде екі рет сотталып үлгірген Олег 
Новиченковтың бостандықтағы ғұмыры ұзаққа бармады. «Берсе 
қолынан, бермесе жолынан» деп ӛзіне ұнаған нәрсені басқалардан 
тартып, не ұрлап алуды әдетке айналдырған, қасқырша тірлік кешкен 
жігіт қанына сіңген әдеттен  қол үзіп кете алмады.  
...Жаздың жайма шуақ тамаша ашық күні еді. Елена сегіз жастағы ұлын 
ертіп қала сыртындағы қолдан отырғызылған ағаш тоғайға таза ауа 
жұтып серуендеп қайтуға жиналды. Ұлы жанынан тастамайтын итін де 
ертіп алған. Демалысты пайдаланып, аз да болса таза ауада сергіп 
қалатын болдым деген ойдан кӛңілі кӛтерілген келіншек ӛзін онда не 
сұмдықтың күтіп тұрғандығын мүлде сезбеген-ді.  

Итімен ойнаған ұлы біраздасын ағаш арасына сіңіп кӛрінбей кетті. 
Қалың қарағайдың арасында салқын таза ауаны кӛкірек керек жұтып, 
тәтті қиялға берілген келіншек кенет ту сыртынан әлдекім тап 
бергенде ағаш арасында жүрген аю, не қасқыр сияқты жыртқыш 
аңдардың бірі емес пе деп үрейі ұшқан. Келіншекті кӛк шӛптің үстіне 
жығып салып, умаштай бастаған аң емес адам екен. Құтырынған 
қасқырдай кӛзі жабайы құмарлықтан бұзылып кеткен еркек шынында 
аңнан да қауіпті кӛрінген еді сол сәт. Фудболкасын жоғары түріп 
жіберіп, джинси шалбарын шешуге жанталасқан еркектің әрекеті 
жүзеге аса қоймады. Денемен дене болып жабысқан шалбар 
жӛпелдеме оп-оңай шешіле салмай, еркекті ит әуреге салған. Соған 
ыза болса керек кенет ол келіншектің бет-аузынан аяусыз әлденеше 
рет жұдырықпен соғып-соғып ӛтті. «Қане, шешін деймін жаныңның 
барында, әйтпесе қаныңды ішемін қаншық» деп тістенген еркек неше 
түрлі жаман сӛздермен боқтықты қарша жаудырды.  
Күтпеген жерден тап болған жайдан үрейі ұшқан келіншек сәлден соң 
есін жиғандай болып, бар күшін бойына жинап орнынан тұрмаққа 
ұмтылған. Бірақ қасқырша қимылдап, тамағынан қыса тұншықтырған 
еркек оны жерге қайта жықты. Сумаңдаған қолы тӛсінен, бӛксесінен 
сипалап киімін шешуге тырысып жанталасып жатыр. 
Менде нең бар, жайыма қоя бер, мына ұялы телефонымды берейін, - 
деген келіншектің сӛзі нәпсінің құлақ кесті құлына айналып, ақыл-естен 
айрылған жігітке шыбын шаққандай да әсері болмады. Қане, шешін, 
сонан кейін... 
Шетелдік анайы картиналардағы арсыз жақындықты аңсаған еркектің 
ақылға симастай кӛрінген сӛзінен жаны шошынған келіншек бар 
даусымен «құтқарыңдар, кӛмектесіңдер» деп айғайға басқан. 
Келіншектің айқайынан шошып кеткен еркек жалма-жан оның мойнына 
жіп арқылы тағып алған ұялы телефонын жұлып алып, әп-сәтте қалың 
ағаштың шіне кіріп қарасын жоғалтты. 
Ӛң мен түстің арасындағыдай күйде ӛзіне ӛзі келе алмай біраз жатқан 
келіншек бір кезде орнынан тұрды. Киімдерін жӛндеп, үсті-басын ретке 
келтірген соң ғана есін жиғандай болған ол күтпеген қатерден 
құтылғандығына әлі де сезбегендей жан-жағына үрейлене кӛз салды.  
Кездейсоқ тап болған оқиға Еленаның таңертеңнен бергі жайма шуақ 
кӛңіл күйін нілдей бұзып жіберді. Бұдан әрі ағаш арасында қалу қауіпті 
кӛрінген ол итімен ойнап мәз-мәйрам болып жүрген ұлын тауып алып, 
үйіне қайтты. Кӛз алдынан құмарлықтан құтырынған бейтаныс еркектің 
қызарған кӛздері мен үрейлі үні кетпей қойды. Мен сияқты жалғыз-
жарым қыз-келіншектерді зорлап, қорлап жүрген маньяк шығар деген 
ой келді. Адам бейнесіндегі аңнан аман-сау құтылғанына қуанған 
талай қыз-келіншектер оның жасаған зорлық-зомбылықтарын ешкімге 
айтпай, іштен тынып қойған да болар, бәлкім, ал мен олай жасай 

алмаймын деген ойға бекінген Елена сол күні полиция бӛліміне келіп, 
бастан кешкен жайды жасырмай түгел айтып берді. 
Келіншектің айтуымен қылмыскердің бетбейнесі жасалып, іздеу 
басталып та кетті. Кӛп ұзамай ішкі істер қызметкерлері бұрын екі рет 
сотты болған қылмыскерді қолға түсірді.  Алғашында олай-былай 
бұлталаққа салып, жалтармақшы болғанымен, келіншектен тартып 
алған ұялы телефон табылып, қылмыстың ізі анықтала бастады.  
Ӛткен жылдың тамыз айында Степногор қалалық соты Олег 
Новиченковты жасаған қылмысы үшін 6 жылға бас бостандығынан 
айырып, жазасын ерекше тәртіптегі түзеу мекемесінде ӛтеуге шешім 
шығарған. Бірақ, сот шешімімен келіспеген қылмыскер жоғары қатарға 
шағым жазып, таяуда М.Жанғұтдиновтың тӛрағалығымен ӛткен 
облыстық сот бұл істі жан-жақты қарай келе  Степногор қалалық 
сотының шешімін ӛзгеріссіз қалдырды. Сӛйтіп, бұрын екі рет сотталса 
да ақылы кіромеген жігіт жастық ӛмірінің алты жылын тағы да тар 
қапаста ӛткізетін болды.  
  
  
  

ҚАРАҚШЫЛАР ЛАЙЫҚТЫ ЖАЗАЛАРЫН АЛДЫ 
Степногор қаласының маңындағы Ақсу кентінде тұратын Шатаевтар 
отбасы бүгінде үйлеріне баса-кӛктеп кіріп, ойларына келгенді 
жасайтын қандықол қарақшылар жайлы теледидардан жиі кӛрсетіліп 
жататын шет елдік картиналардағы сияқты қорқынышты оқиғаға тап 
боламыз деп тіпті де ойламаған.  
Түн ортасына дейін теледидар кӛріп, кештеу жатқан отағасы терезе 
әйнегінің салдыр-гүлдір сынған даусынан оянып кетті. Тым-тырыс бола 
қалғанға қарап сынған әйнектің даусын түсімде естіген шығармын 
деген оймен ұйқылы-ояу жатқан ол кенет асүйдің терезесінен 
әлдекімнің ішке енгенін естіді. Бұл не, аң ба, адам ба? Осындай үрейлі 
ой санасын тілгілеген отағасы қорқынышын әзер басып орнынан 
кӛтерілген. Кенет жарқ етіп электр жарығы жанды. Дәл шет елдік 
картиналардағыдай беттеріне қара маска киген еңгезердей үшеу 
жатын бӛлменің босағасында ұйықтап жатқан үй иелеріне тесірейе 
қарап тұр екен. Қорқынышты түс кӛргендей шақырусыз келген түнгі 
бейтаныс меймандарға үрейлене қараған отағасы ӛзіне жақындай 
берген орта бойлы мығым денелі бейтаныстың соққысынга тап болды. 
Иегінің астынан шірене соққан бейтаныстың соққысынан мұрттай 
ұшқан отағасы есеңгіреп қалғандай орнынан тұра алмай едәуір жатты. 
Бұл кезде әйелі мен қызы да оянып, шақырусыз келген қорқынышты 
қонақтарды кӛріп үрейлері ұшқан. Ойбай салмақ болған әйелі әп-сәтте 
отағасын соққан тӛртпақтан оңбай таяқ жеді.  
-Үніңді ӛшір, сайқал, әйтпесе қаныңды ішемін, - деп тістенген 
отағасыны ұрып жыққан тӛртпақ жігіт оның шашынан уыстай тартып, 

бетінен аяусыз әлденеше рет соғып ӛтті. Мұрнынан қан кеткен әйелі 
дір-дір етіп үнсіз қалған. Оны місе тұтпағандай әлгі енді сұлап жатқан 
отағасыны басқа-кӛзге аяусыз тепікелей жӛнелді. Ақысы бардай 
ӛршелене тепкілейді. 
-Жасырған ақшаларың мен бағалы заттарыңды түгел шығармасаңдар 
бәріңнің де қаныңды ішемін, - деп тістенген оның әрекетінен ойына 
алғанды істемей тынбайтын қатыгездік анық байқалғандай еді. 
Ұзынтұра біреуі ішкиімшең тӛсегінде дір-дір етіп отырған қызына келіп 
соқтықты. «Қане, жасырған ақша мен алтынды кӛрсет, әйтпесе жығып 
салып, ойыма келгенді жасаймын» деп қарқ-қарқ күлген оның арсыз 
күлкісі тым үрейлі естілді. Сол сәт есі шыққан әйелі «қызыма тиіспе, 
қажет заттарың мында» деп серванттың суырмасынан алтын жүзік пен 
алқаны алып берді. Қарап тұрмай үй ішін астан-кестеңін шығарып 
тінткілеуге кӛшкен бейтаныстар отбасының бағалы деген заттарын 
түгел ӛздерімен ала келген сӛмкеге салып алды.  
Әп-сәтте кӛтеріліп, басыла қалатын құйындай Шатаевтар отбасының 
ойранын шығарған түнгі қонақтардың қарасы жоғалғасын да үй иелері 
біраз уақытқа дейін естерін жинай алмаған. Үйдің іші ойран-топыр. 
Сынған терезеден улеген суық жел үйді азынатып жіберді. Ең 
алдымен есін жиған отағасы терезені одеялмен бекітіп, залдағы 
телефонға барып полицияға телефон соқты.  
Бұл кезде есін жиып үлгірген әйелі жоғалтқан бағалы заттары үшін бе, 
әлде тап болған күтпеген қорлық жанын кемірді ме ойбайға басқан. 
«Ӛз үйіңде отырып жауша талану деген не сұмдық, қарақшыларды 
бетімен жіберген қоғам ба, заман ба бұған кінәлі. Үйімізге басып кіріп, 
ойларына келгенді жасап жатқаны мынау,  үкімет қайда, полиция 
қайда?» -деп бебеулеген әйелі ішқұсасын ақтарып жатыр.  
Бір кезде полиция да жетті-ау. «Болды енді ойбайлама, онан ештеңе 
де шықпайды» деп әйелін тыныштандырған отағасы полиция 
қызметкерлеріне болған жайды түгел баяндап берген.  
Шатаевтар отбасының 421 мың теңге тұратын бағалы заттарын тонап 
алып кеткен қарақшылар «сәтті операциядан» кейін бағалы заттарды 
ӛткізіп, оның рахатын кӛре алмады. Қарақшылардың ізіне жедел 
түскен құқық қорғаушылар кӛп ұзамай тӛрт адамнан тұратын топты 
түгел қолға түсірді. Орда бұзар отыздың о жақ, бұ жағындағы тепсе 
темір үзетін жап-жас жігіттер қолдарына кісен салынып, тар қапасқа 
қамалды. Тапжылтпас айғақ – тоналған заттармен қолға түскен 
қарақшылар олай-бұлай бұлталаққа салып байқағандарымен қолмен 
жасаған қылмыстарынан тайқып кете алмады.  
Биылғы жылдың шілде айында Степногр қалалық соты Шатаевтар 
отбасын тонаған тӛрт жігітке сот шешімін шығарған еді. Бірақ ӛз 
үйлерінде тыныш ұйықтап жатқан адамдардың тыныштығын бұзып, 
үйлеріне баса-кӛктеп кіріп тонаған, ӛмірлеріне қауіп тӛндірген 

қылмыстары үшін берілген жаза тым қатал кӛрінсе керек, олар 
облыстық сотқа шағымданған. 
Бұл іс М.Жанғұтдиновтың тӛрағалығымен ӛткен Ақмола облыстық 
сотының қылмыстық алқасында қаралып, Степногор қалалық сотының 
шешіміне біршама ӛзгерістер енгізілді. Атап айтқанда, қылмыс жасау 
барысында сыртта қалған О.Шаймұханов пен қылмыс барысында 
белсенділік танытпай жәй қара кӛбейтіп жүрген А.Құбышевке 
шығарылған 4 жылға бас бостандығынан айырып, 3 жыл сынақ 
мерзімін белгілеу үкімі ӛзгеріссіз қалдырылды. Ал, үй иелеріне қол 
кӛтеріп, оларға жеңіл дәрежелі дене жарақатын салған, қылмысты 
ұйымдастырушылар Б.Мадеев пен М.Хамзиннің әрекеттерінің қауіпті 
екендігі ескеріліп, жаза дәрежесі ауырлатылды. Мадеев 6 жыл 6 айға, 
ал Хамзин 5 жылға бас бостандықтарынан айрылды. Жазаларын 
жалпы тәртіптегі еңбекпен түзеу мекемесінде ӛтейтін бұл екеуіне 
қатысты Степногр қалалық сотының басқа жаққа кетпеу жӛніндегі 
қолхат беру шешімі тұтқынға алумен ӛзгертілді. 
Осылайша, шет елдік киноларда кӛрген «крутой» жігіттерге еліктеп, 
беттеріне қара маска киіп, бес қаруын сайлап бейбіт отбасын ӛз үйінде 
тонаған қарақшылар заң бойынша лайықты жазаларын алды.  
  
  
  

ҚАТЫГЕЗДІК 
5-ші сыныптан бірге оқыған қҧрбысын балталап ӛлтірген қыздың 
қылығы жағаңды ҧстатады 
«Әкесін сабағанды кӛріп едім, бірақ арбаға байлап қойып сабағанды 
бірінші рет кӛруім» деген екен біреу. Сол сияқты біздің жас кезімізде 
де замандастарымыздың арасында ара-тұра кездесіп қалатын 
қатыгездік дегенді кӛріп, естіген кезедеріміз аз болмаған-ды. Бірақ, ол 
кездегі қатыгездіктер бүгінгі жастардың арасында кездесіп жататын 
асқан қатыгездіктердің шеніне де келмейтін сияқты.   
Бүгінде бесіктен белі шықпаған жап-жас қыз-жігіттердің тӛбе шашың тік 
тұратын небір қатыгез сұмдықтарды жасағандығын естіп, кӛрген 
кезіңде жастардың осыншалық қатыбастанып бара жатуының себебі 
не екен деген ойға берілесің. Сӛйтесің де, оның жауабын ауылда да, 
қалада да қаптап кеткен табақшалар мен желілі телеарналар арқылы 
күндіз-түні кӛрсетіп жататын шет елдік зорлық-зомбылықты 
насихаттайтын жабайы картиналардың әсері екендігін сезіне 
түскендей боласың. «Брилиантты қол», «Мәскеу кӛз жасына сенбейді» 
сияқты залалсыз картиналарды кӛріп ӛскен біздің замандастарымыз 
бен Шварцнеггер, Ван Дамм сияқты ұрдажық актерлер сомдаған 
кейіпкерлердің адам ӛлтіруді ойыншық сияқты санайтын шет ел 
киноларынан нәр алып ӛсіп жатқан жастардың арасында аспан мен 
жердей айырмашылық бар екендігі белгілі жай. Қатыгездік, әсіресе 

жастар арасындағы қатыгездіктің бастауы зорлық-зомбылықты 
уағыздайтын осындай шет елдік картиналар екендігін түйсіну үшін 
данышпан болудың еш қажеттігі жоқ.  
Біз тілге тиек еткелі отырған 19 жастағы жап-жас қыздың 5 сыныптан 
бастап мектепте бірге оқыған құрбысын асқан қатыгездікпен балталап 
ӛлтіруі сияқты қылмысқа баруының түп тӛркіні де сол шет елдік 
картиналар арқылы санаға сыналай сіңген антинасихаттың әсері 
екендігінде дау жоқ. Шынын айтқанда, бүгінде жастар арасында жиі 
орын алып қалатын мұндай қатыгез қылмыстар қай жерде де 
кездеседі және онымен ешкімді де таңқалдыра  алмайсың. 
...2009 жылдың шілде айының жанға жайлы шуақты тамаша күндерінің 
бірі еді. Табиғаты кӛркем орманы мен тоғайы, кӛлдері бар 
Еңбекшілдер ауданының кӛрікті жерлерінің бірі саналатын Атамекен 
аулының тұрғындары тағы бір күнді артқа тастап, ұйқыға жатқан. Бірақ, 
жайма шуақ жылы кеште демалуды ойларына да алмай, әңгіме-дүкен 
құрып қызық қуған жастар мен жазғы демалыстағы ойын балалары да 
аз емес-тін. Солардың арасында мектеп бітіргендеріне екі жылдай 
ғана уақыт ӛткен Таня мен Айгүл де бар еді. Екеуі бесінші сыныптан 
бір партада отырған жұбы жазылмаған құрбылар. Ӛзгелер сияқты 
оқӛуға түсуді немесе үлкен қалаларға барып бақыттарын іздеуді ойға 
алмаған олар ауылда ата-анасының қамқорлығында уайым-қайғысыз 
жүріп жатқан.  
Мектеп ауласындағы бақ құрбылардың қыдыратын сүйікті орны еді. 
Ағаш арасындағы жалғыз аяқ жолмен ақырын басып аяңдаған екі 
қыздың арасынан ала мысық кесіп ӛтті. Ол ала мысық осыдан бірнеше 
күн бұрын дүкен алдында танысқан құрылысшы жігіт бейнесінде екі 
құрбыны алдымен тілмен шарпысып, соңы жұдырықтасып тӛбелесуге 
жеткізген. Шет елдік машина мінген әлгі құрылысшы жігіт қыздарға 
сыра әперіп, сол арада әжік-күжік біраз әңгімелесіп қалған. Орта бойлы 
мығым денелі, шашын қысқа қырыққызған қайратты жігітке екі қыз да 
гүл кӛрген кӛбелектей үйріле кетіп еді. Алғашқы таныстықтың соңы 
ӛздері күнде кӛріп жүрген сериалдардағыдай махаббат ойынына 
ұласуын іштей аңсаған қыздар хабарды бейтаныс жігіттен күтіп, 
күнұзақ құрылыс жүргізіліп жатқан кӛрші ауылдан келетін қара жолға 
қарайлайтын.  
Бүгін де әңгімелері еріксіз сол бейтаныс жігітке ауа берген. Сайтан 
түртті ме Таняның «мені ұнатып қалған сияқты, қоштасарда қолымды 
қысып, сығып жібере жаздады ӛзі» деп сылқ-сылқ күлгені Айгүлдің 
жүрегін тырнап ӛткендей болған. Бойын белгісіз дүлей ашу мен 
қызғаныш билеген ол кенет «саған солай кӛрінген шығар, ал ол екі 
кӛзін менен алмай сүзіле қарағанын ӛзің де кӛрген жоқсың ба» деп 
шап ете түсті. «Саған қарағанын байқамаппын» деген Таняның сӛзі 
одан сайын ашуын келтірген Айгүл сол-ақ екен «жігіт кӛрсең-ақ 
қылмың-қылмың етіп майыса қалатыныңды білмейді деймісің, қайтсем 

ұнаймын деп жанталасқаныңмен ол саған емес, дәл маған кӛзін 
салды, ішің жарылып кетсе бұл шындық» деді дӛрекі үнмен. Таня да 
берісер емес. Осылайша айдаладағы бейтаныс жігіт үшін басталған екі 
құрбының арасындағы айтыс сәлден соң шартпа-шұрт тӛбелеске 
ұласып кетті. Жұдырық жұмсап тӛбелесу деген олар үшін онша таңсық 
нәрсе емес-тін. Мектепте қыздар арасындағы тӛбелестер үнемі болып 
жатады. Оған бәрінің еттері үйреніп кеткен.  
Бойы біршама ұзын, денелі кезлген Таня ә дегенде-ақ құрбысын біраз 
соққылап тастады. Әбден ашу-ыза кернеген Айгүл жұлқына шығып, 
оны соғатын таяқ іздеп айнала аласұра іздегенде қолына балта ілінді. 
Бұл балтаны осыдан бірнеше күн бұрын құрбылармен түнде осында от 
жағып отыранда ағаш бұтау үшін үйден ӛзі әкеліген еді. Содан балта 
осында ұмыт қалып қойыпты. Айгүлдің алғашқы соққысы Таняның 
басына тиіп, ауыр соққыдан есеңгіреп қалған қыз басын кӛлегейлеп 
қорғана берген. Бірақ бойын дүлей ашу билеп алған құрбысы оны 
аяйтын түр танытпады. Екінші, содан кейін үшінші соққы да бірінен соң 
бірі басқа тиіп жатыр. Жан тӛзгісіз аурудан бар даусымен шыңғырып 
жіберген Таня сұлап түсті. Ашуға бой алдырып, ақыл-естен айрылған 
Айгүл құлап жатқан қызды бейне отын бұтағандай балтамен шапқылай 
берген. Оның жан даусымен «Айгүл, ая мені, жаным қиналды, ӛлтіре 
кӛрме» деген жалынышты үнін де естуден қалған қыз балтаны аяусыз 
сілтей бірген. Тек құрбысының үні үзіліп, денесінен қимыл сезілмей 
қалған кезде ғана тоқтаған ол Таняның ӛлгенін біліп, дереу балтасын 
алып оқиға орнынан сытылып кете барған.  
Үйіне келісімен қанға боялған балтаны жуып, тазартып есік алдындағы 
сарайға қойған Айгүл бӛлмесіне кіріп ештеңе болмағандай ұйқыға 
жатты.  
Мектепке жақын маңда тұратын Алексей Шульгин есік алдында темекі 
тартып отырып, айқайлаған қыздың ащы даусын естігенде тегін емес 
екенін сезіп дереу дауыс шыққан мектеп алдындағы баққа қарай 
беттеген. Жақындай бергенде әлгі дауыс тағы естілді. «Құтқарыңдар, 
ӛлтіретін болды» деген қыздың ащы үнін естігенде ол асыға басып 
бақшаның арғы жағына қарай беттеді. Қол фанарымен 
жарықтандырып жақындап келген Шульгин жерде қарауытып жатқан 
денені кӛріп, жарықты соған қарай бағыттаған. Бет-аузын қан жуған ӛлі 
денені кӛргенде зәресі ұшқан ол ауыл әкімінің үйіне қарай екі ӛкпесін 
қолына алып жүгіре жӛнелді. 
Кӛп ұзамай оқиға орнына ауыл әкімі мен біраз адамдар жиналып 
қалды. Сәлден кейін учаскелік инспектор да келді.  
Кішкентайдан бірге ӛскен құрбысын балталап ӛлтірген Айгүл 
қылмысын қанша жасырмақ болғанымен куәлар да, айғақтар да кӛп 
еді. Мектеп бақшасының маңында әңгімелесіп отырған балалар да әлгі 
дауысты, тіпті «Айгүл, тоқтат енді, ӛлтірме мені» деп айқайлаған 
Таняның үнін де стіген болып шықты. Кісі ӛлтіру құралы балта да 

олардың үйінен табылды. Осылайша, ол ӛз қолымен жасаған 
қылмыстан бас тарта алмай, амалсыз мойнына алуына тура келді. 
Кейін медициналық сараптамадан белгілі болғандай Айгүл құрбысын 
балтамен 46 жерден шапқылаған екен. Оның 9-ы ӛлімге ұшырататын 
аса ауыр соққылар болса, қалғаны денесінің әр жерін кескілеген 
орташа дәрежедегі соққылар болып шықты.  
Таяуда Ақмола облыстық сотының судьясы М.Ғибадиловтың 
тӛрағалығымен ӛткен сот осы істі қарап, заң шеңберіндегі ӛз шешімін 
шығарды. А.Түтенова қылмыскер деп табылып, 12 жылға бас 
бостандығынан айрылды және жазасын жалпы тәртіптегі еңбекпен 
түзеу мекемесінде ӛтейтін болды.   
  
  

КІСІ ҚАНЫН ЖҤКТЕГЕН 
24-ке жаңа толған жігіт жастық шағының сегіз жылын тар қапаста 
ӛткізбек 
Ақмола облыстық соты қылмыстық алқасының тӛрағасы 
М.Жанғұтдиновтың тӛрағалығымен ӛткен сот Бұланды ауданының 
тұрғыны А.Коншиннің аппеляциялық шағымы бойынша қылмыстық істі 
қарады. Антон Коншинге  Бұланды аудандық соты 8 жылға бас 
бостандығынан айыруға, жазасын жалпы тәртіптегі түзеу мекемесінде 
ӛтеуге үкім шығарған. Бұл үкімге наразы болған сотталған жігіт 
облыстық сотқа шағымданып, жазасын жеңілдетуді сұрайды. 
1983 жылы дүниеге келген Антон Коншиннің 24-ке жаңа толған 
жастығын ескерсек, жастық шағының балдай тәтті сегіз жылын тар 
қапаста ӛткізудің ауыр екендігін ұғуға болады. Дегенмен, 8 жылға 
сотталған осы «бесіктен белі шықпаған» дейтіндей жастағы жігіттің 
жасаған қылмысы тым...м ауыр. Кісі қанын жүктеген, яғни адам 
ӛлтірген. Оқиғаның мән-жайынан хабарсыз оқырман 24-ке жаңа 
шыққан жігіттің адам қанын тӛгуіне негіз болған нақты себебі бар 
шығар деп ойлауы әбден мүмкін. Бірақ, ӛкінішке орай, оған анау 
айқандай үлкен себеп болмаған. Бар себеп жігіттің ӛзінде. Араққа 
тойып алып, ашу-ызасына ие бола алмай, әкесіндей адамды айырлап 
ӛлтірген.... 
Жә, сонымен кісі қанының тӛгілумен аяқталған бұл сойқан қылмыстың 
мән-жайын оқырманға қаз алпында баяндап кӛрейік.  
Оқиға 2006 жылдың 9 желтоқсанында Бұланды ауданының орталығы 
Макин қаласында болған. Сол тұста 23-тен жаңа ғана асқан біздің 
кейіпкеріміз Антон Коншин қала сыртында орналасқан құс ӛсіретін 
«Жасмин -2000» жауапкершілігі шектеулі серіктестігінде жұмысшы 
болып еңбек етіп жүрген-ді. «Жүрген-ді» деген аты болмаса, негізінен 
ол бұл мекемеге бірер күн бұрын ғана жұмысқа орналасқан еді. Оны 
бұл жұмысқа әкелген оқта-текте бірге арақ ішіп, кӛңіл кӛтеріп жүретін 
таныс жігіт Николай Ботнарь болатын  

Бір жерде тұрақты жұмыс істемей, ананы-мынаны бір шалып, «күн 
кӛріп» жүрген Антон тұрақты жұмысқа орналасқанын кешіктірмаей, сол 
алғашқы күні-ақ жақсылап тұрып жуған. Заң жүзінде тіркелмеген 
(бүгінде жұрттың кӛбі солай жасайды) бір шаңырақта тұрып, түтін 
түтетіп жатқан жары дегеннен гӛрі, ашынасы дегенге келетін Вера 
деген келіншекті қолтықтап, ол екі кештің арасында Николайдың үйіне 
қонаққа жетіп келді. Ойы жаңа жұмысын жақсылап жуу. Николай да, 
онымен бірге түтін түтетіп жатқан ашынасы да (заң жүзінде 
тіркелмеген әйелі) арақ ішіп, кӛңіл кӛтеруді ӛте жақсы кӛретін жандар 
болатын. Арақ салған сӛмке кӛтеріп келген екеуін құдайы қнақтай 
құшақ жая қарсы алып, мәре-сәре болып қалған. 
Содан тӛртеуі қыстың ұзақ түнін арақ ішіп, кӛңіл кӛтерумен ӛткізді. 
Қанша ұзақ болса да, арақ ішкен адамға уақыт деген не тәйірі, зу етіп 
ӛте шығады екен. Таң атты. Ішіп алса мінезі шатақтанып, кӛзі қызарып 
кісіге тиіскісі келіп тұратын Антон ашынасы Верамен шартпа-шұрт 
ұрсысып қалды. Ол тіпті, жұдырық ала жүгіргендей еді, қайта Николай 
ара түсіп, абырой болғанда оқиға тӛбелессіз біткен. Дегенмен, 
ашуланған келіншек қолсӛмкесін алып, үйге кетемін деп шығып кетті 
де, Антон қалып қойды.  
Күндіз жаңа жұмысында жүріп, Антон мен Николай тағы да бірнеше  
жартының басына су құйды. Бүгінгі арақтың қуаты аз ба, әлде олардың 
ағзалары әбден спиртке қақталып, машықтанып қалған ба, арақты 
суша сімірген екеуі құламай, есінен танбай ӛздерінің жұмыс 
орындарында кешке дейін «жұмыс істеген». Түнімен, күнімен арақ 
ішкен Антон кешкілік сағат тоғыздар шамасында Николаймен 
қоштасып үйіне қайтты. Бірақ, арақ ішіп шалқыған кӛңіл шіркін үйге 
барып, теледидар қарап, демалуға емес, басқа жаққа қарай тартқан. 
Дүкеннен бір жарты алып, қойнына тыққан Антон жаңа жұмыс орнында 
танысқан күзетшіге барып, Вераның ашуын жуып-шаю үшін үйге біраз 
тегін жұмыртқа ала кеткісі келді.  
Елуді еңсеріп қалған күзетші Ш.Бермағамбетов ішімдікке онша үйірлігі 
жоқ, біртоға жұмсақ мінезді адам еді. Жұмысқа жаңадан келген жігіттің 
меселін қайтармайын деді ме, әлде ұзақ түнде жалғыз отырудан 
жалықты ма, Антон әкелген жартыны бірге ішуге келісті. Арақ біткен 
соң жігіт «маған біраз жұмырта бер» деп енді келген шаруасына кӛшті. 
Жеке меншік құс фермасында далада есепсіз жатқан ештеңе 
болмайды. Кеңес заманындаыдай бір жарты араққа қалағаныңды 
кӛтеріп әкете салатын мүмкіндік жоқ. Күзетші Антонға осы жайларды 
түсіндіреп айта бастауы мұң екен, «арағымды ішіп, аузымды 
аңқайтқың келе ме?» деп ежірейген ол «жұмыртқа алмай кетпеймін, 
әйтпесе, жегеніңді желкеңнен шығарып, қызыл қан етемін» деп 
әкесіндей күзетшінің жаасынан ала кеткен. Мұндайды күтпеген ол 
қорғанамын деп арпалысып жүріп қолындағы фанарымен жігіттің 

басынан салып кеп қалсын. Күтпеген соққыдан кӛзінің оты жарқ еткен 
жігітіміз сол-ақ екен ашудан қалш-қалш етіп, ӛзін ұстаудан қалды.  
-Шық деймен далаға, иттің баласы, қаныңды ішемін, -деп қалшлдаған 
жігіт күзетшіні сүйрелегендей далаға алып шығарған. Аулада тӛбелес 
қайта жалғасты. 23-тен енді асқан қылшылдаған жас болса да арақ 
ӛтіп кеткен бе Антонның апыстағы күзетшіге қауқары жетпей текке 
арамтер болды. Ойы жұдырықпен ұрып жығып, итше тепкіге алу 
болған ол енді жақын маңнан құрал іздей бастады. Қолына ілінген 
таяқты ала сала (таяқ дегені тӛрт тақалы айыр екен) күзетшіге тұра 
ұмтылған жігіт «қаныңды ішемін» дейді қалш-қалш етіп.  
Жігіттің қолындағы айырды кӛрген күзетші «ақымақ болма, жӛніңе кет, 
үйіңе барып демал» деп ақылға шақырмақ болған еді, бірақ қанына 
қарайған ол ақыл тыңдаудан қалған еді. Алғашында таяқ деп ойлағаны 
айыр болып шыққанына ӛлердей қуанған Антон айырмен 
құрбандығына қарай жақындай түсті. Содан кейін тап беріп, бетіне 
қарай айырды күшене сілтеген. Бұл кезде басын қолымен кӛлегейлеп 
үлгірген күзетшінің соққы тген қолы жарақаттанды. Жарақаттанған 
қолынан  қан саулап, жантӛзгісіз аурудан күзетшінің қолындағы 
фонары түсіп кетті. Сол кезде Антон оның бетіне қарай айырды екінші 
мәрте бар күшімен шірене сілтеді. Жан даусы шыққан күзетші ол 
айырды қайта суырып алғанда сұлап түскен. 
Күзетшінің құлағанын кӛріп, жауды жайратқандай ашуы сабасына 
түсіп, кӛңілі жайланған Антон бағана кешкісін келген кезде кӛзі түсіп, 
кетерде қыстыра кетсем деп ойына алған ауладағы алюминий 
бұрыштамаларды арқалап, тартып отырды.  
Кейін сот процесінде куә ретінде қатысқан «Жасмин-2000» ЖШС-інің 
директоры М.Милитонян 10 желтоқсан күні таңертең келгенінде 
аулада күзетшіні ауыстыратын кісіні кездестіргенін, ол ішінен 
жабылған вагонға кіре алмай тұрғандығын мәлімдегенін айтады. Осы 
мекемеде екі жылдай күзетші болып келе жатқан Ш.Бермағамбетов ӛз 
міндетін адал орындайтын, жаман әдетке үйірлігі жоқ біртоға адам 
екендігін директор жақсы білетін. Сондықтан ол бір тӛтенше 
жағдайдың болғандығын сезіп, вагонның терезесінен қарайды. Тӛсекте 
біреу жатқан сияқты кӛрінеді. Аулада қар үстінде қатқан қанға кӛзі 
түскен директор есікті бұзып кіруге тәуекел жасайды.  
Есікті бұзып кіргендерінде күзетші тӛсекте қанға малшынып жатыр 
екен. Содан дереу телефон соғып, жедел-жәрдем шақырған. 
Аурухананың реанимация бӛлімінде біраз күн жатқан күзетші есін 
жинай алмайды. Бір қызығы, дәрігерлер оны кӛп ұзамай ауруханадан 
шығарған. Үйіне әкелген соң бірнеше күннен кейін сол есін жинамаған 
күйінде Ш.Бермағамбетов қайтыс болған. Міне, «бесіктен белі 
шықпаған» жас жігіттің жасаған қылмысты оқиғасының ұзын-ырғасы 
осындай. 

Сол тұста 23-тен енді ғана асқан Антон Коншин мұндай қатыгез 
қылмысқа қалай барды? Оған себеп болған не, арақ па, әлде ӛзінің 
айтқанындай, бойын билеген дүлей ашу ма?! Оған біз кейіпкеріміздің 
ӛткен қылмыстық жолына аздап назар аударып талдау жасап қарасақ, 
бұлтарыссыз болмаса да, біршама толымды жауапты таба аламыз.  
2006 жылдың 7 маусымында араққа тойып алған Антон әлдекімдермен 
шатысып, оның ақыры тӛбелеске ұласқан. Араға бес күн салып, ол 
тағы да ауылдастарымен тӛбелесіп, оның ақыры бір азаматтың тән 
жарақатын алуымен аяқталады. Бұл іс сотқа дейін барып, бірақ екі 
жақтың келісімге келуінің нәтижесінде қысқарады. 2006 жылдың 4 
қыркүйегінде арақтың қызуымен ол тағы бір ауылдасын соққыға 
жығады. Аудандық сот бұл қылмысы үшін Антон Коншинді Қылмыстық 
Кодекстің 178 бабының 2 бӛімі бойынша шартты мерзімге соттайды. 
Араға үш айдай уақыт  салып, Антон тағы да қылмыс жасады. Сӛйтіп, 
жәй ғана тӛбелестен басталған Антон Коншиннің қылмыстық жолы 
ақырындап биіктеп, адамды соққыға жығу, содан кейін кісі ӛлтіру... 
деңгейіне дейін жеткенін кӛреміз. Яғни, оның кісі ӛлтірген қылмысы 
кездейсоқтық емес, қанына сіңген басбұзар қылықтарының заңды 
нәтжесі ме деген қортындығы келесің. 
Бұрын да бір рет сотталып, жинақтаған аздаған «тәжірибесінің» 
салдарынан ба, әлде адвокаттың ақылымен бе, әйтеуір ол кісі қанын 
тӛккені үшін шығарылған үкімге – 8 жыл бас бостандығынан айыруға, 
келіспей, обыстық соттың қылмыстық істер аласына шағымданады. 
Оның пікірінше, кісі ӛлтіргені үшін берілген бұл жаза «тым ауыр»  және 
үкім «әділетсіз» шыарылған корінеді. А.Коншиннің шағымдануынша, 
күзетші ол сұққан айырдан алған соққының салдарынан емес, 
ауруханадан «айығып» шығып, үйіне барған соң кӛз жұмған. Яғни, 
оның ӛліміне мұның ешқандай да қатысы жоқ кӛрінеді.  
Ш.Бермағамбетовке ауруханаға түскен кезінде медициналық 
сараптама жасалғанымен, қайтыс болған соң ондай сараптама 
жасалмаған. Шағымданушының арызына орай, кейін мүрдеге 
медицианлық сараптама жасалып, оның ӛлімі тікелей алдында алған 
тән жарақатының салдарынан боландығы анықталды. 
Осы жайды негізге алған және  куәлардың кӛрсетуіне, айғақтарға 
(қылмыс құралы ретінде алынан айыр), басқа да жайларға сүйенген 
облыстық соттың қылмыстық алқасы Бұланды аудандық сотының 
шешімін ӛзгеріссіз қалдыруға, А.Коншиннің шағымын 
қанағаттандырмауға шешім шығарды. 
Сӛйтіп, жап-жас басымен араққа бой алдырып, ашуын ақылға жеңгізе 
алмай, қит етсе жұдырық ала жүгіруді әдетке айналдырған 24-тегі жігіт 
8 жыл ӛмірін қапаста ӛткізетін болды.  
  
  

МАСКҤНЕМ АНА, ТАУҚЫМЕТ ТАРТҚАН БАЛА 

Кӛкшетау қалалық сотының судьясы О.Никитинаның тӛрағалығымен 
ӛткен сотта қалалық білім бӛлімінің шағымы бойынша он жастағы 
қызына қатысты И.С.Барабохинаның ата-аналық құқығынан айыру 
және алимент ӛндіріп алу жӛніндегі істі қарады.  
«Кӛтере алмайтын шоқпарды қарыңа байлама» деген сӛзі бар 
халықтың. Сол сияқты баланы тәрбиелеуге ӛресі, асырауға шамасы 
жетпейтін кейбір жандардың әлдеріне қарамай дүниеге ұрпақ әкеліп 
жататындарына не дерсің. Ал, енді осындай ӛресіздердің кесірінен 
дүниеге келіп қалған сәбидің маңдайынан сор, басынан тауқымет 
кетпейтіндігін қай-қайсымыз да кӛріп те, естіп те жүреміз. Дүниеге 
келуіне себепкер болған сондай «ата-анасымақтар» тағдыр тәлкегіне 
тастап кеткен жазықсыз сәбилерді мемлекет қамқорлығына алып, 
асырап-ӛсіруге, тәлім-тәрбие беруге мәжбүр. 
Ирина Сергеевна Барабохина мектеп бітіріп, үлкен ӛмірге қадам 
басқан кезінде ӛзге құрбылары сияқты мен де жақсы  мамандық алып, 
ӛз теңімді тауып тұрмыс құрамын, бақытты отбасы боламын деп 
армандаған шығар, бәлкім. Бірақ, ӛмір жолы жас қызды мүлде басқа 
қиырларға жетеледі. Ӛзге құрбылары сияқты жоғары оқу орнына 
түсуге ұмтыла қоймаған ол қаладағы кәсіпорындардың біріне кіріп, 
жұмыс істеді. Сонда жүріп, әлдекімдерге еріп, арақ-шарап ішуге бой 
алдырды. Кӛп ұзамай ол арақ ішпесе жүре алмайтындай маскүнемдік 
күйге қалай жеткенін сезбей қалған.  
Сӛйтіп, шала мас тірлік кешіп жүрген күндерде дүние есігін іңгәлап 
ашып Валентина есімді қыз келді. Арақ ақылын әбден алған жас 
келіншек шынын айтқанда бұған қуана қоймаған. Алғашқы кезде аздап 
сәбиді емізіп, аналық міндетін атқарғансығанымен, кӛп ұзамай Ирина 
дүниеге шақырусыз келген сәбиді анасы Валентина Николаевнаға 
беріп құтылды. Дүкеннен алған қойыртпақ сүтті емізікпен беріп, сәбиді 
енді әжесі  бағуға алған.  
Кемпір алғашында обалы не, немересін жаны қалмай бағып-қағып 
жүрді. Бірақ, кӛп ұзамай сәбидің сорына қарай кемпір де сайтан суға 
бой алдыра бастады. Оған араққа салынып кектен қызының ғана емес, 
ӛзі құралыптас арақ ішпесе жүре алмайтын кӛршілерінің де ықпалы 
болған сияқты. Зейнетақысын алса-ақ, кӛрші-қолаңмен бас қосып, арақ 
ішетін әжей енді немерені естен шығара бастады. Бӛтелкеге құйылған 
қойыртпақ сүтті қолына ұстатқан кемпір бар шаруаны сонымен бітірдім 
деп, немересін жайына мүлде қалдыратын болды.  Кейде сағаттар 
бойы жылап жатып сәби қалжырап, кӛзі ілініп кететін.  
Валентинаның сәбилік шағы осылай ӛтті. Мектеп табалдырығын 
аттағаннан кейін де баланың жағдайы жақсара қоймады. Араққа 
салынып, ақыл-естен мүлде айрылған анасы апталап, кейде айлап 
үйге келмей кететін.  Әжесінің зейнетақысын алған күн отбасы үшін 
үлкен қуаныш болады. Ағыл-тегіл арақ-шарап алынып, кӛрші-қолаң 
түгел жиналған нағыз «мереке» басталады. Бұл күні Валяға да там-

тұмдап бірдеңе түсіп қалады. Әдеттегідей дастарханға жалаң арақ 
қана қойылмай, бұл күні тіске басар шұжық, ірімшік сияқты қыздың 
анда-санда ғана дәмін тататын тәтті тағамдары да келіп қалады.  
Үсті-басы жүдеу, әрі кір болып жүретін қыздың үйіне мұғалімдер талай 
келіп, отбасындағы жағдайды кӛргенде жағаларын ұстап кеткендері 
бар. Ал, 2005 жылы ауыр тұрмыстың, ашқұрсақ тірліктің әсері болар, 
Валя құрт ауруымен ауырып, Щучинскінің туберкулез диспансерінде 
жатып емделді. Ауруханадан шыққан қызды үйінде құшақ жайып күтіп 
тұрған ешкім болмады.  
Он жасқа жаңа шыққан қыз баланың басынан ӛткерген тауқыметін 
айтып жеткізу қиын. Маскүнемдікке салынған анасы бірнеше жылдан 
бері қайда жүргені белгісіз. Тамыр-таныстарының «пәлен жерден, 
түген жерден кӛрдік» дейтіндеріне қарағанда тірі сияқты. Арақ ішуді 
әдетке айналдырып алған әжесі де немересіне қарайлауға мұршасы 
қалмаған. Сӛйтіп, мүлде қараусыз қалған қыздың күйі кеткені сонша, 
бұл іске еріксіз білім бӛлім араласып, құрдымға құлауға айналған 
баланы арашалап алуға кіріспеске амалы қалмады. Кӛкшетау қалалық 
білім бӛлімінің сотқа шағымдануының себебі де осы еді. 
Бұл істі жан-жақты қараған қалалық сот И.Барабохинаны ата-аналық 
құқығынан айыруға және одан табысының тӛрттен бірі кӛлемінде 
кәмелетке толғанынша қызының есебіне алимент ӛндіруге шешім 
шығарды. Қалалық білім бӛлімі қамқорлығына алған он жастағы 
Валентина Барабохина балалар үйіне жіберілетін болды.  
Дүниеге ӛзі алып келген сәбиін тағдыр тәлкегіне тастап, маскүнемдікке 
салынған, қазіргі нақты тұрағы  да белгісіз И.Барабохинадан қызының 
есебіне алимент ӛндіріп алудың қиын екендігі анық жай. Дегенмен, бір 
қуанарлығы, осы кезге дейін азап пен тауқыметтен кӛз ашпаған 
қыздың енді мемлекет қамқорлығына алынып, тойып тамақ ішетін, 
дұрыс тәлім-тәрбие және білім алатын мүміндігі бар.  
  
  
  
  

4 МЫҢ ТЕҢГЕ ҤШІН КІСІ ӚЛТІРГЕН 
жігіт осы қылмысы ҥшін 10 миллион теңге ӛтем тӛлеп, 16 жыл 
тҥрмеде отыратын болды 
«Ақымақ бас аяқтың соры» деген сӛз бар қазақта. Бас адамның басты 
мүшесі. Ал, сол бас, яғный ми дұрыс жұмыс істемесе, адамды ақылсыз 
істерге итермелесе, салмақ аяққа түспек. Жиырмаға жаңа толған 
Дулат Осиповтың ақылсыз әрекеті орда бұзар отыздағы бір азаматтың 
ӛмірін қиып, жиырманың ол жақ, бұл жағындағы тӛрт бірдей жігіттің 
сотталуына әкеп соқтырды.  
Жә, енді аталмыш есуас қылмыстың (солай демеске лажың жоқ) жай-
жапсарына назар аударып кӛрейік. Оқиға 2006 жылдың тамыз айының 

тамылжыған тамаша бір кешінде орын алған. Егіндікӛл селосында 
тұратын еш жерде жұмыс істемейтін 18-ге жаңа толған аяқ-қолы 
балғадай бозбала Дулат Осипов облыс орталығы Кӛкшетау қаласына 
ішкі істер органына жұмысқа орналасу үшін келген-ді. Кейінгі 
әрекеттері кӛрсеткендей, ол полицияға бұзақыларды тезге салып, 
қылмыспен күресу үшін емес, форма киіп жан қинамай ӛмір сүру үшін 
орналасқысы келген тәрізді.  
Дулат Кӛкшетауда «Фасад» жауапкершілігі шектеулі серіктестігінде 
жұмыс істеп жүрген ауылдасы Болатпен кездесіп, екеуі вокзал 
маңындағы дәмханадан біраз сыра ішкеннен кейін Атбасарға барып 
қайтпақ болды. Атбасарда Дулаттың апасы тұратын. Жұмыс жайы бір 
жақты болып шешілгенше апасының үйіне барып аунап-қунап жатып 
демалуды ойлаған ол Болатты да шақырған. Сыра ішіп қызара бӛртіп 
алған екі бозбала түн ортасы болып қалғанына қарамай жол жүруге 
құлшынды. Бұл – кешкі сағат 23-тер шамасы еді. Екеуі вокзал 
алаңында тұратын таксилердің біріне келіп сӛйлескенде, отыздардағы 
қазақ жігіті сегіз мың теңге тӛлесе алып баратындығын айтты. Сыраға 
тойған бозбалаларға сегіз мың дегенің не тәйірі, береміз деп бірден 
машина орындығына жайғаса кеткен.  
Болат қалтасынан тӛрт мың теңге шығарып жүргізушіге берді. 
Жұмысқа орналасамын деп келген Дулат бар ақшасын арақ-шараппен, 
кӛңіл кӛтеруге жұмсап бітірген еді. Жүргізуші Дулаттың барғасын тӛрт 
мыңды апамнан алып беремін дегеніне алғашында келскісі 
келмегенімен, сенбесеңіз міне жеке куәлігімді алыңыз деген соң 
«жәрайды» деп жүріп кеткен.  
Жұмыстан бос уақытында жеке меншік ВАЗ-2107 автокӛлігімен 
жолаушылар тасып, қосымша ақша табатын Қайыргелді Рахметов сол 
сәт ӛзін қандай қатердің күтіп тұрғандығын мүлде сезбеген еді. 
Қазақтың мұрты енді ғана тебіндеп келе жатқан екі бозбаласынан 
ешқандай қатер күтпеген ол дегенмен, «сақтықта қорлық жоқ» дегенді 
есіне ұстап, алыстау жолға шыққанда жасайтын бұрыннан келе жатқан 
әдеті бойынша немере ағасы Еңбек Рахметовке ұялы телефонымен 
Атбасарға жолаушылар алып бара жатқандығын және 
жолаушыларының аты-жӛнін де ескертіп айтып қойды. Осыдан біраз 
бұрын Кӛкшетауда таксистерді аулайтын қылмыстық топтар шығып, 
бірқатар қанды қылмыстар жасалғаны жұрттың есінде. Содан болар, 
таксист ағайындар «сақтықта қорлық жоқ» деген нақылды ешқашан 
естерінен шығармайтын. 
Кӛкшетау мен Атбасардың арасы екі жүз шақырымдай жер. Бірақ жол 
жаман болғандықтан, осы қашықтықты олар үш сағатта жүріп ӛтті. 
Атбасарға түнгі сағат бірлер шамасында жеткен. Алғашында сыраның 
қызуымен алыс жолға шығып қалған Дулат ұзақ жолда ойы бұзыла 
бастады. Түн ортасында жетіп барған бауырын құшақ жая қарсы алып, 
такси үшін тӛрт мың теңгені ұстата салатындай күнін қалт-құлт етіп 

әзер кӛріп отырған апасының жағдайының жоқтығы есіне түсіп, танысы 
Болаттың алдында бӛсіңкіреп кеткен қылығына енді ӛкіне бастағандай 
еді.  
-Атбасарға келдік, қай жерге барасыңдар, - деген таксистің сӛзін 
естігенде Дулаттың басына бір сәтті ой келе қалған. Дембелше келген 
денелі бозбала ӛзін қатарларына қарағанда әлдеқайда қуатты, күшті 
сезінетін. Орта бойлы талдырмаштау таксиске қарап отырып ақша 
тӛлемей құтылудың амалын қарастырды. Оған күшінің жететіндігі 
анық. Қоқан-лоққы жасап қорқытса ақша сұрамақ түгілі, қалтасындағы 
барын беріп кетер деген ой келгенде ӛзін мына жалпақ дүниені жалғыз 
басып жүрген хас батырдай сезінген. Вокзал маңайындағы аузына 
түскен бір  мекен-жайды айта салған ол машина тоқтағанда таксиске 
пышағын кӛрсетіп ӛзінің жеке куәлігін қайтарып беруді сұрады.  
-Жігіттер мені екі жүз шақырым жерге текке сандалып келді дейсіңдер 
ме, адам сияқты келістік, бұларың ұят болады, - деген оның сӛзін 
құлағына қыстырмаған Дулат енді жағасынан алып, ашықтан-ашық 
қоқан-лоққы жасауға кӛшті. Жандәрмен жұлқынып шыққан таксист 
кӛше бойлап жүгіре жӛнелді. Пышағын жалаңдатқан бозбаланың ойы 
бұзық екендігін сезген Қайыргелді сол маңда тұратын үйлерден 
полицияға хабарлауды ойлаған. Бірақ бұл ойы жүзеге аспады. 
Машинада түсе сала оның соңынан жүгірген Дулат қуып жетіп шалып 
түсірді. Орнынан тұра бергенінде кеуде тұсынан бар күшімен екі рет 
пышақ салып алды. Сол сәт жарығы жанып тұрған үйдің терезесінен 
бір-екі рет жандәрмен ұрған Қайыргелді әлі құрып құлап түсті. Оның 
қолы қаттырақ тиіп кетсе керек, үйдің терезесі сынған. Сынған терезе 
даусын естіп ауызғы бӛлмеге шығып, терезеден қараған орта жастағы 
әйел «бұл не бассыздық, терезені неге сындырасыңдар» деп айқай 
салған. 
-Апай құтқара кӛріңіз, мыналардың пышағы бар, мені ӛлтіретін болды, 
- деп дауыстады жатқан Қайыргелді. «Жап аузыңды» деп оны бірнеше 
рет тепкен Дулаттың қылығын кӛрген әйел «қазір полицияға 
хабарлаймын» деп айқайлаған. Сол кезде бағанадан бері оның ту 
сыртынан қараңғы бұрышта қарап тұрған Болат «мұның не Дулат, 
есіңнен адасқанбысың, тоқтат» деді жалынып. «Жоқ, істі аяғына дейін 
жекізу керек, ӛлтіремін оны» деген Дулат ӛршелене текпіледі. Сол 
кезде үй иесі киініп сыртқа шығуға айналды. Дулат пен Болат жалма-
жан сұлқ түсіп қимылсыз жатқан таксисті сүйрелеп үйден аулақтатып 
алып кетті.  
-Осында тұра тұр, мен қазір келемін, - деп такси тоқтаған жерге кеткен 
Дулат сәлден кейін машинамен келіп оның жанына тоқтады. Содан 
таксисті екеулеп машинаның жүксалғышына салып алып жүріп кеткен.  
Рульде отырған Дулат бір кезде кӛше жиегімен келе жатқан жігітті 
кӛріп тоқтай қалды. Бұл оның танысы Қазыбек деген жігіт екен. 
Машинаға әлгіні  отырғызып алған Дулат осы қалада тұратын Әмірхан 

және Юрий деген жолдастарына ұялы телефонмен хабарласып, 
кездесу керектігін айтты. Дулаттың таксисті пышақтағанын естіген 
Қазыбек дереу оны ауруханаға апарайық деп қалды. Оны Болат та 
қолдай кеткен. Бірақ мұны естіген Дулат «жоқ, мен оны ӛлтіремін, тірі 
қалдырмаймын» деді құтырына айқайлап. Кӛп ұзамай Әмірхан мен 
Юрий де жетті. Дулат оларға машинаның жүксалғышын ашып, сонда 
жатқан таксисті кӛрсетіп, болған жайды айтып шықты. Қанға 
малшынып сұлық жатқан таксистің денесінен тірліктің нышаны 
сезілмейді. 
-Қаладан біраз жерде бұрынғы балалар лагері бар. Айнала қамыс 
ӛскен, батпақ. Ӛлікті сонда апарып тастасақ, ешкім таба алмайды, - 
деді Дулдаттың атбасарлық таныстары. Содан кейін олар машинаға 
отырып жүріп кетті. Кӛтерме жолмен біраз жүрген соң қалың қамыс 
ӛскен ӛзен жағалауына келіп тоқтады. Қалтасындағы барлық 
құжаттары мен ақшасын алғаннан кейін таксисті қалың қамыстың 
арасына апарып лақтырып тастаған олар машинаға отырып қалаға 
қайтты. 
Күтпеген қанды оқиға жүйкесіне әсер етті ме, әлде ұйқы қысты ма 
қалаға жақындай бере бұрылыста Дулат рульге ие бола алмай қалып 
машина тӛңкеріліп түсті. Әйтеуір, құдай сақтағанда ешкім зардап 
шеккен жоқ. Содан олар машинаны тастап жолға түсіп қалаға қарай 
жаяу аяңдаған. Бірақ сәлден кейін «менің ұялы телефоным қалып 
қойыпты» деген Дулат тӛңкеріліп жатқан  машинаға қарай қайта кетті. 
Бір кезде лап еткен жалын шығып, жүгіріп келе жатқан Дулат кӛрінді.  
2006 жылдың тамызының 25-інде түнде орын алан қанды оқиға осылай 
аяқталып еді. Оған қатысқандардың бәрі ертеңіне жан-жаққа тарап 
кетті. 4 мың теңге үшін кісі қанын жүктеген жігіт із жасыру мақсатында 
әуелі Астанаға барып, одан Қызылорда, кейін Ӛзбекстан асқан.  
Машинасын ӛртеп, денесін ӛзенге лақтырып жібергендерімен бұл 
қанды қылмыс анықталмай қалмады. Ӛйткені істің басы-қасында 
жүрген куәлар кӛп еді. Ең алдымен, пышақталған таксист кӛмек сұрап 
терезесін қаққан үйдің иесі Анна Белоусова терезесінің жанынан қанға 
малшынған ұялы телефон тауып алды. Келесі күні ол әлгі телефонға 
хабарласқан әйелге ӛзі кӛрген  жайды түгел айтып берген.  Сондай-ақ, 
сапарға шығып бара жатқанында телефон соғып, хабарласқан оның 
немере ағасы Еңбекте ол алып барған жолаушылардың аты-жӛні 
жазылған еді. Осының бәрі Қайыргелдінің туыстарының уақыт ӛткізбей 
дереу дабыл кӛтеріп, оны іздеулеріне түрткі болған.  
Құқық органдары қала маңында ӛртенген машинаның жоғалған 
Қ.Рахметовтікі екендігін анықтады. Қылмысқа қатысы бар Б.Қасенов 
табылып, содан кейін басқалары да белгілі болды. Қайыргелдінің 
денесі бір айдан кейін ғана табылды.  
Ӛзбекстан асып, бой жасырысы келгенімен заң құрығынан құтыла 
алмаған Дулат  Осипов болған оқиғаны бұрмалап, ӛзін сүттен ақ, 

судан таза етіп кӛрсеткісі келіп біраз жанталасқанымен куәлардың 
кӛрсетуі арқылы бар қылмыс ашылды. 
Ақмола облыстық сотының судьясы К.Мүсетовтың тӛрағалығымен 
ӛткен сот Д.Осиповты болған қылмысқа  кінәлі деп тауып, 16 жылға 
бас бостандығынан айыруға, жазасын қатаң тәртіпті колонияда ӛтеуге 
шешім шығарды. Сондай-ақ, ол Рахметовтер отбасына келтірген 
материалдық шығын - ӛртеп жіберген автокӛліктің 429 мың теңге 
кӛлеміндегі құнын және 10 миллион теңге кӛлемінде ар-ождан 
шығынын ӛтейтін болды.  
Осы қылмысқа куә болып, жанама түрде қатысқан Осиповтың 
таныстары Б.Қасенов, Ю.Петришев, Ә.Шубов, Қ.Баймендиндер де бір 
жылдан бас бостандықтарынан айрылды.  
Қазақ «жақсыдан – шарапат, жаманнан – кесапат» дейді. 4 мың теңге 
тӛлемеймін деп кісі қанын жүктеп қылмыс жасап, отызға жаңа толған 
жігіттің ӛмірін қиған, одан қалды осы оқиғаға еріксіз тартып, жанама 
түрде қылмыс жасауға итермелеп тӛрт бірдей танысының сотталуына 
себеп болған Д.Осиповтың әрекеті халықтың осы даналығының 
ақиқаттығын анық дәлелдейтіндей.  
Бұл қанды оқиғадан ең зор зардап шеккен осы қылмысты жасаған 
Д.Осиповтың ӛзі болды. 4 мың теңгені қимаған бозбала енді ӛзінің 
есуас қылығы үшін 10 миллион 429 мың теңге тӛлеп, 16 жыл түрмеде 
отыратын болды. Жиырмаға жаңа толған жігіттің ӛмірі, кӛрер қызығы 
әлі алда десек те, жастық-мастықпен ақылсыз әрекет жасаған ол 
түрмеден ӛз қателігін түсініп тәубесіне келіп шыға ма, жоқ бар дүниеге 
ӛкпесі қара қазандай болып кектеніп шыға ма, түзеліп адам сияқты күн 
кеше ме, әлде қылмыс дүниесінің құрдымына мәңгі құлап жоғала ма – 
оны уақыт әміршінің еншісіне қалдырамыз.  
  

  
  

ЛАЙЫҚТЫ ЖАЗАСЫН АЛДЫ 
«Бір әйелдің кесірі қырық есек пен қырық қашырға жүк болған» деп 
аяқталатын жыр бар емес пе еді. Сол сияқты Ресейдің азаматшасы 27 
жастағы Оксана Ажермачеваның қырсығынан бір адам қайтыс болып, 
екі жігіт ұзақ мерзімге сотталып кете барды.  
Ресейдің Томск губерниясында туып ӛскен Оксананы Қазақстанға 
айдап әкелген нендей жағдай екенін кім білсін, ол осыдан бірнеше жыл 
бұрын Кӛкшетау қаласына келіп орныққан. Арақ ішіп, темекі тартатын, 
одан қалды кӛлденең кӛк аттыны құр жібермей зина жасайтын қыз 
жанын қинап еңбек етпей оңай жолмен ақша тауып, ӛмірдің қызығына 
белшеден батуды ғана ойлайтын. Жел айдаған қаңбақтай ӛмірін 
ойсыз, мақсатсыз ӛткізіп келе жатқан Оксана ебін тапса ұрлық ісеп, 
алаяқтық жасаудан да бас тарпайтын. Кейінірек сот барысында белгілі 
болғандай оның қылмыстық жолында ӛзімен бірге арақ ішкен 

құрбысының ұялы телефоны мен ақшасын, ӛзіне сеніп тапсырған 
сауда орнының сатудан түскен ақшасын ұрлау сияқты  қылмыстар аз 
емес екен.  
Осылайша, қылмысты жолмен ақша тауып, тапқан ақшасын арақ-
шарапқа жұмсап ойсыз ӛмір кешкен қыз ақыр соңында кісі ӛліміне 
ұшыратқан ауыр қылмыстың жасалуына себепкер болды. Оксана 
Кӛкшетау қаласында тұратын психикалық ауруға шалдыққан Юрий 
Ретунскиймен танысып, жігіттің басын айналдырып ашыналық 
жағдайда ӛмір сүріп жүрді . Жарымжан жігітке ертең үйленеміз деп 
емексітіп қойып, оның есебінен арақ ішіп, кӛңіл кӛтеретін. Қыздың бұл 
сӛзіне құлай сенген Юрий тіпті, тойға дайындалып, туыстарын 
хабардар етіп те қойған-ды. Жылмыңдаған қыздың әрекетінен бір 
жамандық сезген оның әкесі Владимир Ретунский әрі-бері айтқанымен 
қызға елігіп, басы айналып қалған жарымжан ұлы әкесінің ескертуіне 
құлақ аса қоймаған.  
Оксанаға еріп күнде арақ ішіп жүрген Юрийдің кӛп ұзамай ауруы 
асқынып, психикалық ауруханаға қайта емделуге жатты. Осы тұста ӛз 
үйіндей еркінсіп билеп-тӛстеп алған Оксана Владимир Ретунскийдің 
үйніне күнде таныстарын әкеліп, арақ ішетін орынға айналдырып 
алды. Ренішін білдіріп, оны жӛнге шақырмақ болған әкесіндей егде 
адамға бірнеше рет тіл тигізген қыз тіпті, бӛтелкелестері мен 
ашыналарына арқа сүйеп ӛз үйінен қуып шыққан кездері де болған. 
Татьяна Осипова деген таныс келіншекпен арақ ішіп, ол ұйықтап 
қалғанда ұялы телефонын қымқырып кеткен Оксана телефонды 
біреулерге арзанға сатып, түскен ақшаны араққа салды. Қаладағы 
«Мечта» сауда үйінің маңайындағы ағаштың арасында Игорь Гнедов, 
Денис Годованец деген жігіттермен арақ ішіп отырған  бұларға 
Оксананың танысы Г.Рахимова деген келіншек пен оның Серік деген 
ашынасы келіп қосылған. Осылайша қызды-қыздымен арақты аямай 
сілтеген кӛңілді топты Оксана ӛз үйіне, нақтырақ айтқанда ӛзі тұрып 
жатқан ашынасы Юрийдің әкесінің үйіне қонаққа шақырды. Ерігіп 
отырған топ сол-ақ екен кеттік деп жӛнеп берген. Айналаны бастарына 
кӛтере даңғырласа келген күтпеген қонақтарды үй иесі қабағын шыта 
жақтырмай қарсы алды. Дегенмен, столға отырып, бірер стақан 
алғасын Владимир ағайдың аздап қабағы жадырағандай болған. Бірақ 
отырыс ұзаққа созылып, әжік-күжік әңгіме кӛбейген соң үй иесі шыдай 
алмай «демаламын, қане, енді  үйлеріңе кетіңдер» деп қалған. Оның 
мына қылығын ұнатпаған араққа қызып отыран Серік шатаса кетті. 
Күнде келетін ішкіш қонақтардан әбден мезі болған үй иесі ашуға 
басып әлденелерді айта бастағаны сол еді жас жігіт ұшып тұрып 
жұдырықпен басқа-кӛзге бірнеше рет соғып-соғып жіберді.  
Мұны кӛрген араққа сылқия тойған Оксана да шаптығып, шалға 
шүйліксін келіп. Игорь мен Денис шалды сүйреп апарып ұйықтайтын 
бӛлмеге кіргізіп, біраз тепкілеп алды. Бұл түнгі сағат үштердің шамасы 

еді. Стол басындағы отырыс онан әрі жалғасты. Бұл кезде ішкілік 
ақыл-естерін алған олардың бәрі де мас болатын. Үй иесінің бағанағы 
қылығы есіне түсті ме, әлде басқа ойы бар ма Оксана араққа тойған 
Денис пен Игорьді кенет үгіттеуге кӛшті. Құрбысының ашынасы Серік 
бұл кезде кӛрші бӛлмеге барып, ұйқыға жатқан. Оксана екі жігітке нан 
кесетін пышақты беріп «үй иесін ӛлтіріңдер, үйдегі заттардың бәрі 
сендердікі, ал мен пәтерге ие болып қаламын» деп азғырды. Бірақ 
жігіттердің оған онша құлақ аспағанын кӛргенде ызаланған ол «онда 
оның шаруасын ӛзім-ақ тындырамын» деп шал жатқан бӛлмеге кетті. 
Сәлден кейін қайтып келген қыз «қолым бармады» деп пышағын 
лақтырып жіберген. Оның мына ісіне қарқ-қарқ күлген жігіттер 
Оксананың жасай алмаған шаруасын тындыру үшін еденде бағанағы 
алған тепкіден есін жия алмай жатқан үй иесіне келіп қайта соқтықты. 
Екеуі  шалды құшыры қанғанша әбден ұрып, тепкіледі. Тіпті, Игорь 
шалды керуеттің темір торымен бастырып қойып, үстіне шығып 
секірген. Сӛйтіп ол осы кӛрініске қарап тұрған Оксанаға «құлағыңды 
сал, шалдың сықырлап сынған қабырға сүйектерінің дыбысын естідің 
бе» деп мақтанған. 
Бұл кезде ауыр соқылардан жантәсілім етіп үлгірген үй иесі ештеңені 
де сезбейтін халде еді. Таңертең Игорь үй иесінің кӛнетоздау күртесін 
алып, киіп алды. Денис түрлі түсті теледидарды бір танысына апарып 
сатып, содан бұл топ тағы да арақ ішуді жалғастырды.  
Владимир Ретунскийдің мүрдесі үйде екі жетідей жатты. Оның мүлде 
кӛрінбей кеткендігінен күдіктенген кӛршісі шалдың қарындасы Наталья 
Рябцеваға телефон шалып, ӛз күдігін білдіргенмегенде осылай іріп-
шіріп жата берер ме еді кім білсін. Содан ол учаскелік инспекторды 
алып, есікті бұзып кіргенде ұйықтайтын бӛлменің еденінде жатқан шіри 
басаған мүрдені тауып алды. Үйдегі бағалы деген дүниелердің бәрі де  
ұшты-күйлі жоғалыпты. Шалдың үйіне кімдер келіп жүретінін 
кӛршілерден естіп, білген полицейлер кӛп ұзамай қылмысқа 
қатыстылардың бәрін де қолға түсірді. Алғашында ештеңе білмейміз 
деп бастарын ала қашқан Денис Годованец, Игорь Гнедов және 
Оксана Ажермачева қылмысқа қатысты айғақтар мен куәлар табылған 
соң жасағандарын амалсыз мойындарына алған. 
Ақмола облыстық сотының судьясы К.Кӛшербаеваның тӛрағалығымен 
ӛткен сот адам ӛліміне ұшыратқан ауыр қылмыс жасаған Д.Годованец 
пен И.Гнедовты 15 жылға бас бостандығынан айырып, жазаларын 
қатаң тәртіпті колонияда ӛтеуге шешім шығарды. Осы қылмыстың 
жасалуына түрткі болған және шалды ұрып-соғуға ӛзі де қатысқан 
Оксана Ажермачева да жазадан тыс қалмады. Ол 14 жылға бас 
бостандығынан айрылып, жазасын жалпы тәртіптегі колонияда ӛтейтін 
болды.  

БАЛАЛАР ТӚБЕЛЕСІМЕН БАСТАЛҒАН ОҚИҒА 

екі отбасының арасындағы «соғысқа» ҧласып, оның ақыры кісі 
ӛліміне ҧшыратты 
Кӛзіне кӛрінген адамды мылтықпен атып ӛлтіретін есус маньяктар 
жайлы хабарларды шет елдік БАҚ арқылы жиі естіп, оқып жатамыз. 
Бірақ басқа елде болғасын ба ешқайсымыз мұндай оқиғаға онша мән 
бере қоймайтынымыз бар. «Жаман ауру жұққыш келеді» дегендей-ақ, 
ӛткен жылы жазда Ақмола облысындағы Колутон ауылының 
тұрғындарын дүр сілкіндірген оқиға мұндай кеселдің бізге де 
жеткендігін дәлелдегендей болды. Жүйкесі жұқарып, ашуға бой 
алдырған шет елдік маньяктан ӛзгешелігі колутондық кісі ӛлтірушілер 
(олар біреу емес, бірнеше кісі) құрбандықтарын оның ӛз үйінің 
ауласында, бала-шағасының кӛз алдында әлденеше рет мылтықпен 
атып, ол аз десең мылтықтың дүмімен аяусыз соққылап асқан 
қатыгездікпен ӛлтірген.  
  
Алғашқы қақтығыс 
Солтүстіктің күні салқын дегенмен, жаздың ортасына қарай қатты 
қапырық ыстық күндер болады. Шілде айының осындай ыстық ашық 
күндерінің бірінде таңертең сағат 10-дар шамасында Ибрагим 
Құдайбергеновтың үйіне жеке меншік «Мазда» автокӛлігімен оның 
бұрыннан сыйласып араласып жүрген достарының бірі Серік Сауытов 
келе қалды. Жалғыз ӛзі емес жанында ұлдары Бауыржан, Бейбіт және 
Рүстем бар.  
Осы кезде аулаға шыққан Ибрагимнің ұлы Әбдірахым әдеттегідей 
емес түсі суық Серік аға мен оның балаларын кӛргенде қос қолын 
созып амандасқан. Бірақ аса салқын амандасқан Серік аға оған 
«Ильдарды шақыр» деді бірден әмірлі үнмен. Түнде биден келіп 
кештеу жатқан Ильдар бұл кезде ұйықтап жатқан еді. Әбдірахым оны 
оятып алып шықты. Ойында ештеңе жоқ Ильдар жасы үлкен Серік 
ағамен амандаса беремін деп еді ол жұдырықпен аяусыз салып кеп 
жіберсін. Қатты соққыдан есеңгіреп қалған Ильдар тағы да бірнеше 
соққы алып үлгірді. Оны арашаламақ болған Әбдірахым да әп-сәтте 
таяқ жеді. Ашу қысқан Ильдар үйге жүгіріп кіріп, қабырғада ілулі тұрған 
12 калибрлі қос ауыз мылтықты алып шықты. Қолында оқталған 
мылтығы бар 17-дегі бозбаланың сол кездегі ойы не болғандығы бізге 
белгісіз. Бәлкім, аспанға атып қорқытқысы келген шығар, болмаса 
ашуға беріліп шынымен-ақ қару жұмсағысы келді ме, кім білсін. Бірақ 
оның ойы іске аспады. Ильдардың ту сыртына шыққан Бауыржан  
қапсыра құшақтап, жерге алып ұрды. Сол сәт мылтық гүрс етіп атылып 
кетті. Құдай оңдағанда алғашқы оқ ешкімге залалын келтірген жоқ. 
Дегенмен де, мылтықтың атылуы ашуға булыққан адамдарды ақылға 
шақырған Жаратақанның белгісі болар деп ешкім де қаперіне алмаған.  

Керісінше, мылтық алып шыққан Ильдардың қылығы Серік ағаның 
ашу-ызасын онан әрі қоздырып, ол енді қалтасынан пышақ шығарып 
орнынан тұра берген оған тап берді. Сілтенген пышақ иығына тиіп, 
кӛйлегін ғана емес, кеудесін де тіліп кеткен. Туысына кӛмекке 
ұмтылған Әбдірахым сол сәт жерден қолына ілінген бір тасты ала сала 
Серік ағаға тап берген еді. Бірақ әп-сәтте ӛзі де пышақталып қан 
болып қалды.  
  
Шабуыл 
Колутон стансасындағы астық қабылдау кәсіпорнында учаске бастығы 
болып істейтін Ибрагим Құдайбергенов түсте үйіне келгенде қызы 
Алинадан ұлы мен қарындасының баласы Ильдардың пышақталып 
ауруханаға түскендігін естіді. Баласын пышақтаған басқа емес ӛзі 
араласып, сыйласып жүрген досы Серік Сауытов екенін білгенде ол 
сенер-сенбесін білмей аң-таң қалған. Осының алдында ғана 
қарындасының ұлы Ильдар мен Серіктің баласы Дамир би кешінде 
тӛбелесіп қалған екен. Серік Сауытовтың балаларымен келіп, жиен 
інісі мен ұлын пышақтауына да осы оқиға себеп болған секілді. Сол сәт 
Ибрагимге тапа-тал түсте үйіне келіп жиені мен ұлын пышақтап кеткен 
Серіктің мына қылығы шектен шыққан басыну болып кӛрінген. 
Ауруханада жараланған ұлы мен жиенін кӛргенде бойын билеген ашу 
мен кеудесін кернеген жалған намыс сезімдері оны айтып жеткізгісіз 
үлкен ӛкінішті іске итермеледі. Осыншама басынып, шектен 
шыққандығы үшін Серік ӛлуге тиіс деп шешті ол.  
Бұл ойын сол күні Атбасардан қонақтап келген інісі Марат та, досы 
Тілектес те бірден қолдады. Бір қызығы олардың ешқайсы да «ау, 
балалардың тӛбелесіне бола ет пен сүйектен жаралған ӛзіміз сияқты 
адамды қалай ӛлтіреміз» деп ашуға басу айтпаған. Бұдан кейінгі оқиға 
дәл бір шет елдік боевик кинолардағыдай болып ӛрбіді. Екі автокӛлікке 
мінген Ибрагим мен інісі Марат, ұлы Самат, оған қосылған бірге 
қызмет істейтін Нұркенов, Сағымбаев, Мұсылқанов бар бір қора адам 
екі кештің арасында Сауытовтардың үйіне қарай тартты. 
Машиналарынан мылтықтарын байқап қалған К.Тапалов дереу Серік 
Сауытовқа ұялы телефон арқылы «үйлеріңе Құдайбергеновтар бара 
жатыр, беттері қатты, бой тасалай тұрғаның жӛн болар» деп ескертіп 
үлгірген.  
Мына хабарды естісімен Серік Сауытов үйінің сыртынан құлыптап, 
ұлдары Дамир мен Бейбіт, інісі Бауыржан мен сол кезде үйінде болған 
туысы Б.Мырзалиновты ертіп ауладағы сарайға барып жасырынған. 
Екі автокӛлік дәл шетелдік кинолардағыдай Сауытовтардың үйінің ту 
сыртына келіп тоқтай қалды. Одан түскен адамдар үйдің ауласына 
енді. «Сендер қорықпаңдар, Ибрагим мені ӛлтіре алмайды, оған қолы 
бармас, қазір шығып ӛзім сӛйлесейін» деген Серікті ұлдарының 
тоқтатпақ болғанымен, бұл әрекеттері іске аспады. 

Сарайдан шығып шоғырланған топқа қарай ақырын басып келген 
Серіктің қарсы алдынан шыққан Ибрагим бірден «бұл не басынғаның 
сенің?» деді тістене сӛйлеп. «Әуелі бетімен кеткен жиеніңді тый» деді 
Серік те айылын жимастан. Оның бұл сӛзі отқа май құйғандай әсер 
етіп еді. Онсыз да ашудан жарылардай күйге түскен Ибрагим қос ауыз 
мылтығын кезеніп, үйінде талай қонақта болып, бірге ойнап-күліп 
сыйласқан жолдасының кеуде тұсынан гүрс-гүрс еткізе екі рет атып 
салды. Дегенмен оқ жансыз жеріне тиді ме, әлде ет қызуымен сезбеді 
ме Серік қозғалмай тұра берген. Ашуын баса алмаған Ибрагим 
мылтығын қайта оқтап енді аяғы мен кеуде тұсынан тағы екі оқты 
қадады. Қызыл қанға батқан Серік досының ӛзін атқанына әлі де сене 
алмағандай жараланған кеудесін басып құлап бара жатты. 
Бұл оқиғаның бәрі сарайдың есігінен сығалап қарап тұрған Серіктің екі 
ұлының кӛз алдында ӛткен еді. Естері шыққан Дамир мен Бауыржан, 
Бейбіт үшеуі қолдарына түскен күрек, айырмен қаруланып қызық 
кӛргендей тамашалап тұрған топқа қарай тап берген. Ашу қысқан 
бозбалалардың әрекетінен шошынған олар тырым-тырақай қаша 
жӛнелісті. Осы сәтті пайдаланған Серіктің туысы Мырзалинов қанға 
бӛгіп жатқан оны сарайға қарай кӛтеріп әкетпек болды. Мұның ӛзі 
ашуға бой алдырған Ибрагимнің ойын аяғына дейін жеткізу үшін інісі 
Марат пен ұлы Саматты және досы Тілектесті Серікті қалайда ӛлтіру 
қажеттігін айтып, оларды да осы қанды іске тартуына бастаған. Содан 
кейін-ақ мылтықпен қаруланған топ жараланған Серікті сарайға қарай 
әкетіп бара жатқан Мырзалиновка қарата әлденеше рет оқ атты. Бір оқ 
қолына тигген Мырзалинов Серікті тастай сала сарайға қашып барып 
паналады. 
Осы сәт кӛзіне қан толған Ибрагим жараланған Серіктің жанына келіп 
мылтықтың дүмімен кеуде тұсынан аясыз бірнеше рет соғып ӛтті. 
Оның соңынан келген Тілектес те мылтық дүмімен Серіктің басынан, 
кеудесінен бар күшімен аясыз соққылаған. Оның денесінің қимылсыз 
қалғанына қарап, ӛлгендігін білген соң ғана олар машиналарына 
отырып, жӛндеріне  кетті. 
  
Тҥйін 
Бұл қанды оқиға жаздың күні үлкен ауылдың ортасында екі кештің 
арасында ӛткендігін ескерсек, мылтықтың гүрс-гүрс атылып, бірін-бірі 
балағаттап, айқайлаған дауыстардың айналаға тарап жатқандығын, 
оны сол маңайда тұратын адамдардың естімеуі мүмкін еместігін түсіну 
қиын емес. Таңғаларлығы сол, кейін сот кезінде куә ретінде жауап 
берген осы оқиғаның басы-қасында болған Құдайбергеновтерге еріп 
барған азаматтар жәй кӛрермен ретінде қарап тұрған. Кӛз алдарында 
біреуді ӛлтіріп жатқанда «ау, бұларың не, ашуға бой алдырмай, ақылға 
келейік те» деп бір де бірінің басу айтпағаны қайран қалдырады. 
Гүрсілдетіп мылтық атып, нағыз қан майдандағыдай соғысып жатқан 

екі әулеттің сойқанын дереу құқық органдарына хабарлайтын жан да 
табылмағандығына не дерсің. 
Осы оқиғаға қатысты қайран қаларлық тағы бір жай, жастары қырықтан 
асқан, ақыл тоқтатқан, үлкен отбасының иесі атанып отырған марқұм 
Серік Сауытов пен сотталған Ибрагим Құдайбергеновтердің жас 
балалардың тӛбелесіне араласып, ӛздері де соған білек сыбана кірісіп 
кеткендігі.  
Ақмола облыстық сотының судьясы К.Кӛшербаеваның тӛрағалығымен 
ӛткен сот осы оқиғаға қатысты заң шеңберіндегі ӛз шешімін шығарды. 
Асқан қатыгездікпен кісі ӛлтіру қылмысын жасаған топты 
ұйымдастырушы И.Құдайбергенов 16 жылға, М.Құдайбергенов 14 
жылға, Т.Жылгелдинов 13 жылға, С.Құдайбергенов 10 жылға бас 
бостандықтарынан айрылды және жазаларын қатаң тәртіптегі түзеу 
мекемесінде ӛтейтін болды. Сот сондай-ақ, отағасын ӛлтіріп 
моральдық және материалдық шығын әкелген сотталушыларға 
Сауытовтар оитбасына 15 миллион теңге, Мырзалиновке 3 миллион 
теңге кӛлемінде ӛтемақы тӛленуді міндеттеді.  
Бұл істің соңғы нүктесін Жоғарғы сот қояды десек те, негізінен қазақтар 
тұратын іргелі ауылды дүр сілкіндірген қанды оқиға Ромео мен 
Джулетто заманындағыдай ғасырларға созылатын әулеттер 
арасындағы ӛшпенділікке ұласпай, сот шешімімен тынса екен деп 
тілейміз.  
  
  
  

ЗАУАЛ 
Ең күшті насихат құралы кино екендігін әлемнің алтыдан бір бӛлігін 
қанға батырып, коммунизм орнатамыз деп әуліктірген күн кӛсем – 
Ленин осыдан бір ғасырдай бұрын айтып кеткен екен. Оның бұл сӛзінің 
ақиқаттығын дәлелдейтін жайлар бүгінде аз емес. Оны шет елдік 
киноларға еліктеп ӛсіп жатқан қазіргі жас ұрпақтың іс-әрекеттері мен 
жүріс-тұрыстары, бітім-болмыстары анық дәлелдейді.  
Біз тілге тиек еткелі отырған оқиғаның басты кейіпкерлерінің іс-
әрекеттерінен де сол шет елдік кинолардан алған тәлім-тәрбиенің иісі 
аңқып тұрғандай. Сонымен... 
  
«Автосервистегі» атыс 
Бұл оқиға осыдан бес жыл бұрын Атбасар қаласында орын алған еді. 
Дәмханада пистолетпен оқ атып, тӛбелес шығарған мас жігіттердің 
әрекеті дәмхана иесі тарапынан да, полиция тарапынан да еш қаперге 
алынбай ескерусіз қала берген. Одан кейінгі оқиға дәл шет елдік 
боевик кинолардағыдай шиеленісе ӛрбіп, үш адамның қазасымен 
аяқталған-ды. Бір қызығы, осы оқиғаға қатысы бар адамдардың кӛптігі, 
олардың із жасырмақ болып бұл іске басқа да адамдарды тартып, оған 

қатысты жандар қатарын кӛбейте түскендігіне қарамастан, құқық 
қорғаушылар ауыр қылмысты тек араға тӛрт жыл салып барып әзер 
ашқан. 
2005 жылдың тамыз айы. Атбасар қаласында астық сатып алып, оны 
кӛтере сатумен айналысып тәп-тәуір табыс тауып жүрген ағайынды 
Махметовтер мен Бейсембаев және Захаровтар сол күні ӛздерін не 
күтіп тұрғандығын мүлдем сезбеген.  
Кешкілік Махметовтердің үйіне «Мазда» автокӛлігін мінген үш жігіт 
келе қалды. Олар бұрын сотталған Арқалықта тұратын О.Бекболатов, 
А.Қайшыбеков және М.Рахымжанов дегендер болып шықты. 
Қасындағылар «Бек» деп атап қошемет кӛрсете сӛйлейтін Бекболатов 
әлгілердің басшысы екендігі сезіліп тұр. Бек бірден іске кӛшіп, ӛздерін 
бұлармен бірге кәсіпкерлік жасап жүрген Сабыржан Абдуллиннің 
шақырғандығын, оның Ербол Ӛткелбаевқа қоятын кінараты бар 
екендігін айтты. Осының алдында арақ ішкен ол екеуі тӛбелесіп, таяқ 
жеп жарақат алған Ерболдың анасы Сабыржанға «1000 доллар 
бермесең бұл істі сотқа беремін» деп қорқытып, ақша алады. Уақыт 
ӛте келе берген ақшасы ішін күйдірген Абдуллин Арқалықта тұратын 
таныстарын шақырған.  
Екі кештің арасында үйлеріне баса кӛктеп кіріп, ӛздерімен бірге астық 
сатумен айналысатын Ерболдан ақша талап еткен арқалықтық 
жігіттердің ісі намысына тиген үй иесі Қайрат Махметов сол арада 
Бекпен шатыса кеткен. Бірақ әр нәрсенің артын ойлайтын інісі Сәбит 
оны сабырлылыққа шақырып, шақырусыз келген қонақтарға қарап 
«бүгін менің келіншегім босанып, тұңғыш сәбиіміз дүниеге келді, әке 
болдым, соның қуанышы үшін бірге дәмханаға барайық» деп ұсыныс 
жасады. 
Сӛйтіп, Арқалықтан келгендермен бірге олар қаладан шығатын күре 
жолдың бойындағы «Автосервис» дәмханасына келді. Екі үстелге 
бӛлініп отырған кӛңілді топ арақ пен сыраға тапсырыс беріп, содан 
«сен ал, мен ал» басталған.  
Отырысқа сәл кешігіңкіреп келген Сәбиттің ағасы Қайрат қызу екен. 
Мінезі шатақ ол келе сала бағана үйде ӛзімен ілініскен Беккке тағы 
тиісті. Жәй тиісіп қоймай сәл ерегістен соң қолындағы сыра құйылған 
күрешкемен бастан шірене соғып ӛтті. Қатты соққыдан шекесі қанап 
қалған Бек ұшып тұрып Қайраттың жағасынан алған. Әп сәтте опыр-
топыр тӛбелес басталды  кетті. Сол сәт Сәбит Захаровқа «машинадан 
пистолетті алып кел» деп бұйырды. Ол есік алдында тұрған 
автокӛліктің кабинасында қол сӛмкеге салынған пистолетті алып келді. 
Қолына қару тиген Сәбит бұлардың кӛптігіне қарамай қарсыластарына 
тегеурін кӛрсетіп жүрген Беккке қарата оқ атты. Алғашқы оқ оны жанай 
ӛтіп, терезені сындырды. «Қане, крутой екенсің, әуселеңді кӛрейін» 
деп оған мысқылдай қараған Сәбит оның аяғының астына қарата және 
екі оқ атты. Пистолет атылысымен қырғын тӛбелес сап тиылған. Алғаш 

тӛбелес басталған тұста Захаров айқай-шуға басқан даяшыларды 
қосылқы бӛлмеге қуып тыққан болатын.  
Пистолетін Бекке қарата кезеніп, оның әуселесін кӛрмек болып 
мысқылдай күлген Сәбиттің не ойлағаны белгісіз еді. Кенет сырттан 
кіріп келген дәмхана қожайыны айғайға басты. «Тоқтатыңдар, бұл не 
деген бассыздық, қазір полицияға хабарлаймын» деп шаңқылдаған 
әйелдің үнін естіп абдырып қалған жігіттерге Сәбит «кеттік, сыртқа 
шыққасын сӛйлесеміз» деді келте қайырып. 
Қанша дегенмен бұрын сотталып, түрмеде отырып келген крутой 
жігіттер емес пе, Бек пен оның кӛмекшілері атбасарлық текебай 
тентектерден ықпайтынын кӛрсеткісі келгендей қала сыртындағы 
Махметовтердің астық сақтайтын қоймаларына барып сӛйлесуден 
қашпаған. Екі автокӛлік қойма жанындағы күзетші отыратын шағын 
вагонға келіп тоқтады. Вагон шінінде Сәбит Арқалықтан келгендерге 
қарап «Ербол сендерге бір тиын да бермейді, келген іздеріңмен 
қайтыңдар, әйтпесе...» деп сӛзінің соңын жұтып қойды. «Әйтпесе не 
болады?» - оған кекете қараған Бек ӛзінің де осал еместігін сездірді. 
Сол-ақ екен Сәбит қолындағы пистолетін Ерболға ұстатып «бұл іс сен 
үшін басталды, ендеше оның үкімін ӛзің шығаруың керек» деген. 
Ербол пистолетті Бекке қарата кезеніп, басып салды. Оқ оның басына 
тиіп, орындықтан құлап түсті. Неге екені белгісіз қан шыққан жоқ.  
Осы кезде қойнынан пышақ алып шыққан Сәбит Қайшыбековтың кеуде 
тұсынан әлденеше рет пышақпен осып ӛтті. Сол кезде сыртта қалған 
Рахымжанов кіріп, еденде жатқан екі досын кӛргенде үстіне құшатқтай 
құлаған. Шала мас ол «Бек мен сенімен біргемін» деді ӛлген досының 
бетінен сүйіп. Сәбит қанын да сүртпеген пышағын Ерболдың қолына 
ұстатып «мынаның да шаруасын бітір» деді. Бір ауыз сӛзге келмеген 
ол пышақты Рахымжановтың бүйрінен бірнеше рет  салып алды.  
  

Із жасыру 
Бұрын кісі ӛлтіріп кӛрмеген жап жас жігіттердің әрекетінен олардың 
санасының шетелдік боевиктермен уланғандығын анық бағамдауға 
болатындай. Ӛзіміз сияқты ет пен сүйектен жаратылған адамды 
ӛлтіріп обал жасадық-ау деген ой бұл жігіттердің қаперіне де келмеген 
сияқты. Бұдан кейінгі олардың әрекетінен ӛздерін дәл бір шет елдік 
триллердің суперкейіпкерлеріндей сезінген кәнігі кісі ӛлтірушілерге тән 
салқынқандылық пен заңға да, басқаға да пысқырмайтын астамшылық 
анық сезіледі. 
Ағайынды Махметовтермен бірге оқиғаға Ербол Ӛткелбаев, Байғабыл 
Бейсембаев, Мереке Ӛмірзақов, Андрей Захаров, Ержан Бейсембеков 
те қатысқан. Үш бірдей адамды жайратып салған олар енді асқан 
салқынқандылықпен ӛлікті не істейміз, қалай із жасырамыз дегенді 
ақылға салған. Сол арада Мереке Мұстафин ӛзінің Сандықтау 
ауданындағы Лесной деген ауылда тұратын танысы бар екендігін, 

ӛлікті жасыруға оның кӛмектесетіндігін айтып қалды. Сол-ақ екен екі 
машинаға мінген жігіттер (оның біреуі ӛздері ӛлтірген Арқалықтан 
келгендердікі) Сандықтауға тартып отырды. 
Дегенмен, түн ортасынан аса келген оларды Мұстафин бір рет отын 
сатып алған танысы Ермолаев аса салқын қарсы алды. Сайтан суға 
қызып алған үш бірдей жігітті жайратқан супергеройларға үй 
қожасының мына қылығы бірден ұнамаған. Сол-ақ екен шала мас 
жігіттер елуден асқан жасамыс үй иесін жағадан алып, жығып салып 
тепкіге алды. Веранданың терезесі қирап, үйдегілер оянып айқай-шу 
шықты. Бірақ, саналарын сайтан билеген супергеройларға бұл да әсер 
етпей, Ермолаевтың есік алдында тұрған «БМВ» атокӛлігін қиратып, 
шақырусыз келген қонақтардың мына қылығына шыдамай қарсы 
тұрған оны пышақпен бірер рет сойып ӛткен.  
Ермолаевтардың отбасын қан қақсатып, үлкен шаруа тындырғандай 
кеуделеріне нан піскен жігіттер содан жүк салғыштарына үш ӛлікті тиеп 
алып кері қайтты. Біраз жүрген соң ағаш арасына бұрылып, бір ашық 
алаңқайға келіп тоқтады. Жүк салғыштан үш денені алып шығып, сол 
арадан шұңқыр қазып, із жасырудың қамына кіріскен. Кенет бағанадан 
бері қанға батып сұлық жатқан Рахымжанов Алланы аузына алып, ӛзі 
білетін құлқуалланы оқи бастады. Мынаны естігенде қаны қарайған 
Сәбит «ӛшір ананың үнін» деді ызалана айқайлап. Осы кезге дейін 
ӛзгелердің ісіне куә ретінде ғана қарап келген Байғабыл 
Бейсембаевтың да сол сәт қаны қызып кетсе керек, машина 
жүксалғышынан алып шыққан балтамен жаралы жігіттің басынан 
әлденеше рет бар күшімен ұрып ӛтті.  
Бұл кезде Захаров ӛлгендердің құжатын ӛртеп жатқан еді. Осылайша, 
«із жасырған» олар таңға жуық Атбасарға қайтқан. Дегенмен, шулы 
түннен кейін демалудың сәті түспеді. Із жасыруды ойлаған 
Махметовтер арқалықтық жігіттердің автокӛлігіне отырып Жақсы 
ауданының Лозовой ауылында тұратын таныстары Тұқышевтың үйіне 
жол тартты. Олар Тұқышевке болған жайды жасырмай түгел баяндап 
берген. Шет елдік киноларды кӛріп, еті ӛлген болуы керек ол да қанды 
оқиғаны естігенде еш шошынған жоқ. Қайта із жасыруға кӛмектесуге 
білек сыбана кірісті. Сӛйтіп, «Мазда 626» автокӛлігін ауылдан біраз 
жердегі тоғанға апарып суға батырған олар осылайша 
қылмыстарының «ізін түгел жасырдық» деп ойлаған. 
Ағылшынның атақты ізкесері Шерлок Холмстың дедуктивті тәсіліне иек 
артар болсақ, ағайынды Махметовтер мен оларға ерген топтың істеген 
қылмысын ашу анау айтқандай қиын түйін еместігін бағамдауға болар 
еді. Дәмханада пистолет атып, тӛбелес шығарған мас топтың әрекетін 
кӛргендер аз емес. Одан қалды мүрделерді машинаның 
жүксалғышына салып алып Сандықтауға барғаны, ӛлгендердің 
автокӛлігін жою үшін кӛрші ауданға сапар шегуі – осылардың бәрі де 
ӛздерін атақты триллердің супергеройлары сияқты сезінген мас 

топтың кәнігі ықлмыскерлер емес, саналарын арақ улаған мастықтың 
әсерімен жасалған есуас әрекеттер екендігін айғақтайтындай. 
Ӛліктерді әлдекімді араластырмай ӛздері-ақ кӛмуге болатындығын, 
машинаны да кӛрші ауданға барып оқиғаға қатысты куәлер қатарын 
кӛбейтпей ӛздері ың-шыңсыз жасыра алатындығын сезінбеген 
қылмыскерлердің әрекеті осыны анық дәлелдейді.  
Дегенмен, мас жігіттердің есуас әрекеттерінің салдарынан жасалған 
ауыр қылмыс дер кезінде ашылмады. Оған бәлкім, Сандықтауда 
Ермолаевтың отбасын ойрандаған қылмыстары үшін С.Махметов, 
Е.Ӛткелбаев, Б.Бейсембаевтың сотталуы себеп болған  шығар, кім 
білсін. Олар осы бұзақылық әрекеттері үшін бірнеше жылдан түрмеде 
отырып, үлгілі тәртіптері үшін мерзімінен бұрын шығып үлгірген. Бірақ 
та, кісі қаны бәрібір жібермеді. Үш адамды ӛлтірген ауыр қылмыстары 
үшін тӛрт жылдан кейін заң алдында жауапқа тартылды. 
  

Ҥкім 
Ақмола облыстық сотының судьясы К.Мүсетовтың тӛрағалығымен 
ӛткен сотта сотталушы орындығында сегіз адам отырды. 25 пен 48-дің 
аралығындағы қазақтың қол-аяғы балғадай сегіз азаматы осыдан 
бірнеше жыл бұрын жасалған ауыр қылмыстары үшін заң алдында 
жауап берулеріне тура келді.  
Бұдан бұрын бір рет түрмеде отырып тәжірибе алып шыққан 
Махметов, Ӛткелбаев, Бейсембаевтар сот мәжілісінде ӛздерін 
супергеройларша бастарын тік ұстап, маған не істейсіңдер дегендей 
жұртқа тӛбеден кекірейе қарасып отырды. Дегенмен, мемлекеттік 
айыптаушының кісі ӛлтіруге тікелей қатысқан С.Махметов, 
Б.Бейсембаев және Е.Ӛткелбаевтың жазасын жеңілдететіндей еш 
себептің жоқтығын, айғақтарға, куәлердің кӛрсетуіне қарамастан 
қылмыстарын мойындамаған, аса қатыгездікпен кісі ӛлтірген үшеуіне 
ең ауыр жаза - ӛмір бойы бас бостандығынан айыруды қолдану 
қажеттігін айтқанда жүздері қуқыл тартып, бастарын тӛмен салып 
әкеткендігі жан дүниелерін билеген үрейді анық аңғартқандай болып 
еді. 
Сот үкімі  қылмыскерлер күткендей оншалықты жұмсақ болған жоқ. 
Асқан қатыгездікпен кісі ӛлтірген С.Махметов, Б.Байғабылов, 
Е.Ӛткелбаев ӛмір бойы бас бостандығынан айрылып, жазаларын 
ерекше тәртіптегі түзеу мекемесінде ӛтейтін болды. Тӛбелеске 
себепкер болған Қ.Махметов 4 жылға, А.Захаров бес жылға бас 
бостандықтарынан айрылды. Арада біраз уақыт ӛтіп кеткендіктен және 
екі жақтың келісімге келуіне орай М.Мұстафин, Е.Бисембеков, 
Р.Тұқышевтар жазадан босатылды.  
...Ӛздері сияқты ет пен сүйектен жаратылған үш адамның ӛмірін қиған 
25-48 жас аралығындағы бар ӛмірі алда дейтін жастағы үш азамат 
қалған ғұмырларын түгел тар қапаста ӛткізетін болды. Темір тордың 

ішіндегі ұза..а..қ жылдарда олар бәлкім «не үшін?» деген тар қапасқа 
түсірген жайлардың  жауабын табуға тырысатын да болар?! Бірақ, 
одан ӛз болашақтарына ӛздері балта шапқан бұл бейбақтарға не 
пайда... 
  
  
АЛАЯҚТЫҚ ЖАСАЙМЫЗ ДЕП ӚЗДЕРІ АРАНДАДЫ 
Сот орындығында жастары 22-ге жаңа толған қазақтың қол-аяқтары 
балғадай екі жігіті отыр. Жастықтарына қарамастан олар бұған дейін 
бір реттен сотты болып, темір тордың дәмін татып шыққан. Руслан 
Молдабаев пен Аян Жағыпаровтың жасаған қылмыстарының қоғам 
үшін аса қауіпті деп бағалануы бесіктен белі шықпаған дейтіндей 
жастағы бұл екеуінің аз ғана ӛмірінде талай нәрсені бүлдіріп үлгіргенін 
айғақтағандай. 
«Ұры мен ұры намазшамда жолығады» дегендей, бұрын бір рет 
сотталып, түрмеден шыққан екі жігіттің бастарын біріктірген нәрсе – 
жандарын қинамай оңай жолмен күректеп ақша табуға деген 
құлшыныс болған сияқты. Дендері сау, он екі мүшелері аман 
жігіттердің еңбек етіп, адал ӛмір сүрудің орнына, болашағы бұлыңғыр 
алаяқтық қылмыс жолын таңдауы дәл осыны аңғартады.  
Сотқа түскен қылмыстық істе белгілі болған жайларға үңілсек, екеуінің 
бірлескен әрекеттері 2008 жылдың жазынан басталған кӛрінеді. Сол 
жылдың 30 шілдесі күні оңай олжа табуға бел буған екі жігіт 
Кӛкшетаудың автокӛлік сататын базарына барады. Базарда сатып 
алушылардан гӛрі сатушылар кӛп екен. Базарды әрі-бері аралап, 
автокӛліктерді қарап шыққан екеуіне «Мерседес Е-300 ТД» автокӛлігі 
бірден ұнаған. Сыртқы бейнесі де, түсі де кӛз тартатын тамаша 
машина екен. Оның иесі В.Никитин автокӛлікті олай-бұлай қарап, 
айналшықтап жүрген екеуін сатып алушы деп қабылдап, бірден жылы 
ықылас танытқан. Оның айтқан 1560000 теңге деген бағасына әлгі 
екеуі саудаласып жатпастан бірден келісімін білдірді.  
-Жағдай былай ағасы, -деді ақшамен жұмыс істеп әбден үйренген 
адамдардай сенімді, нығыз сӛйлеген тапал бойлысы. –Бір айдың 
ішінде бір жерден ақшамызды алуға тиіспіз. Әзірге 240 мың теңгесін 
тӛлейміз. Әрине, бір айдың ішінде қалған сомасын тӛлейміз деген 
қолхатымызды да куәландырып береміз. Келіссеңіз осы. 
Қара кӛзілдірік киіп шікірейген екі жігіттің қалталы жандар екендігі 
сӛздерінен анық сезіліп тұрғандай. Қожайынның олардың дегеніне 
бірден еліп ете түсуіне де сол сыртқы алдамшы бейнелері себеп 
болған сияқты. 240 мың теңге мен қолхатты алған В.Никитин автокӛлігі 
мен құжаттарын әлгі екеуінің қолына ұстатып қала берген. Бірақ бір ай 
ӛткен соң хабарласпағанына алаңдаған кӛлік иесі әлгілер берген ұялы 
телефонға қанша хабарласса да еш нәтиже шығара алмады. Содан 
бір апта ӛткен соң ол ӛзін әлгі екеуінің алдап, тақырға отырғызып 

кеткенін анық ұғынған. Бір жарым миллион тұратын автокӛлігінен 
айрылып зар қағып қалған ол дереу құқық қорғау органына арызданып, 
қолды болған машинаны іздеу басталды.  
«Ашыққаннан құныққан жаман» дегендей-ақ, Молдабаев пен 
Жағыпаров дәл осында тәсілмен П.Синяковскийдің 1069602 теңгеге 
бағалаған «Тойота-Превия» және А.Попковтың 960000 теңге тұратын 
«БМВ-520» автокӛілігін азын-аулақ ақшаға алып, қалғанын бір айдың 
ішінде береміз деген қолхатпен ізім-қайым жоғалған. Тапа-тал түсте 
автокӛліктерінен айрылып, зар еңіреп қалған олар да дереу құқық 
органына шағымданған. Кейін жоғалған кӛліктерді іздестіру барысында 
анықталғандай алдын ала әбден ойластырып, әрбір қадамдарын 
жоспарлап алған екі алаяқ қолдан сату-сатып алу жӛніндегі 
келісімдерді жасап, екеуін 240 мың теңгеден, біреуін 180 мың теңге 
беріп алған кӛліктерді ӛз меншіктеріндей сатып жіберген болып 
шықты.  
Дегенмен, бәрін ойластырып, еш із қалдырмай жымын білдірмей 
жасадық деп санаған екі алаяқтың ойлағандары жүзеге аспады. 
Олардың түр-түсін, автокӛліктердің нӛмірі мен құжаттары туралы 
барлық деректерді алып алған құқық қорғаушылар қылмыскерлердің 
адымын аштырмай, бірден қолға түсірді. Қулығымызды асырдық, бәрін 
қатырдық деп ойлаған екі жігіттің соншалықты тыңғылықты жасадық 
деген жоспарлары түкке тұрғысыз болып шықты. Сӛйтіп, оңай жолмен 
олжаға қарық болғысы келген екуінің қолдарына кісен салынып, тар 
қапасқа тағы қамалды.  
Кӛкшетау қалалық соты алакяқтық қылмыс жасап, адамдарға ірі 
кӛлемде материалдық шығын әкелген Руслан Молдабаев пен Аян 
Жағыпаровты қылмысты деп тауып, 8 жылға бас бостандықтарынан 
айыруға, жазаларын жалпы тәртіптегі түзеу мекемесінде ӛтеуге және 
келтіген залалдарын ӛтеуге шешім шығарды. Дегенмен, алаяқтықпен 
ақша табуды кәсіп еткісі келген екі жігіт соттың бұл  шешіміне келіспей, 
«жазықсыз күйіп барамыз, қылмысымызды айғқтайтын дәлел жоқ, 
сондықтан бізді босатуларыңызды сұраймыз» деген мазмұнда шағым 
жасаған. 
Таяуда олардың арызы бойынша осы істі қайта қараған К.Мүсетовтың 
тӛрағалығымен ӛткен Ақмола облыстық соты шешімді еш ӛзгеріссіз 
қалдырып, сотталушылардың арыздарын қанағаттандырмады.  
Осылайша, оңай жолмен олжаға кенелмек болған жастары 22-ге жаңа 
толған екі жігіт жастық шақтарының біраз жылын тағы да тар қапаста 
ӛткізетін болды.  

Ақмола облыстық сотының тӛрағасы Ақжан Ештай: 
«БАСТЫ МАҚСАТЫМЫЗ – СОТТЫҢ ӘДІЛДІГІН, АШЫҚТЫҒЫН 
ЖӘНЕ ҚОЛЖЕТІМДІГІН ҚАМТАМАСЫЗ ЕТУ» 
Биылғы жылдың 21 наурыздағы Елбасының жарлығымен Ақжан 
Жайлауханұлы Ештай Ақмола облыстық сотының тӛрағасы болып 
тағайындалған еді. Содан бері тӛрт айдай уақыт ӛтіпті. Бұл жұмыс 
тізгінін қолына алған жаңа басшының ӛзінің іскерлік қарым-қайратын 
кӛрсетуіне толық мүмкіндік беретін уақыт. Осы кезең ішінде облыс 
соттарында не істелді, нендей ӛзгерістер, нәтижелер бар, ойға алған 

жоспарлары қандай деген мәселелер тӛңірегінде облыстық сот 
тӛрағасымен сӛйлескен едік. 
-Таяуда ғана жарты жылдың жҧмыс қортындыларын 
шығардыңыздар. Жалпы жҧмыс нәтижесі кӛңілден шығатындай 
дәрежеде болды деп санайсыз ба? 
-Кім болса да қолға алған жұмысының нәтижесінің жоғары болуын 
қалайды ғой. Облыс соттарының жұмыс қортындысы ӛзім 
күткендегідей ӛте жоғары болды және кӛңілімнен толық шығады десем 
артық айтқандық болар еді. Республикалық орташа деңгеймен 
салыстырғанда негізгі кӛрсеткіштер бойынша облыс соттарының 
кӛрсткіштері анау айтқандай жаман емес деп санауға болады. Бірақ, 
қол жеткен жетістіктер кӛңілімізді орнықтырып, жәйбарақаттыққа 
салынуға жол бермеуі тиіс.  
Егер қысқаша тоқталар болсам, азаматтық істер бойынша 163 шешім 
бұзылған және ӛзгертілген. Бұл барлық сот шешімдерінің 1,8 пайызы. 
Орташа республикалық кӛрсеткіш те 1,8 пайыз. Биылғы жылдың 
бірінші жартсында 39 адамға қатысты сот шешімдері бұзылған және 
ӛзгертілген. Бұл барлық сот шешімдерінің 2,0 пайызы деңгейінде. Ал, 
республикалық орташа кӛрскеткіш 3,6 пайыз. Осы цифрлардан 
байқағанымыздай, облыс соттарының сот тӛрелігін жүзеге асыру 
бойынша жұмыс сапасының деңгейі республикалық орташа 
кӛрсеткішпен салыстырғанда қанағаттанарлық дәрежеде деп айтуға 
болады. Бірақ, әкімшілік істер бойынша шешім сапасының кӛрсеткіші 
республикалық орташа деңгейден артық болып отыр. Осыған орай, 
алдағы уақытта әкімшілік істердің сапасын арттыруға баса назар 
аударатын боламыз.  
-Сот қараған істер саны бойынша ӛткен жылдармен 
салыстырғанда ӛсу байқала ма? 
-Мен сот саласында кеңес заманынан бері қызмет етіп келе жатқан 
адаммын. Сол кездермен салыстырғанда қазір қарайтын істер саны 
әлденеше есе ӛскендігін айтқым келеді. Құқықтық демократиялық 
қоғамның негізгі талабы да осы ғой. Барлық даулы мәселелер сот 
арқылы шешілуі тиіс. Кеңес заманында партия, кәсіподақ сияқты 
саяси, қоғамдық ұйымдар даулы мәселелерді шешіп жататын. Қазір 
олай емес. Осыған байланысты сотқа арызданушылардың саны да 
ӛсті. Бұл бір жағынан қарапайым халықтың сотқа деген сенімінің арта 
түскендігін де айғақтайды. 
Биылғы жылдың бірінші жартсында облыс соттары 14618 азаматтық 
істі қараған.  Ӛткен жылмен салыстырар болсақ, қаралған істер саны 
3825-ке немесе 35,4 пайызға артқан. Қылмыстық істер бойынша 
негізінен ӛткен жылғы деңгей сақталса, керісінше әкімшілік істер аздап 
кемігендігі байқалды. Жалпы алғанда, сот қараған істер саны ӛткен 
жылмен салыстырғанда 5,7 пайызға кӛбейген. 

-Ақжан Жайлауханҧлы, сіз кӛп жылдардан бері сот саласында 
қызмет істеп келесіз. Бҧл салада басшылық қызметтер 
атқардыңыз, Жоғарғы соттың судьясы болдыңыз. Яғни, сот 
саласында жҥргізіліп жатқан реформаларды жан-жақты білесіз. 
Осы сот саласындағы қайта қҧрулар туралы не айтар едңіз? 
-Пәрменді сот жүйесінсіз ӛркениетті және демократиясы дамыған 
мемлекет болу мүмкін емес.  Соңғы жылдарда елімізде тәуелсіз сот 
билігінің орнығуын қамтамасыз еткен терең де сапалы ӛзгерістер 
болып ӛтті. Еліміз тәуелсіздікке қол жеткізіп, Ата Заңымызға сәйкес сот 
жүйесі мемлекеттік биліктің бір тармағына айналды. Соттардың 
қоғамдағы орны нақтыланып, оның беделі мен мәртебесі арта түсті.  
Сот жүйесінің жай-күйі мен оны дамытудың ӛзекті мәселелері, 
реформалық негіздері Елбасының үнемі назарында болып келеді. 
Соңғы жылдарда жүзеге асырылған шаралар еліміздегі сот жүйесінің 
құрылымын онан әрі жетілдіру, сот ӛндірісін ықшамдау, оның халық 
үшін ашықтығы мен қолжетімдігін барынша тиімді етудің жолдарын 
белгілеп берді. Сот тӛрелігінің алқабилердің қатысуымен жүзеге 
асырылуы, қамауға алуға санкция берудің сот құзырына ӛтуі – соттар 
қызметін онан әрі жақсартуға және судьялардың жауапкершілігін 
арттыруға бағытталған сот реформасының жемісі десе болады.  
Ендігі кезекте еліміздегі сот құрылымының іс жүргізуін оңтайландыру 
арқылы оның тиімділігін арттыру басты мәселеге айналып отыр.  Осы 
оңтайландыру арқылы соттардың халыққа жақындығын, қолжетімдігін 
қамтамасыз ету кӛзделуде. 
Сот жүйесін реформалаудың кезекті сатысы – үш буынды сот жүйесін 
құру. Қазіргі кезде Парламент Мәжілісінде мақұлданып, Сенатқа 
қарауға жолданған заң жобасы бойынша алдағы уақытта 
қолданыстағы сот сатыларының кейбірі қысқартылып, үш буынды сот 
жүйесі құрылады. Нәтижесінде барлық қылмыстық және азаматтық 
істер тек аудандық және оларға теңестірілген соттарда қаралатын 
болады. Облыстық және олара теңестірілген соттар істерді 
аппелляциялық және кассациялық тәртіппен қарайды, ал Жоғарғы 
сотқа заңды күшіне енген сот қаулыларын тексеретін қадағалау құқығы 
беріледі. Сонда азаматтар сот сатылары арасындағы әуре-сарсаңнан 
құтылып, істер анағұрлым тез шешілетін болады. 
Сот жүйсін реформалаудың тағы бір бағыты – мамандандырылған 
соттар құру деп ойлаймын. Қазіргі кезде мамандандырылған 
экономикалық және әкімшілік соттар мен Алматы қаласындағы 
қаржылық сот жұмыс істеуде. Сондай-ақ, Алматы және Астана 
қалаларында мамандандырылған ювеналдық, яғни жасӛспірімдерге 
аранлған соттар құрылған. Тӛменгі сатыда қаралатын істер әр салада 
болып келетіндігімен бірге, оларды реттейтін заңдар да басқа. Яғни, 
соттарды бір салаға мамандардырмасақ, бір судья барлық сала 
бойынша жұмыс істейтін барлық заңдарды түгел жетік білуі қажет 

болады. Бұл оңай шаруа емес. Ал, соттарды мамандандырсақ, судья 
сол саланың ғана заңын білуі тиіс болады да, бұл судьялардың 
біліктілігін, заң шеңберінде шешім шығару сапасын арттыруға игі 
ықпалын тигізеді. 
Елімізде жүргізіліп жатқан реформалардың бір жетістігі ретінде 
алқабилер сотын құрғанымызды атауға болар еді. Бүгінгі күні 
алқабилер соты ӛзінің тиімділігін жан-жақты кӛрсетіп отыр. Жоғарыда 
атап ӛткен Парламентке ұсынылған заң жобасында қылмыстық істерді 
қарайтын арнайы мамандандырылған сот құру кӛзделген. Осындай сот 
құрылатын болса, ол кезде алқабилер қарайтын істер аясы кеңи 
түсетін болады. Бұл қарапайым халық ӛкілдерінің сот билігіне 
қатысуына онан әрі кең мүмкіндік береді. Шынын айтқанда, жоғарыда 
аталған сот саласындағы реформалардың бәрі де сот шешімінің 
әділдігін қаматамсыз етіп, халықтың сотқа деген сенімін арттыруға 
бағытталған. 
-Жаңа ӛзіңіз айтып кеткендей, сот саласында жҥзеге асырылған 
қайта қҧрулардың бірі санкцияны, яғни тҧтқынға алу қҧзыретінің 
прокуратурадан сотқа ӛтуі. Бҧл қадам қазір ӛзін ақтап отыр ма? 
-Әлемнің кӛп елдерінде қамауға алуға санкцияны сот береді. Бұл 
мәселе кезінде біздің елімізде кӛп пікірталастар туғызғаны белгілі. 
Ӛйткені бізде сонау кеңес заманынан бұл құзырет прокуратураның 
қолында болатын. Осыған орай, сакцияны сотқа беру қалай болар 
екен деп сенімсіздік танытушылар болды. Дегенмен, осы құзырет 
сотқа берілгелі бері ӛткен уақыт оның дұрыс шешім екендігін анық 
кӛрсетуде. Санкцияның соттарға берілуі азаматтардың құқықтары мен 
бостандықтарын конституциялық талаптарға сай қорғаудың жоғары 
деңгейін қамтамасыз ету ниетінен туғандығы белгілі. Қазіргі жағдай 
бұл ойдың ақталғандығын кӛрсетеді. Оған дәлел – алдын ала тергеу 
барысында қамауды қолдану санының біршама азайғандығы.  
Облыс соттарында аталған заң қабылданғаннан бері осы мәселе 
бойынша жинақтаған тәжірибесін сараласақ, аталмыш құқықтық 
институтты іс жүзінде қолдануда айтарлықтай қиындықтар мен 
түсінбеушіліктер болған жоқ. Заң күшіне енген алғашқы күннен бастап-
ақ судьялар ӛз міндеттерін атқаруға зор жауапкершілікпен кірісіп, 
күткен нәтижелерге қол жтекізді.  
-Елімізде сыбайлас жемқорлыққа қарсы кҥрес шарасына ҥлкен 
мән беріліп отыр. Қатардағы қызметкерді былай қойып, есімі елге 
танылған ҥлкен лауазымды адамдар да жемқорлық қылмысқа 
қатысты заң шеңберінде жауапқа тартылуда. Облыс 
соттарындағы сыбайлас жемқорлықтың жайы қандай? 
-Бүгінгі күннің ӛзекті мәселесіне айналған сыбайлас жемқорлық туралы 
аз айтылып, жазылып жүрген жоқ.  Осыдан біраз жыл бұрын ТМД едері 
арасында Қазақстан бірінші болып сыбайлас жемқорлыққа қарсы заң 
қабылдағанда ел азаматтарына арнаған Үндеуінде Елбасымыз 

Нұрсұлтан Назарбаев «Әдетте сыбайластық дертіне шалдыққан қоғам 
Отанға деген сүйіспеншіліктен, ӛз халқы үшін мақтаныш сезімінен, 
ұлттық дәстүрді құрметтеуден айрылады» деп ащы шындықты айтқан 
болатын. Шындығында, қоғам, ел үшін аса қауіпті бұл дертпен күрес 
мемлекеттік маңызы бар мәселе екендігі даусыз. Ӛкінішке орай, 
бүгінде осы қатерлі дерттің қоғамымызға дендеп еніп, биліктің барлық 
салаларында кӛрініс беріп жататындығы да шындық. Сот саласы да 
бұл дерттен ада-күде аман деп айта алмаймыз. Бірлі-жарым болса да 
«шіріген жұмыртқалар» кездесіп қалады. Біздің басты міндетіміз сот 
құрамын сондайлардан тазарту.  
Облыстық соттың тӛрағасы болып келгелі бері ӛткен уақыт ішінде 
облыс соттарында жемқорлық заң бұзушылық, не қылмыс оқиғасы 
орын алған жоқ. Дегенмен, «сақтықта қорлық жоқ» дегендей, судьялар 
арасында жемқорлыққа қатысты насихат жұмыстарын жүргізуге жете 
кӛңіл бӛлеміз. Ӛз басым үлкен алқалы жиындарда міндетті түрде 
жемқорлық қылмыстан аулақ болыңдар деп ұдайы айтып жүремін.  
Жалпы алғанда жемқорлық қылмыс аспаннан түскен нәрсе емес, 
адамдар ӛз қолымен жасап алған кесел. Шаруасын тезірек бітіремін бе 
деген үмітпен шенеуніктің қалтасына ақша салатындар қай жерде де 
кездесетіні жасырын емес. Сондықтан, менің ойымша, бұл дертпен 
барша халық болып күресуіміз қажет. Тек сонда ғана нәтиже болады. 
-«Істі мамандар шешеді» деген сӛз бар. Ӛзіңіз басқарып отырған 
облыс соттарының судьялар қҧрамына, олардың біліктілік 
деңгейіне кӛңіліңіз тола ма? 
-Жоғарыда айтып кеткенімдей, биылғы жылдың алғашқы алты айының 
жұмыс қортындысы жалпы алғанда облыс соттарында қызмет етіп 
жүрген судьялардың мамандық біліктілік деңгейінің талапқа сай 
екендігін анық кӛсретіп бергендей. Әрине, сот тӛрелігін жүзеге асыруда 
біраз кемшіліктерге жол берген бірлі-жарым судьялар болмай қалған 
жоқ. Алқа мәжілісінде ол жайында әңгіме болды. Сот шешімдері 
ӛзгертілген судьялардың бұндай олқылыққа жол беруінің себептері 
талданып, істің мән-жайы анықталатын болады. Егер судья осындай 
олқылықты жүйелі түрде жасайтын болса, алдағы уақытта оның судья 
қызметіне лайықты екендігі жӛнінде мәселе кӛтерілуі мүмкін.  
Осыдан біраз жыл бұрын заңгер мамадығын даярлайтын оқу 
орындары елімізде жауыннан кейінгі саңырауқұлақтай қаптаған тұста, 
сапасы ӛте тӛмен заңгер мамандардың кӛбейіп кеткендігі жасырын 
емес. Осыған орай, тіпті халық арасында «аспаздар даярлайтын 
техникумдар да заңгерлер дайындайды» деген қалжың айтылып жүрді. 
Бұл ащы да болса шындық еді. Мұның сот саласына да кері әсері 
болмай қалған жоқ. Дегенмен, судьяларды қызметке қабылдау 
жүйесіндегі ӛзгерістер сотқа ӛте білікті, жан-жақты білімді 
мамандардың келуіне жағдай жасайды. Судья болғысы келген 

талапкер қазір кӛптеген сүзгіден ӛтіп, ӛзінің біліктілігі мен білімін жан-
жақты кӛрсетіп, делелдегеннен кейін ғана сотқа келе алады.  
Қазіргі кезде сотқа жас судьялар келіп жатыр. Олардың ішінде білімді, 
білікті мамандар аз емес. Жас та болса, ӛздерінің қызметін адал 
атқарып, сот тӛрелігін тиісті деңгейде жүзеге асырып жүрген  
әріптестеріміз аз емес. Соған қарап, сот саласының ертеңі бүгінгіден 
де жарқын болады дегенге сенгендей боласың. 
Әділдік деген бір шың бар, 
Шындыққа ғана жүгінер. 
Әділет күткен жұртың бар,  
Байламсыз сӛзден түңілер, - деп қазақ халқының данагӛй билерінің 
бірі Әйтеке би айтқандай, әділдікке қызмет ету, қара қылды қақ жарған 
әділ шешім шығару екінің бірінің қолынан келмейтін қиын іс. Міне, 
сондай аса ауыр міндетті мойнына алып, соны абыроймен атқарып 
жүрген сот саласында қызмет ететін әріптестерімнің аз еместігіне 
қуанамын. 
-Ӛзіңіз сот тізгінін қолға алған кезеңдегі облыста ҥлкен шу 
туғызған даулы істердің бірі «Балкашин асыл тҧқымды мал 
зауыты» ЖШС-інде болған жер дауы. Осы даулы істі реттеуге  
қатысты сот әкімшісі, сот тӛрағасы ретінде сіздің ӛзіңіз де біраз 
жҧмыс істегендеріңізді білеміз. Осы жайлы кеңірек айтып 
кетсеңіз. 
-Қазақ «жер дауы мен жесір дауы қиын» деп текке айтпаған ғой.  
Сандықтау ауданында орын алған бұл оқиға осыдан бірнеше жыл 
бұрын болған. 2006 жылы бір топ ауыл адамдары ӛздерінің «Балкашин 
асыл тұқымды мал зауыты» ЖШС-іне берген жер үлестерін қайтарып 
алғылары келетіндігін мәлімдейді. Серіктестіктің жарғысы бойынша 
бұл мәселе жалпы жиналыста шешілуі тиіс. Жалпы жиналыс шешімі 
қабылданып, пайларын қайтып алғысы келетіндерге тиісті жер 
берілуге шешім шығарылады. Бірақ, ол шешімде бірқатар адамдардың 
пайларына байланысты алатын жер телімдерінің қай жерден 
берілетіндігі дәл анықталмайды. Дау да осы жайдан шыққан. Адамдар 
ӛз пайлары үшін алатын жерді мына алқаптан бересің дейді, ал ол 
алқапты пәлен жыл ӛңдеп, тыңайтқыш қолданып, шығын шығарған 
серіктестік бергісі келемейді. Сен жерді мына алқаптан ал десе, ауыл 
тұрғындары шаруашылық басшыларының бұнысына келіспейді. Міне, 
осы текетірстің ақыры сотқа келіп тіреледі. Аудандық сот бұл қиын істі 
қарап, тұрғындардың пайдасына шешім шығарған. Бірақ, оған 
келіспеген серіктестік басшылары жоғары сатылара арызданады.  
Дегенмен, арада біраз уақыт ӛткенде осы істі қараған аудандық соттың 
судьясы жаңадан ашылған деректерге орай ӛз шешімін бұзып, бұл істі 
қайта қарайды. Заң бойынша судьяның осылай жасауға құқығы бар. 
Сӛйтіп, ол енді серіктестік басшыларының пайдасына шешім 
шығарады. Бұған келіспеген үлескерлер облыстық, одан кейін Жоғарғы 

сотқа арызданады. Содан Жоғарғы сот аудандық және облыстық 
соттың шешімдерін бұзып, 2006 жылы қабылданған алғашқы шешімді, 
яғни үлескерлердің пайдасына шығарылған шешімді күшінде 
қалдырады. Сӛйтіп, екі жылға созылған іске соңғы нүкте қойылғандай 
болады. Бірақ, сот шешімі орындалар кезде тағы үлкен дау туындады. 
Сот шешімі шыққаннан кейін серіктестіктің жалпы жиналысы ӛтіп, 
үлесерлерге қайтарылатын 7,5 мың гектар жер анықталған. Оның 5 
мың гектары екі жақтың келісімімен нақты айқындалса, 2,5 мың гектар 
жерге қатысты тағы дау туындайды. Серіктстік ӛңдеп, кӛп қаржы 
жұмсаған алқапты бергісі келмейді. Ал үлескерлер дәл сол жерді 
аламыз деп тұрып алады.  
Осы даудың ақыры аудан, облыс басшыларына арызданып, тіпті 
республикалық телеканадан хабар берілуге дейін жеткізді. Біздің сот 
әкімшісінің орынбасары ауылда бірнеше апта болып, даулы істі 
шешумен айналысты. Сот тӛрғасы ретінде одан мен де сырт қала 
алмадым. Облыс әкімінің түн отасында телефон соғып, істің мән-
жайын сұраған кездері де болды. Сӛйтіп, әкімшілікпен тізі қоса отырып, 
дауласқан екі жақтың ӛкілдерін бір үстелдің басында келісімге келуге 
жеткіздік. Шынын айтқанда бірнеше жылдан бері бір-бірімен 
амандаспай кеткен адамдарды қатар отырып, келісімге келуге кӛндіру, 
оңай болған жоқ. Осылайша, бұл даулы істің түйіні шешіліп, екі жақты 
келісімге келтіргендей болдық.  
-Болашақ жҧмыс жоспарларыңыз туралы не айтасыз? 
-Жоғарыда айтқанымдай, біз үшін ең бастысы сот  тӛрелігін жүзеге 
асыруда әділ және заң шеңберінде шешім шығаруға қол жеткізу. Яғни, 
жұмыстың сапасын жақсарту. Бұл ең басты міндет. Ӛткенде болған 
алқалы мәжілісте Жоғарғы соттың тӛрағасы соттардың алдында 
тұрған негізгі міндеттердің бірі ретінде соттың ашықтығына қол жеткізу 
жайын айтты. Соттың халық алдындағы беделі де соған тікелей 
байланысты екендігі даусыз. Сот ашық болуы керек. Ол үшін қоғамдық 
ұйымдармен, бұқаралық ақпарат құралдары ӛкілдерімен байланысты 
нығайтуымыз керек. Алғаш келген кезден бастап бұл бағытта біраз 
жұмыстарды қолға алғанмын. Соның бірі ай сайын БАҚ ӛклдерімен 
кездесіп, атқарылып жатқан жұмыстар жайлы бүкпесіз әңгіме ӛткізу. 
Алдағы уақытта ақпарат құралдарымен арадағы барлық түйткілді 
мәселелерді бірлесіп шешуге мүкміндік беретін екі жақтың ӛкілдерінін 
құралған форум құрсақ па деген ниет бар. Судьяларға да сот жұмысы, 
ӛз ісін жақсы білетін әрітестеріміз туралы ӛздеріңіз де ақпарат 
құралдары арқылы айтып, жазып жүрңіздер деп айтып келемін. Яғни, 
сот ӛз жұмысын ашық жүргізіп, халықтың біздің не істеп 
жатқанымыздан жан-жақты хабардар болып отыруын қаматамасыз 
етуі қажет. Осы мақсатта арнайы веб-саит аштық. Жалпы алғанда сот 
жабық мекеме емес, ӛз жұмысын ашық жүргізетін және халыққа қызмет 
ететін биліктің бір тармағы деген ұғымға жұртшылықтың кӛзін жеткізу 

үшін біраз жұмыстар жүргізу қажет болып отыр. Алдағы уақытта да бұл 
бағытта жоспарлы жұмыстар жүргізбекпіз. 
-Әңгімеңізге рахмет. Ауыр да жауапты міндеттеріңізді адал 
атқарып, тек әділ  шешім шығара берулеріңізге тілектеспіз. 
  
  
  
  
  
  
Ақмола облыстық соты қылмыстық істер алқасының тӛрағасы 
Мейрам Жанғҧтдинов: 
«АКЛҚАБИЛЕР ИНСТИТУТЫ СОТТЫҢ АШЫҚТЫҒЫН, ОҒАН ДЕГЕН 
ХАЛЫҚТЫҢ СЕНІМІН АРТТЫРУҒА ИГІ ЫҚПАЛЫН ТИГІЗЕДІ» 
  
Еліміз тәуелсіздігін алғаннан кейін биліктің бір тармағы ретінде сот 
саласын қалыптастыру және дамыту бағытында реформалар қолға 
алынған болатын. Бүгінде оның оң нәтижелері анық кӛрініп отыр. 
Биліктің жеке тармағы ретінде толық қалыптасқан соттың тәуелсіздігі, 
ашықтығы, материалдық жағынан қамтамасыз етілуі, ӛкілеттігінің 
кеңейтілуі сияқты маңызды мәселелер дұрыс шешімін тауып, соның 
нәтижесінде сот билігі онан әрі нығая түсті. Сот саласында жүзеге 
асырылған игі ӛзгерістердің бірі ретінде сот мәжілістеріне халық 
ӛкілдері – алқабилерді қатыстыруды атап ӛтуге болады. 2007 жылдың 
қаңтарынан бастап енгізілген бұл ӛзгерістің бүгінгі нәтижесі қандай, 
сотқа халық ӛкілдерін қатыстыру не берді, күткен үміт ақталды ма 
деген мәселелер тӛңірегінде Ақмола облыстық соты қылмыстық 
алқасының тӛрағасы Мейрам Құрмашұлы Жанғұтдиновпен ой бӛліскен 
едік. 
-2007 жылдың қаңтарынан бастап сот мәжілістеріне алқабилерді 
қатыстыру енгізілді. Осы кезден бастап облыстық сотта 
алқабилердің қатысуымен қанша іс қаралды? 
-Сотқа халық ӛкілдерін қатыстыру біз үшін жаңалық емес деп айтуға 
болады. Кеңес заманында сотқа халық заседательдерінің қатысуы кең 
кӛрініс алғаны белгілі. Соттың ашықтығын, демократиялығын дамыту 
мақсатында қолға алынған бұл игі ӛзгерістің енгізілуі тәуелсіз еліміздің 
сот саласын жаңа биіктергі кӛтеріп, оның халық алдындағы беделін 
нығайта түскендігін ӛткен екі жыл уақыт анық кӛрсетіп берді. 
Осы ӛзгеріс енгізілгеннен кейін біз сот мәжілістеріне халық ӛкілдері – 
алқабилерді қатыстыру ісіне жан-жақты дайындалып, ең алдымен оған 
үміткерлердің тізімін дайындадық. Бұл бағытта біраз дайындық 
жұмыстары жүргізілді. 2007 жылы алқабилердің қатысуымен бір іс 
қаралды. Бұрын бірнеше рет сотталған В.Балбатун және М.Тришин 
дегендердің кісі ӛлтіру оқиғасына қатысты қылмыстық істі қараған 

алқабилердің қатысуымен ӛткен сот барысында халық ӛкілдері 
ӛздеріне берілген ӛкілеттіктерді толық пайдаланып, дұрыс шешім 
шығаруға игі ықпалын тигізді. Жап-жас жігіттің ӛмірін қиған қанішер 
қылмыскерлер лайықты жазаларын алып, ұзақ мерзімге сотталды. Сот 
шешімі Жоғарғы сотта қаралып, ол ӛзгеріссіз қалдырылды.  
2008 жылы алқабилердің қатысуымен бірде-бір іс қаралмады. Бұған не 
себеп болғандығын нақты айту қиын. Негізінен айыпкердің ӛтініші 
бойынша аса ауыр қылмыстардың ғана алқабилердің қатысуымен 
қаралатындығы, ондай істер ауқымының біршама шектенулілігі әсер 
еткен шығар, кім білсін. Ал, биылғы жылдың ӛткен он бір айында 
алқабилердің қатысуымен үш қылмыстық іс қаралып, шешім 
шығарылды.  
-Биылғы жылдың наурыз айында алқабилердің қатысуымен 
ӛткен Клюев пен Фаляховтың қылмыстық ісіне қатысты ӛткен сот 
мәжілісінің алғашқы отырыстарына қатысқан едім. Қҧқық органы 
қызметкерін ҧрып-соғып ауыр дене жарақатын салған және 
ӛлтіруді ниет еткен екі айыпкердің бірі сот залынан бостандыққа 
шығарылды. Бҧған алқабилердің ықпалы тиді ғой?.. 
-Әрине, шешім алқабилердің дауыс беруімен, солардың пікірі есепке 
алынып шығарылды. Бұл сот мәжілісіне біз бұқаралық ақпарат 
құралдары ӛкілдерін де шақырып, оның ашық ӛтуіне жағдай жасадық. 
Оқиға Есіл ауданында орын алған. Айыпталушының екеуі де 1986 
жылы туған жастары 23-ке енді келген жас жігіттер. Соған қарамастан 
екеуі де бұрын бір-бір реттен сотталып, жазаларын ӛтеп шыққандар 
екендігін айта ктесек, артық болмас. 2008 жылдың 1 мамырында 
Калачи кентінде тұратын екі бозбала араққа тойып алып, кӛпшілік 
орында жұрттың мазасын алып жүргенін кӛрген полиция қызметкері 
Р.Ағзамов оларға ескерту жасайды. Пагон таққан қызметкердің 
ескертуі кӛкіректеріне түрпідей тиген араққа тойған екі жігіт сол арада 
сӛзге келместен оған жұдырық ала жүгіреді. Екі жігіт екі жақтан 
жабылып, полиция қызметкерін соққыға жығады. Қабырғалары сынып, 
қатты жарақат алғандығын місе тұтпаған басбұзарлар полицейдің қол-
аяғын байлап, арбаға салып алып ӛзенге алып барады. Ойлары тасқа 
байлап, ӛзенге батырып ӛлтіру екен. Оны кейін жүргізілген тергеу 
барысында айыпкерлердің ӛздері де мойындаған. Суға батыру үшін 
байлайтын ауыр зат іздеп кеткен кезді пайдаланып, полиция 
қызметкері байланған жіпті босатып, ебін тауып қашып шығады. 
Осылайша, ол ажалдан құтылып, басбұзарлардың ойына алған ауыр 
қылмыс жүзеге аспай қалады.  
Түрлі айғақтармен, куәлердің кӛрсетуімен анықталған екі жігіттің бұл 
қылмысы қызмет барысында құқық органы қызметкеріне жасалған 
қастандық, ӛміріне қауіп тӛндіру сияқты Қылмыстық кодекстің баптары 
бойынша айыпталды. Қылмыс мойындарына қойылған, айғақтар да 
бар, дегенмен алқабилер Фаляховты кінәсіз деп тауып, жасырын 

дауыс беру жолымен ӛз құқықтарын пайдаланды. Сотты жүргізген 
судьялардың кейін айтқанындай, бұл мүлде күтпеген, тӛбеден тас 
түскендей жағдай болыпты. Жәбірленушінің қорғаушысы, мемлекеттік 
айыптаушы ретінде қатысқан прокуратура қызметрінің наразылығына 
қарасмастан, сот алқабилердің шешімін негізге алып, шешім шығарды. 
Сӛйтіп, қылмыс жасаған екі жігіттің бірі Клюев айыпты деп танылып, 9 
жылға бас бостандығынан айрылса, екінші азамат Фаляхов кінәсіз деп 
табылып, сот залынан бостандыққа шығарылды. Кейін жәбірленуші 
жақтың шағымы бойынша істі қараған Жоғарғы сот алғашқы шешімді 
ӛзгеріссіз қалдырды. 
-Алқабилер ақтап шыарған Фаляховтың бостандықтағы ӛмірі 
ҧзаққа бармай, тағы бір қылмыс жасап, кӛп ҧзамай тҥрмеге тҥсіпті 
дегенді естідім. Бҧған не дейсіз? 
-Ол жағынан хабарсызбын. Судья ретінде біз қандай жағдайда да 
эмоцияға бой алдырмай, тек заңды қатаң басшылыққа алуымыз қажет. 
Алқабилердің Фаляховты ақтау жӛніндегі шешімдеріне мен еш баға 
бере алмаймын. Олар ӛз құқықтарын пайдаланды. Бәрі де заң 
шеңберінде жүзеге асырылды. Әрине, бұл арада айыпкердің сот 
барысында ӛзін ұстауы, сӛзі, мінез-құлқы – осының бәрі мәжіліске 
қатысқан алқабилерге әсер еткен болар. Қалай болғанда да, ұзақ 
жылдар сот саласында қызмет істеп келе жатқан біздер үшін 
алқабилерді бұл шешімі тӛбеден түскендей күтпеген жағдай 
болғандығын жасыра алмаймын.  
Осы арада айта кетерлік бір жай, сот мәжілісіне қатысатын алқабилер 
жәй ғана қара кӛбейтіп, сот шешімін шығаруға халық ӛкілдері де 
қатыстырылып жатыр деген пікір туғызу үшін  жүрмегендігін бұл сот 
анық кӛрсетіп берді. Алқабилер ӛздерінің ӛкілеттіктерін, құқықтарын 
пайдаланып, ӛз қалауларымен мемлекеттік айыптаушының, 
судьялардың пікірлеріне қарама-қайшы келетін шешім шығарды. Яғни, 
алқабилер институтын енгізу күткен үмітті ақтады деп айтуға болады.  
-Ӛткен жылы алқабилердің қатысуымен бірде-бір сот отырысы 
болмай, биыл ҥш сот процесінің ӛткізілуіне не айтасыз? 
-Жоғарыда айтып кеткенімдей алқабилердің қатысуымен ӛтетін сот 
белгілі бір аса ауыр қылмыстарға қатысты ӛтеді және ең алдымен, 
айыпталушының ӛтініші басшылыққа алынады. Биыл алқабилердің 
қатысуымен үш қылмыстық істің қаралуына наурыз айындағы сот 
барысында Фаляховтың ақталуы да себеп болған шығар деп 
ойлаймын. Айыпкердің немесе жәбірленушінің және мемлекеттік 
айыптаушы – прокурордың құқықтары бұзылу сияқты себептер 
болмаса, алқабилер шығарған шешім жоғарғы сот сатыларында 
ӛзгеріссіз қалдырылатындығын айыпкерлер де, оларды қорғайтын 
адвокаттар да жақсы біледі. Айыпкерлердің сотты алқабилердің 
қатысуымен ӛтуін қаламайтындығы да осыдан болса керек. 

Фаляховтың ақталуына қарап, алдамшы үмітке бой алдырған ауыр 
қылмыс жасаған А.Мұқышев пен Д.Дядиченко, одан кейін И.Чупров 
дегендер де ӛздерін алқабилердің қатысуымен ӛтетін сотта соттауын 
қалап, ӛтініш берді. Дегенмен, айыпкерлердің жалған үміттері 
ақталмай, алқабилер қылмыс жасағандарды лайықты жазалға тартуға 
дауыстарын берді.  
Әсіресе, Чупров туралы айта кеткен артық болмас. Жасы жиырмадан 
жаңа ғана асқан жігіт осыдан бірнеше жыл бұрын қарақшылық 
қылмысы үшін сотталып үлгірген. Жазасын мерзімінен бұрын ӛтеп, 
2008 жылдың тамыз айында бостандыққа шыққан бозбала араға үш 
айдай ғана уақыт салып тағы да қылмыс жасаған. Бұл жолы ол 
біреудің автокӛлігін рұқсатысыз мініп кетіп біраз әбігерге салып, ал сол 
оқиғаның ертеңіне ӛзі тұратын үдің бірінші қабатында тұрып жатқан 
жалғызбасты кемпірді тонап, ӛлтірген.  
Арқаққа тойып алған И.Чупров бір ауру жолдасы екеуі таныс кемпірдің 
есігін қағады. Күнде кӛріп жүрген кӛршінің балаларын танып, ойында 
жамандық жоқ кемпір есігін ашады. Үйге кірген екеуі кейуананы ӛлтіріп, 
жиған-терген ақшалары мен бағалы заттарын алып тайып тұрады. 
Қылмысты оқиғаның тарихы осындай. Ӛкінішке орай, онымен бірге 
қылмыс жасаған екінші жігіт психикалық ару екендігі анықталып, қазір 
емдеу мекемесінде. Чупровтың соты барысында ол ойнаған тамаша 
«спектакльді» кӛріп, тамашалаудың сәті түсті десек, асыра айтқандық 
болмас. Жап-жас жігіттің сонша сұңғылалығын кӛріп, жағаңды 
ұстаандай боласың. Ол сот барысында бар пәлені ауру жолдасына 
жауып, ӛзін сүттен ақ, судан таза етіп шығаруға жанталасты. Оның ӛз 
ролін қатырып ойнағандығы сондай, сотты жүргізген судьялар 
алқабилер тағы да ақтап шешім шығаратын шығар деп ойлапты. 
Бірақ, сұңғыла бозбаланың ойы ақталмады. Алқабилер оны айыпты 
деп тауып, ол ӛз қылмысына сай әділ жазасын алды. Жоғарғы сот 
облыстық соттың бұл шешімін ӛзгеріссіз қалдырды.  
-Алқбилер интитутының болашағы жайлы не ойлайсыз? 
-Алқабилер институтының енгізілгеніне үш жылдай ғана уақыт ӛтсе де, 
бүгінгі күні күткен үміт ақталды деп нық сеніммен айтуға болады. Ең 
алдымен, бұл сотқа халық ӛкілдерінің қатысып, оның шешіміне ықпал 
жасауын жүзеге асырды. Сондай-ақ, қарапайым халықтың сотқа деген 
сенімінің нығаюына да игі әсерін тигізуде. Жоғарыда аталған сот 
барысында қылмыскерлерді жазаға  тартқан халық ӛкілдері және 
айыпкерді ақтап шешім шығарған да солар. Бұл алқабилердің 
құзыретінің жоғары екендігін анық кӛрсетеді.  
Бүгінде Парламентте қаралып жатқан заң күшіне енетін болса, ол 
кезде алқабилердің қатысуымен қаралатын істер саны да кӛбейе 
түсетін болмақ. Мұның ӛзі алқабилердің қатысуымен ӛтетін сот 
процестері қазіргідей анда-санда бір ӛтетін болмай, жиі болып 
жатуына мүмкіндік туғызады деп ойлаймын.  

Жалпы алғанда, алқабилердің қатысуымен біздің облысымызда ӛткен 
сот отырыстарына талдау жасап қарасақ, оның тиімділігін, халықтың 
сотқа деген сенімін арттыруға игі ықпалын тигізетіндігін анық 
бағамдаймыз. Алқабилер институтының болашағының зор екендігін 
осының ӛзі толық кӛрсетіп тұрған сияқты. 
  
  
  
  
  
Ақмола облыстық соты қылмыстық алқасының судьясы Мейрам 
Ғибадилов: 
«ЖУРНАЛИСТЕР СОТ САЛАСЫНА ҚАЛАМ ТАРТҚАНДА ІСТІҢ 
БАЙЫБЫНА БАРЫП ЖАЗСА ДЕЙМІН» 
-«Заң газетін» қанша жылдан бері оқисыз? 
-Алғаш ашылған күнінен бастап оқимын десем, артықтық болар, 
дегенмен кӛптен бері оқып келе жатқан тұрақты оқырмандардың 
бірімін деп айта аламын. Сот саласында 1969 жылдан бері істеп келе 
жатқандықтан болар, бұл саланың жақсысына сүйініп, жаманынан 
күйініп жүретін әдетім бар. Ал, «Заң газеті» республикамыздағы сот 
саласының жұмысын насихаттап, жақсысын асырып, жаманын 
жасырып оның халық алдындағы беделін кӛтеруге қомақты үлесін 
қосып жүрген жалғыз басылым болғандықтан да маған жақын. 
Газеттегі сотқа қатысты материалдарды тәптіштеп түгел оқимын. 
-Оқырман ретінде газеттің бҥгінгі бетбейнесі туралы не айтасыз? 
-«Заң газеті» алғаш ашылған кезден бастап сот саласының 
жұмыстарын кӛрсетуге, оны талдап, сот реформасының мәнін халыққа 
түсіндіруге үлкен кӛңіл бӛліп келеді. Басылымның «Құқықтық реформа 
қадамдары» деген айдарында сот саласындағы игі ӛзгерістер жан-
жақты айтылып, жазылып жүр. «Сот іс қарады» деген айдармен сотта 
қаралған қылмыстық, не азаматтық істер туралы кӛркем тілмен 
қызықты етіп жазылған мақалалар жиі жарияланады. Оны қарапайым 
оқырмандар да жақсы қабылдап, қалт жібермей оқиды деп ойлаймын.  
Ал, газеттің бет бейнесі биылғы жылдың қаңтар айынан бастап 
біршама ӛзгерді. Газеттің безендірілуі жақсарып, мақалалар қысқа да 
нұсқа бола түсті. Оның тақырып ауықымы бұрынғыға қарағанда 
кеңейгендей. Ел ӛміріне қатысты экономика, ӛнеркәсіп, мәдениет, 
спорт, әлеуметтік сала Парламенттің жұмысы жайлы материалдар 
беріле бастады. Әрине, газет қалың оқырмандарды тарту үшін 
тақырып ауқымын кеңейткені дұрыс. Дегенмен, атына сай заң, оның 
ішінде сот саласының жұмыстарын да назардан тыс қалдырмай 
кӛбірек жазып отырса деймін. Осы арада айта кетер бір тілегім, ұзақ 
жылдар сот саласында қызмет етіп келе жатқан, ӛзінің кәсіби атағына 
еш мін келтірмеген білікті судьялар арамызда аз емес. Солар туралы, 

олардың жұмысы жайлы материалдар кӛбірек беріліп тұрса, мұның ӛзі 
соттың беделін кӛтеруге игі ықпалын тигізер еді деп ойлаймын.  
Сот саласында ұзақ жылдар істегендіктен, бұл саланың қиындықтары 
мен аыртпалықтарын да бір адамдай тартуыма тура келді. Қарапайым 
адамның ӛмірінде бір-ақ рет кездесетін аса ауыр жайлармен судьялар 
күнде дерлік тоқайласып жатады. Жазықсыз бірнеше адамды ӛлтірген 
қаныпезер қарақшыдан бастап, ӛрімдей қызды золап, ӛмірін аяқ асты 
еткен зорлықшы, адамдарды алдап қан қақсатқан алаяқ сияқты 
қылмыскерлердің істерін ӛз ауыздарынан естігенде бойыңды жиреніш, 
дүлей ашу-ыза кернейтін кездері аз кездеспейді. Бірақ судья сезімге 
бой алдырмай, тек заңды ғана басшылыққа алып жұмыс істеуі қажет. 
Адам тағдырын таразылайтын аса ауыр міндетті мойындарына алып, 
осы салада тер тӛгіп жүрген судьялардың жұмыстарын мадақтауға, 
халыққа жақсысын жақсы деп жарқыратып кӛрсетуге неге болмасқа?  
-Бҥгінде кӛптеген ақпарат қҧралдары, оның ішінде әсіресе, 
тәуелсіз басылымдар сот қызметін жиі сын садағына алып 
жатады. Осыған кӛзқарасыңыз қалай? 
-Қазақ «сын түзелмей, мін түзелмейді» дейді. Әрине, орынды сын 
айтылып жатса оған келісеміз. Бірақ, «жаптым жала, жақтым күйе» 
болып, әйтеуір сынаудың жолы осы екен деп орынсыз тиісіп, бүкіл 
жүйеге қара күйе жаққан жӛн емес.  
Қырық жылдай осы салада еңбек етіп келе жатқан мен үшін соттың 
бедел-абыройы аса қымбат. «Бір құмалақ бір қарын майды шірітеді» 
демекші, арамызда судья мәртебесіне лайықты емес жандар бірлі-
жарым болса да ұшырасып қалып жататындығын жасыра алмаймыз. 
Дегенмен, сондайлардың істеріне қарап, бүкіл сот жүйесін қаралауға, 
судьялардың бәрін жемқор деп айыптауға болмайды. Ӛкінішке орай, 
кӛптеген басылымдардың журналистері істің байыбына бармай, сотты 
қаралап мақалалар жазып жататындығы бар. Сот саласында мол 
тәжірибесі бар кәсіби маман ретінде ондай қалам ұстағандардың 
материалдарындағы кемшіліктерін кӛріп, біліп жүреміз. Әрине, 
журналистерді сот саласын бес саусақтай білмейді деп жазғыруға 
болмас, дегенмен де заңды сыйлап, бәрін сол заң шеңберінде жасау 
әрбір азаматтың міндеті болуы тиіс. Мәселен, сот шешімі шықпай 
тұрып мақала жазуға болмайды. Бұл заң бойынша судьяға қысым 
жасалған болып табылады. Ал, журналистер тарапынан сот шешімі 
шығарылмай тұрып сол іске қатысты мақалалар жазу оқиғалары 
кездесіп қалады. Сондай-ақ, журналист тек бір жақтың пікірін ғана 
тыңдап, сол жақтың мүддесі тұрғысында сыңаржақ материалдарды да 
жиі жазып жатады.  
Сотқа жүгінген екі жақтың бірі міндетті түрде сот шешіміне разы 
болмай кететіндігі белгілі. Бұл заңды құбылыс. Судьяның міндеті екі 
жақтың да кӛңілін табатындай  шешім шығару емес, тек заңды қатаң 
басшылыққа алып, заң бойынша шешім шығару.  Ал, сот шешіміне 

наразы болған екінші жақтың ӛкілдері содан кейін ақпарат 
құралдарына шағынады да, газет беттерінде істің байыбына 
бармастан жазылған сыңаржақ сын мақалалар  шығып жатады. Бұл ӛз 
кезегінде қарапайым халықтың алдындағы соттың беделін түсіруге, ол 
туралы теріс пікір қалыптастыруға әсерін тигізетіндігі құпия емес. 
Сондықтан ӛз басым журналистер мақала жазар алдында істің 
байыбына барып, оны жан-жақты зерттеп барып жазғандары жӛн 
болады деп санаймын. 
  
  
  
  
  
Ақмола облыстық сотының судьясы Қарлығаш Кӛшербаева: 
«ҚЫЛМЫСТЫҚ ЗАҢНАМАЛАРЫМЫЗ ҚЫЛМЫСКЕРДІ ЛАЙЫҚТЫ 
ЖАЗАСЫНА ТАРТУҒА ТОЛЫҚ МҤМКІНДІК БЕРЕДІ» 
  
Бұрын атын да, затын да естімеген адам сату, күш қолдану және 
алдап-арбау арқылы қыз-келіншектерді, кәмелетке жастары 
толмағандарды жезӛкшелікке тарту сияқты қылмыс түрлері соңғы 
кезде кӛбейіп бара жатқандығы байқалады. Бір ерекшелігі, мұндай 
қылмысқа барғандарды ұстап, заң шеңберінде жазаға тарту да оңай 
шаруа емес. Жәбір кӛрушілердің «аш құлақтан тыныш құлақ» деп 
пәледен құтылғандарына қуанып қоя салатын жайлары, нақты 
айғақтар мен куәлардың жетіспеушілігінен қылмыскерлердің сытылып 
кетіп жататындығы кездесіп қалады. Осындай қоғамымызға дендей 
еніп бара жатқан кесапатты қылмысты ауыздықтау бағытында сот 
саласында қандай жұмыстардың атқарылып жатқандығы жӛнінде  
Ақмола облыстық сотының судьясы Қарлығаш Кӛшербаевамен 
сұхбаттасқан едік.  
-Адам ҧрлау, оны зорлықпен жҧмысқа немесе жезӛкшелікпен 
айналысуға пайдалану, жезӛкшелікпен айналысатын орындар 
ашу сияқты қылмыстар бойынша соңғы ҥш жылда сотталған 
қылмыскерлер жӛніндегі мәліметке назар аударсақ, оншалықты 
кӛп еместігін байқаймыз. Бҧл осындай қылмыстардың аз 
жасалатындығын немесе кеміп бара жатқандығын білдіре ме? 
-Сот саласында қызмет істейтін судья боғландықтан, осындай 
қылмыстар азайып бара ма, жоқ керісінше ӛсіп келе ме деген 
сауалдарға жауап беру мен үшін қиындау, әрине. Бұл негізінен құқық 
қорғау органдарының құзыретіне жататын мәселе. Біз қанша іс сот 
қарауына түссе, соны қарап, заң шеңберінде лайықты жазаларын 
тағайындаймыз. Бірақ та, осы салада кӛп жылдардан бері еңбек етіп 
келе жатқан және дәл осындай қылмыстарды қараумен айналысып 

жүрген судья ретінде мұндай қылмыстардың жыл ӛткен сайын 
кӛбеймесе, кеміп отырмағандығын нық айтар едім.  
Мәселен, адам ұрлау, сату немесе адамдарды қорқытып еріксіз жұмыс 
істеткізу сияқты қылмыстар кӛбінесе жәбірленушілердің себебінен 
заңды жазасын алмай қалып жатады. Қылмыскерлердің қолына түсіп, 
психологиялық ауыр халді бастан кешірген адамдардың жағдайын да 
түсінуге болады. Қару қолдану арқылы, тіпті ӛміріне қауіп тӛндірген 
ештеңеден тайынбайтын тасжүрек қылмыскерлердің құрығында болу 
қарапайым адамдар үшін ӛте ауыр. Сондықтан да, олар кӛбіне аман-
есен құтылғандарына қуанып, қылмыскерлерді ұстауға және заң 
алдында жауапқа тартуға белсенді кӛмек бере қоймайды. Осының 
салдарынан кӛптеген қылмыстар ашылмай және ӛкініштісі сол, заң 
бойынша жауапқа тартылмай қалып жатады. Бұл мұндай қылмыс 
түрлерінің азайып бара жатқандығын білдірмесе керек. Бұқаралық 
ақпарат құралдары жер-жерден құлдыққа салынған адамдар жайлы 
хабарлар беріп жататындығы осыны айғақтайды. Қыз-келіншектер мен 
кәмелетке жастары толмағандарды жезӛкшелікке тарту қылмысын ашу 
құқық органдары қызметкерлері үшін оңай емес. Нақты айғақпен, 
қылмыс үстінде қолға түсірмесе, оны мойындарына қойып беру мүмкін 
болмайды. Міне, осындай жайларға байланысты сотқа түсетін мұндай 
қылмыстар қатарының онша кӛп болмау себебін түсінуге болатындай.  
-Ақмола облысында осындай қылмыстар бойынша жауапқа 
тартылып, сотталып жатқандар жайлы не айтасыз? 
-Адам ұрлау, яғни Қылмыстық кодекстің 125 бабы бойынша 2007 жылы 
бір қылмысты іс, адам сату оқиғасына қатысты 126 бап бойынша бір 
қылмысты іс қаралып, шешім шығарылды. Ӛткен жылы 128 бап 
бойынша, яғни адамды зорлықпен жұмыс істетуге қатысты бір 
қылмысты іс қаралып, шешім шығарылды. Қыз-келіншектерді 
қорқытып, болмаса алдап-арбау жолымен жезӛкшелікке тарту, 
сондаймен айналысатын орындар ашу сияқты қылмыстар қатары 
кемімей отырғандғы байқалады. 2007 жылы облыс соттары осындай 5 
істі қараса, 2008 жылы 9, ал ӛткен жылы 1 істі қарап, шешім шығарған.  
Осындай әр қылмысты оқиғаның тасасында қаншама адамдардың 
тағдыры, ӛміріне жазылмас жара салынған психологиялық ахуалдары, 
қорқыныштары мен қорланулары жатқандығын ескерсек, мұндай 
қылмыстардың ауыртпалығын сезіне түүсеміз. Мәселен, жас 
қыздарды, оның ішінде бірқатар кәмелекте толмаған қыздарды алдап-
арбап сеніміне кіру арқылы жезӛкшелікке тартқан қылмыскер А.Ильин 
мен С.Пагикянның әрекеттерін алып қарайық. Олардың арбауына 
түскен қаншама бойжеткендер мен кәмелекте толмаған қыздардың 
арына мәңгі дақ түсті. Ал, күш қолдану арқылы адамды кепілдікке 
алған, сӛйтіп оның ӛміріне қауіп тӛндіре отырып біраз уақыт ұстаған 
Н.Клименко мен С.Михальковтың әрекеттерінің салдары қанша адамға 
тигендігін бағамдауға болады. Кепілге алынған адамның ӛзінен басқа 

оның отбасы мен туған туыстары да психологиялық ауыр күйді бастан 
ӛткергені анық. Сондықтан да мұндай қылмыстар бір адамға ғана 
емес, айналасындағы кӛптеген жандарға, жалпы қоғамымызға үлкен 
зардабын тигізетіндігін ескерген жӛн. 
-Ал енді осындай қоғамымыз ҥшін ауыр зардабын тигізетін 
қылмыстарды жазалау жайы заңнамаларымызда қалай 
қарастырылған? 
-Осы салада ұзақ жылдар бойы қызмет етіп келе жатқан судья 
болғандықтан, қазіргі қолданыстағы заңдарымызда мұндай 
қылмыстарға лайықты жаза тағайындалған деп айта аламын. Әрине, 
жалпы алғанда біздің еліміздің қылмысқа қарсы заңдары кӛрші Қытай 
және басқа да бірқатар елдердің заңдарымен салыстырғанда 
жұмсақтау болып кӛрінетіні рас. Дегенмен де, Қылмыстық кодексте 
елімізде кездесетін барлық қылмыстар бойынша оны жазаға тартуға 
мүмкіндік беретін заңдар бар.  
Бұқаралық ақпарат қүралдарында кейде жезӛкшелікпен 
айналысатындарды заң шеңберінде жазаға тартатын мүмкіндік жоқ 
деген жай айтылып қалатыны бар. Жезӛкшелікпен айналысқандарды 
түгел жазаға тарту дұрыс болмас, ең алдымен оларды осындай 
азғындықпен айналысуға итермелеп отырған немесе соған жағдай 
жасап жатқан адамдарды, яғни заң тілімен айтқанда жеңгетайлықпен 
айналысатындарды жазаға тарту қажет. Мұндай азғындықтың кең 
жайылуына түрткі болып оытрғандар да сол жеңгетайлар. Қылмыстық 
кодестің 271 бабы бойынша жеңгетайлар заң алдында жауапқа 
тартылады. Бұл орташа қылмыс саналады. Осы баптың 1 бӛлімі 
бойынша үш жылға дейін, ал 2 бӛлімі бойынша 5 жылға дейін бас 
бостандығынан айрылады.  
Ал, адам сату және адамдарды еріксіз құлдыққа салу сияқты 
қылмыстар бойынша  біршама қатаң жазаға қарастырылған. Адам 
ұрлау қылмысына арналған 128 баптың 1 бӛлігі бойынша 5 жылға 
дейін, осындай қылмысты топ болып жасаса 5-7 жылға дейін, ал шет 
елге әкетіп сатқан жағдайда 7-10 жылға дейін бас бостандығынан 
айыру қамтылған.  
Осылардан кӛріп отырғанымыздай, қоғамымыз үшін қатерлі мұндай 
қылмыстарды жасағандар заң бойынша лайықты жазаларын алады. 
Оған  еліміздің заңнамалары толық мүмкіндік береді. 
  
  
  
  
Мараш Манабаева, Ақмола облыстық сотының судьясы: 
«АДАМДАРДЫҢ КӚБІ МҦРАГЕРЛІККЕ ҚАТЫСТЫ ЗАҢДАРДАН 
БЕЙХАБАР» 

Жеке меншікке негізделген нарықтық экономика адамдардың тұрмысы 
мен кӛзқарасына, мемлекеттік жүйеге, жалпы қоғамымызға 
айтарлықтай ӛзгерістер әкелді. Еліміз бағдар ұстанған нарықтық 
экономика талаптарына сай заңдар қабылданып, сол арқылы 
қоғамдағы ӛзгерістер жүзеге асып жатқандығы белгілі. Нарық 
талабына сай қабылданған заңдардың қатарына мұрагерлік туралы 
заңнамаларды алуға болады. Біраз уақыт кеңес заманында 
қабылданған заңдарға ішнәра ӛзгерістер енгізіп, соны пайдаланып 
келсек, 2007 жылдың 12 қаңтарындағы ҚР Азаматтық Кодексінен 
енгізілген ӛзгерістер мұрагерлік туралы құқықтық түсінікті түбегейлі 
ӛзгертті. Бұл  ӛзіміз ӛмір сүріп жатқан нарықтық қоғамның талаптарына 
толық жауап беретіндей дәрежедегі ӛзгерістер болған еді. Ақмола 
облыстық сотының мұрагерлік дауларды шешумен айналысып жүрген 
азаматтық алқасының судьясы Мараш Амангелдіқызы Манабаевамен 
әңгімемізде сот саласындағы мұрагерлік заңнамалардың қолданылу 
жайы тілге тиек болды. 
-Қоғамдық меншікке негізделген социализм «шекпенінен» шыққан 
біздерге «мҧра, мҧрагерлік» деген тҥсініктер біртҥрлі жат сияқты. 
Дегенмен, қазіргі нарық заманында ол меншікке қатысты 
заңнамаларымыздың негізгі бір бӛлігіне айналып отырған тҥрі 
бар. Жалпы, сот саласында бҥгінде қолданылып жҥрген 
мҧрагерлікке қатысты заңнамалар жайлы не айтасыз? 
-Кеңес заманындағы Азаматтық Кодексте мұрагерлікке қатысты кӛп 
айтылмайтын. Негізінен мемлекет меншігі үстемдік ететін сол кезде 
мұрагерлікке қатысты азаматтардың мүдделілігі де онша жоғары 
болмайтын-ды. Ал, нарыққа кӛшкеннен кейін бұл туралы адамдардың 
кӛзқарастары түбегейлі ӛгеріске ұшырады. Әсіресе, үлкен 
қалалардағы жылжымайтын мүлік бағасының шарықтап ӛсуі, одан 
қалды жер, мол табыс түсіретін жеке меншікті кәсіпорындар, құнды 
қағаздар  сияқты жеке азаматтардың ӛз меншігіндегі игіліктердің 
болуы, мұрагерлік туралы заңнамаларды ӛзгертуді талап етті. Осыған 
орай 2007 жылы Азаматтық Кодекске енгізілген ӛзгерістер қазіргі уақыт 
талабына сай жасалды. 
Мұрагерлікке қатысты заңнамада ӛзгерістер ӛте кӛп. Солардың ең 
бастысы ретінде мұрагерлікті қабылдап алу туралы айтар едім. Бұрын 
егер әке-шешесі қайтыс болса, оның мүлкі еш дау-дамайсыз 
балаларына кӛшетін де және оны заңдастырып жатудың да еш қажеті 
болмайтын. Қазір қайтыс болған адамның балалары, не туыстары 
нотариустың бекітуі арқылы белгілі мерзім аралдығында мұраны 
қабылдап алуы тиіс. Міне, содан кейін ғана әлгі мүлікке оның меншік 
құығы сақталады. Егер белгілі бір себептермен уақытында мұраны 
қабылдамаса, онда сот шешімі бойынша қабылдау мерзімі қалпына 
келтіріледі. Яғни, содан кейін оның мұраны заңды түрде қабылдауына 

мүмкіндігі бар. Мұның ӛзі мұраны заңда белгіленген ережелерге сай 
қабылдап алуға міндеттейді.       
-Мҧраны қабылдап алу ҥшін қайтыс болған адамның ӛсиеті қажет 
пе? 
-Нотариус куәландырған ӛсиет болса, ол қабылдап алу кезінде негізгі 
құжат ретінде қарастырылады. Дегенмен, ӛсиеттің болуы міндет емес. 
Заңға сәйкес, мұрагерлік тізбесіне енгізілген адамдардың қай-қайсысы 
болмасын, мұраны қабылдап алуына құқы бар. Егер бір азамат қайтыс 
болды дейік. Оның мұргарлері заң бойынша ең алдымен әйелі, 
балалары, содан кейін ата-анасы, туыстары, немере туыстары болып 
келеді. Осыған орай балаларының бірі келіп, мұраны қабылдап 
алуына болады. Яғни, егер кім бірінші келіп заң бойынша мұраны 
қабылдап алса, мүлік соның меншігіне кӛшеді. Дегенмен де, оған 
келіспеген басқа туыстарының мұраны қабылдап алуға қатысты ӛз 
мүдделеріне сай заңды құқықтарын пайдалануларына мүмкіндігі бар. 
Бұл арада мұраны қабылдап алу мерзімі ӛтпеген жағдайда ғана солай 
жасауға болатындығын ескерген жӛн. Егер белгілі себептермен 
мерзімін ӛткізіп алса, сот шешімі бойынша оны қалпына келтіруге 
болады. Яғни, заңда мұрагерлердің ӛз құқықтарын заң шеңберінде 
қорғаына мүмкіндіктер жан-жақты қарастырылған.  
-Мҧрагерлік тізбесі дегенді айттыңыз, сонда оған тек әйел-
балалары мен туыстары ғана ене ме, жоқ шет елдердегідей 
бейтаныс адамдарға да мҧра қалдыруға бола ма? 
-Бұрынғы заңда мұрагерлік тізбесіне тек отбасы мүшелері мен жақын 
туыстары ғана енгізілетін. Жаңа заңда тізбеге енетіндер саны 
кӛбейтілген. Ең бірінші кезекте әйелі, балалары болса, содан кейін 
ата-анасы, туған туыстары, үшінші кезекте немере туыстары мен 
олардың балалары және тамыр-таныстары мен дос-жарандары да 
бар. Мұрагерлік тізбесіне енген адамдардың барлығы да мұраны 
қабылдап алуға құқылы. Бірақ, бұл арада оның тізбенің нешінші 
кезегінде тұрғандығы ескеріледі. Мысалы, немере туысы мұра 
қалдырған адамның балаларының алдын орап, мұраға ие бола 
алмайды.  
-Егер қайтыс болған адам ӛсиет жазып, мен барлық мҥлкімді 
мына адамға қалдырамын деп кетсе ше? 
-Бұл нотариус куәландырған ӛсиет болса, ол заңды құжат болып 
саналады және қайтыс болан азаматтың еркі орындалады. Яғни, 
барлық дүние-мүлкі әлгі ӛсиетте кӛрсетілген адамға ӛтеді. Бірақ, бұл 
арада мына жағдайды естен шығармау қажет. Заңда міндетті 
үлескерлер жайы да ескерілген. Олардың қатарында кәмелетке 
толмаған балалары, еңбекке жарамсыз әйелі, не ата-анасы болса, 
бұндай жағдайда олардың үлестері сақталады. Яғни, барлық мүлкімді 
мына адамға, не қоғамдық ұйымға беремін деп ӛсиет жазғанымен, сол 
мүліктен осы аталған отбасы мүшелеріне тиесілі бӛлігі олардың 

үлесіне беріледі де, қалғаны ӛсиет қалдырушының еркімен басқа 
жанға, не қоғамдық ұйымның меншігіне ӛтеді. 
-Ақмола облыстық сотында мҧрагерлікке қатысты дау-дамайлы 
істер кӛп қарала ма? 
-Жыл ӛткен сайын аздап ӛсу байқалады, дегенмен анау айтқандай 
күрт ӛсім жоқ. Мәселен, 2007 жылы мұрагерлікке қатысты 72 іс 
қаралса, ӛткен жылы 91 іс қаралды. Негізінен қаралып жатқан істірдің 
дені мұраны қабылдап алуға, мұраны қабылдап алу мерзімін және 
мұрагерлік айғақты қалпына келтіруге қатысты болып келеді. Бұның 
себебі, менің ойымша, адамдардың заңды дұрыс білмеуінен сияқты. 
Кӛп адамдар заң бойынша мұраны қабылдап алу қажеттігінен 
бейхабар. Сӛйтіп жүріп, мерзімін ӛткізіп алады да,  үйді сату, 
айырбастау немесе басқа да қажеттіліктер туған кезде одан мұрагерлік 
жайлы құжат талап етсе, содан кейін ғана мұрагерлікті заңдастырудың 
қажеттігін түсінетін жағдайлар кездесіп жатады. Сотқа арызданып 
келушілердің негізгі бӛлігі де сондайлар.  
-Мҧраға таласып сотқа жҥгініп жатқандар бар ма? 
-Әзірге ондайлар кездесе қойған жоқ. Менің ойымша, мұраға қатысты 
дау-дамай туындай қалса, оны адамдар ӛзара келісіп шешуге 
тырысатын сияқты. Олар сотқа басқа мүмкіндік болмай қалмаған 
жағдайда ғана келеді. Астана, Алматыдағы жағдайдың қандай 
екендігін білмеймін, бізде жыжымайтын мүлкі, құнды қағаздары, мол 
табыс түсіретін кәсіпорындары бар аса бай адамдар онша кӛп емес. 
Сондай-ақ, жылжымайтын мүлік бағасы да анау айтқандай тым жоғары 
емес. Мұраға қатысты сот арқылы талас-тартыстың бола қоймауына 
бұл да белгілі дәрежеде ықпал ететін сияқты. Сонымен бірге, 
адамдардың кӛбі әлі де сол кеңес заманындағы түсінікпен ӛмір сүріп 
жатқан тәрізді. Мұра қалдыру жӛнінде ӛсиет жазу деген де бізде әлі 
ӛмірге кең ене қойған жоқ. Дегенмен де., нарық талабы ӛз дегенін 
жасамай қоймайды деген ойдамын. Біз де ақырындап сол шет 
елдердегі сияқты әрбір азамат ӛзінің мұрагерлік құқығын, міндеттерін 
жақсы білетін және соны барынша пайдаланатын жағдайға жетіміз 
деген сенімдемін.  
  
  
АРААҒАЙЫНДЫҚТЫ ЗАҢДАСТЫРАТЫН ЗАҢ 
  
«Қазақстан Республикасының татуластыру рәсімі (медиация) туралы» 
Заңының жобасы және медиация институтын ендіру 
тұжырымдамасының негізгі әзірлеуші ҚР Жоғарғы Соты. Бұл заңның 
қабылдануы бүгінде қатары кӛбейіп кеткен бірқатар істерді шешуді 
соттан алып, халық ӛкілі саналатын медиаторларға беруге мүмкіндік 
жасайды. Ағылшын тілінен аударғанда «делдалдық, араағайындық 
етуші» деген мағнаны білдіретін медиация түсінігінің ӛмірімізге енуі 

азаматтардың құқығын қорғауды жүзеге асыруға нендей жаңалық 
немесе игілік әкеледі деген мәселе тӛңірегінде Ақмола облыстық 
сотының судьясы Клара Мырзахметовамен сӛйлескен едік. 
  
-Клара Нҧғыманқызы, бҧл заң жобасының мән-мазмҧны жайлы 
қысқаша айта кетсеңіз. 
  
-Мемлекет басшысы бекіткен 2010-2020 жылдарға арналған еліміздің  
құқықтық саясатының тұжырымдамасында соттың жұртшылық үшін 
қолжетімді болуына, азаматтардың құқығын қорғауды барынша жоғары 
деңгейде жүзеге асыруға, адамдардың бұзылған құқықтарын 
уақытында қалпына келтіруге үлкен кӛңіл бӛлінген. Осы орайда, 
азаматтық заңнамаларды жетілдірудегі маңызды қадам жеке 
азаматтардың арасындағы даулы істерді сот арқылы да, соттың 
араласуынсыз да шешу мәселесін жүзеге асыру болып табылады. 
Бүгінде сот қарайтын істер онсыз да жетіп артылады. Жоғарыда 
аталған заң адамдардың арасындағы түрлі дау-дамайларды ара 
ағайыншылықпен айналысатын медиаторлар арқылы шешуді алға 
тартады. 
Бүгінде бірқатар әлем елдерінде қолданылатын бұл тәсіл қазақта 
ертеден-ақ қолданылып келгендігін тарихымызға назар аударсақ 
кӛзімізді жеткіземіз. Мәселен, ауыл ішіндегі ұсақ-түйек дау-дамайды 
қазақтар биге жүгініске бармай-ақ, ауылдың беделді ақсақалдарының 
алдында шешетін болған. Жоғарыда аталған медиация деген түсініктің 
мәні де осында. Екі дауласушы жаққа бейтарап үшінші тұлға – 
медиатор дауласушылардың пікірлерін тыңдап алған соң екі жақтың 
да кӛңілінен шығатындай және орындалатындай шешім шығарады. 
Осылайша, соттың араласуынсыз-ақ, дауласқан екі жақ ӛзара келісе 
отырып, бірауызды шешімге келеді. Оған медиатордың кӛмегінің 
болатындығы анық.  
  
-Сонда медиатор деген дауласушы жақтарды бітімгершілікке 
шақыратын адам болды ғой? 
  
-Солай деуге де болады. Дегенмен, медиатордың рӛлі тек 
бітімгершілікке шақырумен ғана шектелмейді. Рас, кӛбінесе 
дауласушы жақтар ашуға беріліп, бір сәттік сезімнің әсерімен қатты 
ренжісіп жататындары бар. Ондайда бітімге шақыратын  ара 
ағайынның қажеттігі анық. Бірақ та, кейбір жағдайларда, мәселен, 
еңбек заңдарына, азаматтық құқықтық заңнамаларға қатысты 
жағдайларда заң бұзған жақтың сол олқылықты жоюы қажет болады. 
Әркім ӛз әрекетін дұрыс деп санауға бейім келетіндіктен, заң бұзған 
жақтың заңсыздығын дәлелдеп, кӛзін жеткізу, сол арқылы сотқа 

бармай-ақ, екі жақтың келісімге келуіне қол жеткізу – міне,  
медиатордың міндеті осындай. 
  
-Медиатор кім болуы керек? Оған қандай талаптар қойылады? 
  
-Ең алдымен, жоғары заңгерлік білімі, жұмыс тәжірибесі бар адам 
болуы шарт. Содан кейін ол психологиядан жақсы хабары бар және 
адамдарды сендіретіндей шешен тілді болуы қажет. Баяғыда қазақтың 
билерінің арасында  екі-ақ ауыз сӛзбен үлкен дауларды шешіп 
тастайтын, сӛзге шешен, қандай күрделі жағдайлардан да шығатын 
жолды оңай табатын тапқыр таланттар аз болмағандығын тарихтан 
жақсы білеміз. Бүгінгінің медиаторлары да солар секілді келісімге 
келместей болып дау-дамайға кіріскен екі жақты дәлелді сӛзбен 
тоқтатып, бітімге келтіретіндей дарынды, тапқыр жан болуы қажет.  
Ӛзім сот саласында біраз жылдардан бері қызмет істеп келе 
жатқандықтан да, дауласқан адамдардың қандай сезімде 
болатындығын жақсы білемін. Тек ӛзімдікі ғана дұрыс деп, кездескен 
бар қиындыққа қарсыласын кінәлап, қалайда оны сот арқылы жеңуге 
ұмтылатындар жиі кездеседі. Ондайларды бетінен қайтару, кездескен 
қиындықтардан екі жақтың келісе отырып шығуының жолдарын 
қарастыру айтуға ғана оңай шаруа. Бұндайда заңды да, адамның 
психологиясын да жақсы білу шарт. Ең бастысы, ашуға берілген 
жандарды дәлелді тұжырымдармен тоқтатып, қателікті түзеудің 
жолдарын түсіндіріп және соны орындауға сендіре білу қажет. Осыған 
орай, медиаторларға қойылатын талап деңгейі де жоғары болмақ. 
  
-Оларға ақыны кім тӛлейді? 
  
-Медиатор ӛз табысын дауласушы екі жақтың беретін жарнасы арқылы 
табады. Мәселен, бүгінде сотқа жүгінген жақтар қорғаушы алып, оған 
қалтасынан ақы тӛлеп жатады емес пе. Сол сияқты медиатордың 
қызметін пайдаланғысы келетіндер де белгіленген мӛлшерде ақысын 
тӛлейді. Ол бюджеттен жалақы алатын мемлекеттік қызметші емес. 
Яғни, ӛз күнін атқарған еңбегі арқылы ӛзі кӛретін адам.  
  
-Медиаторлар қандай істерді қарайды? 
  
-Меніңше, ол ең алдымен, еңбек заңдарына, яғни, жұмыс беруші мен 
жұмысшының арасындағы келіспеушіліктерді, сондай-ақ, некеге 
байланысты туындаған дауларды шешуі қажет деп ойлаймын. Бүгінде 
сот қарайтын мұндай істер қатары ӛте кӛп. Медиаторларды осындай 
істерге тарту арқылы соттың жүктемесін азайтуға және мұндай 
дауларды сотқа жеткізбей ӛзара келісімге келу арқылы шешугі 
мүмкіндік жасалар еді. Мәселен, бүгінде ерлі-зайыптылардың 

арасында ажырасушылар қатары кӛбейіп барады. Бұл іспен 
медиаторлардың айналысуы ерлі-зайыптыларды ажырасу сияқты 
залалды қадамға бармай, ӛзара келісімге келулеріне жағдай жасауға 
игі ықпалын тигізері анық.  
Оған қоса, корпоратив ішіндегі дауларды, банк және қамсыздандыру 
салдасындағы, авторлық құқық пен зияткерлік меншікке қатысты дау-
дамайларды шешуге де медиаторларды пайдалануға болады.  
Жалпы алғанда жеңіл дәрежелі түрлі даулы істерді шешуге 
медиаторлардың тартылуы адамдардың арасындағы дауларды бейбіт 
шешуге, сол арқылы екі жаққа да залал келтірмей және азаматтардың 
құқықтарының бұзылуына жол бермей, қазақтың жалпақ тілімен 
айтқанда «арбаны сындырмай, ӛгізді ӛлтірмей» дейтіндей екі жақтың 
да кӛңілінен шығатын шешімдерге келуге, осылайша онсыз да жылдан 
жылға қатары кӛбейіп бара жатқан сотталушылар санын азайтуға игі 
ықпалын тигізеді деген сенім бар.   
  
  
  
  
  
КОРЕЙЛЕРДЕН ҤЙРЕНЕРІМІЗ КӚП ЕКЕН 
Ақмола облысы Бурабай аудандық сотының тӛрағасы Самалбек 
Мұхтаров таяуда жұмыс сапарымен Оңтүстік Кореяда болып, олардың 
сот жүйесімен танысып қайтқан еді. Осыған орай Оңтүстік Кореядан 
алған әсерлері, олардың сот жүйесінің ерекшеліктері туралы онымен 
ой бӛліскен едік.  
-Судья ретінде сізді ең алдымен бҧл елдің сот жҥйесінің жҧмысы, 
біздің  соттан қандай  ӛзгешеліктері  бар екендігі қызықтырған 
болар. Сондықтан әңгімеңізді осыдан бстасаңыз. 
-Оңтүстік Кореяға сапарымыздың басты мақсаты да осы елдің сот 
жүйесімен жан-жақты танысып, тәжірибе алмасу болатын. Осыған 
орай, ол елдің сот жүйесімен жан-жақты және кеңірек танысуға 
мүмкіндік болды. Сот ғимраттарында болып, жұмыс орындарын кӛрдік, 
судьяларының әңгімелерін тыңдап, жұмыстарымен жан-жақты 
таныстық. 
Оңтүстік Кореяда сот біздегі сияқты үш сатылы екен. Тӛменгі саты -  
аудандық соттар, содан кейін биік соттар деген бар. Сот шешімінің 
соңғы нүктесін қоятын елдің Жоғарғы соты. Сонымен бірге 
мамандандырылған соттар да бар. Олар: патенттік сот, отбасылық 
сот, әкімшілік сот. Аудандық соттарда қаралған іс аппеляциялық 
шағым бойынша биік сотқа немесе Жоғарғы сотқа жіберіледі. Біздегі 
облыстық сотпен деңгейлес биік соттар елдің барлық аймақтарында 
жоқ, ол тек бес аймақта ғана жұмыс істейді екен. Жоғарғы соттың 13 
мүшесі болса, олардың біреуі ұлттық сот әкімшілігі министрі қызметін 

атқарып, сот істерінен босатылған. Жоғарғы сот мүшелері 6 жылға 
тағайындалады. Оның жасы 40-тан асқан және сот саласында кем 
дегенде 15 жылдық тәжірибесі болуы тиіс. Жоғарғы соттың функциясы 
біздің Жоғарғы сотқа ұқсайды. Яғни, ол сот шешімдерін аппеляциялық 
шағымдар негізінде қайта қарайды, сот шешімдерінің сапасын 
бақылайды.  
Мамандандырылған соттардың жұмысы бізге қарағанда біршама 
ӛзгешелеу. Мәселен, патенттік сот негізінен зияткерілк меншік 
құқығына арналған істерді ғана қарайды. Отбасылық сот аты айтып 
тұрғандай отбасындағы зорлық-зомбылық, ерлі-зайыптылар 
арасындағы дау-дамайларды қарап, шешім шығарады.  
Елдің сот саласында 2,5 мыңдай судья қызмет етеді екен. Судья болу 
үшін арнайы заң білімі болуымен бірге алдымен бірнеше жыл адвокат 
болып еңбек ету шарт. Соттың тәуелсіздігіне, судьялардың 
материалдық жағынан қамтамасыз етіліп, әлеуметтік қорғалуына бұл 
елде жан-жақты кӛңіл бӛлінген. Осыған орай, судья мәртебелі 
мамандық қана емес, әлеуметтік жағынан қорғалған, соған 
байланысты биліктің ӛзге тармақтарына тәуелсіз жұмыс істейтін жүйе 
болып табылады. 
-ТМД елдері немесе  соңғы кезде екінің бірі оп-оңай бара алатын 
Қытай, Тҥркия мемлекеттері сияқты емес, Оңтҥстік Кореяны 
біздер орншалықты жақсы біле бермейміз. Экономикасы, 
тҧрмысы, салт-санасы туралы не ой тҥйіндеп қайттыңыз? 
-Ӛте жақсы әсерлер алдым деп айта аламын. Сеулдің кӛк тіреген 
ғимараттары, ағылған автокӛліктері мен түнде жалт-жұлт етіп 
жарқыраған кӛшелерін былай қойғанда, ең алдымен адамдардың 
еңбексүйгіштігі қатты ұнады. Әлемдегі экономикасы жоғары дамыған, 
халқының тұрмыс жағдайы біршама жоғары елдердің бірі саналатын 
Оңтүстік Кореяда шынын айтқанда жер асты қазбалары жоқтың қасы. 
Соған қарамастан, елде әлем рыногында үлкен орын алатын атақты 
автокӛліктер мен электронды құралдар шығаратын ірі корпорациялар 
жұмыс істейді. Оңтүстік Корея белгісі басылған түрлі тауарлар бізге де 
кӛптеп келіп жатады. Мұның бәрі жоқтан бар жасап, ӛнеркәсіпті 
қарқынды дамытудың арқасында қол жеткен жетістіктер екендігі анық.  
Сондай-ақ, Сеул сияқты алып шаһардың ӛзінде әрбір бос жатқан 
алақандай жер тиімді пайдаланылады екен. Әрбір ғимараттың 
алдында ағаш, гүлзарлар егілген. Ал, тұрғын үйлердің аулаларында 
спорт құрылғылары кӛптеп орнатыландығын кӛрдік. Мұнда халық 
салауатты ӛмір салтын ұстанып, денешынықтыруды бала кезінен 
бастап серік етеді. Сондықтықан болар, елдегі адамдардың ӛмір 
жасының ұзақтығы бізбен салыстырғанда едәуір жоғары. Судьялардың 
72 жасқа дейін жұмыс істей алатындығы да осы орташа ӛмір жастың 
ұзақтығын айғақтайтын секілді. 

Сонымен бірге, кӛшеде лақрыла салатын қоқыс заттары деген 
болмайды. Қоқыстарды ӛңдейтін зауыттар елдің барлық 
аймақтарында бар. Қоқыстан алынатын басқа заттарды былай 
қойғанда, оны ӛртегенде ӛндірілетін газбен қалалардағы тұрғын үйлер 
мен мемлекеттік мекемелердің ғимараттарын жылытатындығын естіп, 
қайран қалдық. Экономикасының осындай биіккке кӛтерілуі де 
халқының жоқтан бар жасай алатын еңбекқорлығы мен 
ұқыптылығында болар деген ой келеді.  
-Жалпы, қай елдің де болашағы жастардың қолында екендігі 
белгілі. Оңтҥстік Кореяның жастары, ондағы ҧрпақ тәрбиесі 
жайлы не айтасыз? 
-Шынын айтқанда, бұл елдегі  ұрпақ тәрбиесінің деңгейіне қарап, қатты 
қайран қалғанымды жасыра алмаймын. Елде балалардың оқуы ақпан 
айында басталып, содан он айға созылады екен. Ал, енді оқу 
біздегідей жарты күндік емес, толық күндік кестемен жүргізіледі. 
Таңертеңгі сағат 9-да басталған мектептегі оқу кешкі 6-ға дейін 
созылады. Одан кейін де балалар үйлеріне қайта салмайды. Міндетті 
сабақтардан кейін кешкі сағат 10-ға дейін қосымша сабақтар 
жүргізіледі. Сӛйтіп, бала аптаның алты күні бойы таңертеңгі 9-дан 
кешкі 10-ға дейін оқу оқиды. Жалпы бұл елде балалардан бастап 
қарияларға дейін тәулігіне  4-5 сағаттан артық ұйықтамайды екен. 
Корейлерде «бес сағаттан артық ұйықтаған адам ӛмірден құр қалады» 
деген нақыл сӛз де бар кӛрінеді.  
Осы он айлық мектеп бағдарламасының бір айын балалар елдің 
тарихымен, табиғатымен, жағрапиясымен танысуға арнайды екен. 
Яғни, тарихи орындарда, табиғаттың аясында болып, ӛз елін, оның 
табиғатын қадірлеп, сүюді саналарына сіңіреді. Сондай-ақ, бала 
жастан бастап үлкендерді, ұстаздарды сыйлауға қатты кӛңіл бӛлінетін 
кӛрінеді. Менктептегі осындай тәлім-тәрбие жұмыстарының нәтижесі 
анық кӛрініп тұр. Корейлер жасы үлкендерді, лауазымы үлкен 
қызметкерлерді қатты сыйлайтындығын кӛріп, қайран қалдық. 
Мәселен, басшы қызметкер келгенде орындарынан тұрып, ол отырған 
соң ғана отырады. Кӛшеде кездескен таныстарымен бастарын иіп, 
күлімсіреп амандасады. Жалпы, корейлер ӛте сыпайы, аса мәдениетті 
екендігін сапар барысында қай жерден де анық аңғарып жүрдік. 
Осыларға қарап, бұл елден біздің үйренеріміз кӛп екен-ау деген ойға 
қалғандығымды айта кеткенім артық болмас. 
Қазақта «кӛзің барда ел таны кӛріп жүріп, атың барда жер таны желіп 
жүріп» деген сӛз бар. Сот саласындағы жұмысыма ғана емес, жалпы 
ӛміріме де біраз игі әсерін тигізген осы сапарды ұйымдастырып, 
біздерге осындай жағдай туғызған еліміздің Жоғарғы сотына, оның 
тӛрағасына айтар алғысым шексіз. Мұндай жұмыс сапарларының 
судьяларымызға берері аз болмайтыны анық.  

Марал Балтышев, Ақмола облыстық соттар әкімшісі: 
«СОТ ШЕШІМДЕРІН ОРЫНДАУДА ІЛГЕРІЛЕУШІЛІК БАР» 
  
Қай салада, қандай жұмыс істемесін әрбір мекеменің ӛзіне тән 
ауыртпалықтары, кездесіп жататын қиындықтары болатындығы 
белгілі. Жалпы алғанда, жеңіл жұмыс жоқ. Дейтұрғанмен де, 
ӛзгелермен салыстырғанда жауапкершілігі мен жүктемесі ауырлау, 
қиындықтары молдау салалар да болады. Біз әңгіме еткелі отырған 
соттар әкімшісі де сондай ауыр салалардың бірі. Судьяларды қажетті 
қағаз-қаламмен қамтамасыз етуден бастап, сот шешімдерін орындауға 
дейінгі ауыр да, жауапты жұмыстарды түгел мойнына алған соттар 
әкімшісінің міндет жүгі жеңіл емес. Міне, осындай ауыр да, жауапты 
жұмысты абыроймен атқарып жүрген Ақмола облыстық соттар әкімшісі 
Марал Мәтжанұлы Балтышевпен соттар әкімшісінің қазіргі 
жұмыстарының жайы туралы ой бӛліскен едік. 
-Соттар әкімшісі жҧмысының ең маңызды да жауапты саласы сот 
шешімдерін орындау екендігі белгілі. Осы бағыттағы атқарып 
жатқан жҧмыстарыңыз жайлы не айтасыз? 
-Сот шешімдерін орындау жайы қазір бүкіл еліміз бойынша күрделі 
мәселе болып отырғандығы шындық. Сот шешімдері үкім шығысымен 
жүз пайыз орындалмай жатса, оған түрлі себептер бар. Сот 
орындаушыларының жалақыларының тӛмендігі, заңнамамыздағы 
жетімсіздіктер түріндегі обьективті себептермен қатар, сот 
орындаушылардың ӛз міндеттерін дұрыс атқармауы, ӛз ӛкілеттіктерін 
толық деңгейде пайдаланбауы сияқты субьективті жайлар да 
кездесетіні жасырын емес. Сондықтан да, бұл мәселеге біржақты 
қарауға болмас. 
Сот шешімдерін орындау бағытында біздің облыста біршама 
ілгерілеушіліктердің бар екендігін атап ӛткен жӛн. Биылғы жылдың 
ӛткен 9 айы ішінде соттар әкімшісінің аумақтық учаскелеріне 22503 
орындаушылық құжат түскен екен. Ал, ӛткен жылдан қалған 
құжаттарды қоссақ, барлығы 9,7 миллиард теңге кӛлеміндегі 28010 
орындаушылық құжат болып шығады. Жыл басынан бері 26440 құжат 
орындауда болды. Ӛткен жылғы осы кезеңмен салыстырғанда 
орындауға жіберілген құжаттар қатарының ӛсе түскендігі байқалуда.  
Орындаудағы құжаттардың басым кӛпшілігі соттардың әкімшілік 
істерге қатысты шешімдері (8734 құжат), азаматтардан ӛтеп алу 
бойынша шешімдер (6917 құжат) және заңды тұлғалардың есебінен 
ӛндіріп алу жӛніндегі шешімдер (5735 құжат). Жыл басынан бері 3,9 
миллиард теңгенің 18994 құжаты бойынша жұмыстар толық аяқталды. 
Бұл ӛткен жылғы осы кезеңдегімен салыстырғанда 1,9 миллиард 
теңгеге артық. Яғни, ілгерілеушіліктер бар. 

-Сот шешімдерін орындауда ӛткен жылдармен салыстырғанда 
біршама ілгерілеушілік бар дедіңіз. Дегенмен де, сот шешімдерінің 
жҥз пайыз орындалып жатпағандығы да шындық. Бҧған не 
нәрселер кедергі келтіріп жатыр? 
-Сот шешімдерін орындау кӛп уақытты және тер тӛгуді қажет ететін 
ауыр жұмыс десек, асыра айтқандық болмас. Сот орындаушылары 
келгенде есіктерін іліп алып, ашпаудан басталатын кедергілер қатары 
аз емес. Солардың негізгілеріне тоқталар болса, ең алдымен 
борышкердің қарызын ӛтейтін не ақшасының, не бағалы мүлкінің 
жоқтығын атауға болар еді. Сот шешімін орындауға кедергісін 
келтіретін тағы бір жай, борышкердің сот барысында кӛрсеткен мекен-
жайда тұрмайтындығы дер едім. Сот барысында жауапкердің 
кӛрсеткен мекен-жайына барған сот орындаушылары ондай адамның 
мүлде тұрмайтындығын, тіпті кӛршілдерінің ондай жан туралы 
білмейтіндігін естігенде қандай халге түсетінін кӛз алдыңызға келтіріп 
кӛріңіз. Міне, осыған, байланысты сот орындаушысына мекен-жайы 
дұрыс кӛрсетілмеген адамды іздеп табу сияқты тауықметті жұмыспен 
айналысуға тура келеді. Ақмола облысының аумағында әкімшілік заң 
бұзған азаматтың ӛтірік мекен-жайды айтып, басқа облыстағы үйіне 
барып, түк болмағандай жұмысын істеп жүретін жайлары жиі кездесіп 
жатады.  
Әсіресе, алиментке қатысты істерде борышкерді табу оңай болмайды. 
Ізін жасырып жүрген «қашқын әкелерге» құқық органдары арқылы іздеу 
жарияланатын жағдайлар жиі кезедсіп жатады. 
-Алимент демекші, биыл жазда «қашқын әкелерге» қатысты 
олардың ӛз балаларына қатысты борыштарын ӛтету жӛнінде 
акция ӛткізілгендігі есімізде. Бҧндай акциялардың қаншалықты 
нәтижесі бар? 
-Жоғарыда айтып кеткенімдей, жыл абсынан бері алимент жӛніндегі 
борыштарын ӛтеуге қатысты орындаушылық құжаттардың саны 4794 
болды. Ал, енді осы құжаттардың 1005-і «қашқын әкелерге» іздеу 
жариялануы себепті қайтарылды. Яғни, соншама азаматтың мекен-
жайы белгісіз, сондықтан қашан олар табылғанша сот шешімін 
орындау мүмкін болмай отыр. Әрине, алиментке қатысты ӛткізілген 
акция шеңберінде кӛптеген істер жүргізілді деп айтуға болады. Ӛзі 
дүниеге келтірген баласын бағып-ӛсіруге қажетті ақшаны беруден 
жалтарып жүрген талай ата-аналар сот шешімдеріне орай қарыздарын 
қайтаруға мәжбүр болды. Бұл бір реттік акция емес, тұрақты түрде 
жүргізілуі қажет деп ойлаймын.  
Республика бойынша сот шешімдерін орындамаушылардың 
автоӛкліктерін кепілге ұстау жӛніндегі бір айлық акциясы шеңберінде 
облыста 293 автокӛлік ұсталды. Бұл шара да белгілі дәрежеде ӛз 
нәтижесін берді деп айта аламыз. 

Сондай-ақ, сот шешімдерін орындаудан жалтарған 139 жауапкер 
әкімшілік жауапкершілікке тартылды. Ал, сот шешімін қасақана 
орындамай жүрген 12 жауапкерге қатысты қылмыстық іс қозғалды. 
Міне, осы аталған жайлардың бәрі де сот шешімдерін орындауды 
жақсарту бағытында жасалып жатқан қадамдар екендігі анық. Сот 
шешімдерін орындауда ӛткен жылдарға қарағанда аз да болса 
ілгерілеушілік байқалса, ол осындай қатаң шараларды қолданудың 
нәтижесі екендігі анық. 
-Соттар әкімшісі жҧмысының тағы бір маңызды саласы сот 
қызметін ҧйымдастыру екендігін білеміз. Осы бағытта қандай 
жҧмыстар атқардыңыздар? 
-Бұл бағыттағы жұмыстар белгіленген жоспарларға сай жүргізіледі. 
Соттардың іс қағаздарын жүргізу қызметіндегі еспеке алу мен есептен 
шығаруды және статистикалық жұмыстарындағы тәртіпті нығайтуды 
қамтамасыз ету мақсатында жыл басынан бері кеңсе 
меңгеруішілеремен, мамандармен 9 семинар-кеңес ӛткізілді. Осындай 
семинарлардың қатарында «Аудандық және оған теңестірілген 
соттарда құжаттарды заң талаптарына сай жүргізу», «Аудандық және 
оған теңестірілген соттарда орындаушылық тәртіпті сақтауды 
қамтамасыз ету» сияқты  сот жұмысындағы маңызды тақырыптар бар.  
Сондай-ақ, кеңсе мұрағаттары мамандарының кәсіби біліктілігі 
деңгейін айқындау мақсатында биылғы жылдың 19-20 маусымында 
«Аудандық және оған теңестірілген соттардағы үздік мұрағатшы» 
байқауы болып ӛтті. Барлық аудандық соттарда «Заң» мәліметтер 
базасы бар және ол ай сайын жаңартылып отырылады. 
ҚР Қауіпсіздік кеңесінің 2006 жылғы 1 қарашадағы шешіміне сәйкес 
және Жоғарғы Соттың шаралар жоспарына сай жергілікті соттарда 
азаматтардың арыз-шағымдарына арналған жәшіктер орнатылды. 
Оған кез-келген азамат сотқа қатысты ой-пікірлерін ашық жазып, 
қалдыруларына болады. Оған қоса, сенім телефондары да жұмыс 
жасайды. 
-Соттарды материалдық жағынан қамтамасыз ету міндеті де 
сіздерге жҥктелген ғой... 
-Бұл да біздің негізгі міндеттеріміздің бірінен саналады. Бүгінде 
аудандық және оған теңестірілген соттардың бәрінде ӛз ғимараттары 
бар және ол қазіргі заман талабына сай жӛнделіп, ұйымдастыру, басқа 
да жұмысқа қӛажетті құрал-жабдықтармен жарақталған. Бүгінгі таңда 
13 сот процестерін жазып алатын дыбыстық және бейнежазу кешендірі 
орнатылды. Қазір облыстың 10 аудандық және қалалық соттарында 
осындай құрылғылар жұмыс істеп тұр. Бұл соттың заң талаптарына 
сай жүргізілуін қамтамасыз етіп, тараптар жағынан түсінбестіктерге 
жол бермеуге жағдай жасамақ. 
Жаңа аудан орталығына қоныс аударған Целиноград аудандық 
сотының ғимараты құрылысының сметалық құжаттары дайындалды. 

Бірқатар судьяларды қызмет пәтерімен қамтамасыз ету үшін сатып 
алу конкурсы ұйымдастырылды. Биылғы жылдың соңына қарай 
Ақмола облысы түгелдей іс қағаздарын мемлекеттік тілде жүргізуге 
кӛшпекші. Осыған орай, сот қызметкерлерінің мемлекеттік тілді оқып, 
үйренулері үшін қызмет кӛрсетуді сатып алу бойынша келісім-шарт 
жасалды. 
Жергілікті соттардың компьютерлерін жаңарту мақсатында қаржы 
бӛлініп, 150 компьтер кешені сатып алынды. Қазіргі таңда облыстық 
сот ғимаратының қосалқы жайының құрылысы жүргізіліп жатыр.  
Жалпы алғанда, соттарды материалдық-техникалық жағынан 
қамтамасыз ету мәселесі толық шешімін тапқан деп айтуға болады.  
  
  
СУДЬЯЛАРДЫҢ ҚҦҚЫҒЫН КІМ ҚОРҒАЙДЫ? 
Адам тағдырын таразылайтын судьяға құрметпен қарау ӛзі ӛмір сүріп 
жатқан мемлекетті, оның заңдарын сыйлайтын және мойындайтын 
әрбір азаматтың міндеті. Ӛкінішке орай, сот мәжілісі барысында 
судьяны да, оған қатысып отырған жандарды да адам ғұрлы кӛрмей, 
дӛрекі мінез кӛрсететіндер кездесіп қалып жатады.  
Осыдан бірнеше жыл бұрын Кӛкшетау қалалық сотында жергілікті 
«Степной маяк» газетін сотқа беріп, моральдық залал үшін ақша 
ӛндіріп алмақ болған бір азаматшаның ӛтінішін қараған сот мәжілісіне 
қатысқаным бар. Газет редакторы әріптес ретінде меннен 
жарияланған мақалада әлгі азаматшаның ар-ожданына тиетін сӛздер 
бар ма, жоқ па деген мәселеге қатысты сараптама беруімді сұраған 
еді. Сот мәжілісін ашқан судья сӛзді әуелі жәбірленушіге берді. 
Қылмыстық және Азаматтық кодекстің баптарын жатқа айтатын әлгі 
әйел содан суырылып сӛйлесін келіп. Судья ара-тұра ауыздығымен 
арпалысқан оны әзер тежеп айыпкерге, оның куәлеріне де сӛз берген 
болды. Бірақ мәжілістің 90 пайыздан астам уақытында әлгі әйел 
сӛйледі. Мен тәуелсіз сарапшы ретінде ӛз ойымды қазақ тілінде айта 
бастап едім судья «сот мәжілісі орыс тілінде жүріп жатыр, бізде 
аудармашы жоқ сондықтан орысша айтыңыз» деді. Содан амалсыз 
ойымды орыс тілінде айтп шықтым. Сӛзімді аяқтар-аяқтамаста 
орнынан ұшып тұрған жәбірленуші әйел (ол тӛрағалық етуші судьяны 
адам ғұрлы кӛрмейтін сияқты) маған тарпа бассалсын. Пәленінші 
баптың пәленінші тармағында былай деп айтылған деп суырылады 
келіп. Газетте шыққан шағын ғана мақалада әлгі әйелді қаралап, 
арына дақ түсіретіндей ештеңе де жоқ. Бірақ, тырнақ астынан кір іздеп 
үйренген адам ба, ол бар заңның баптарын тізбелеп айтып, айыпкерді 
жерден алып, жерге салды. Тӛрағалық етуші судья үнсіз. Содан шыдай 
алмай кеткен мен оған қарап «тӛрағалық етуші судья кім, сіз бе жоқ 
мына кісі ме?» дедім. Бірақ судья бұл сӛзіме де еш жауап қатпай үнсіз 
отыра берді. Керісінше мәжілісті түгел билеп-тӛстеп алған 

шағымданушы әйел заңның баптарын тізбелеп, газетті жерден алып, 
жерге салып суырылып сӛлеп жатыр. Оны тоқтатар жан жоқ сияқты. 
Бір кезде шыдай алмаған мен  «жәрайды, мен ӛз пікірімді айттым, енді 
бос шығармын, жүре берейін» деп шығып кеттім. Судья үн-түнсіз 
отырып қала берді. 
Сот мәжілісі барысында судьяларды сыйламағаны үшін әкімшілік, тіпті 
қылмыстық жауапкершілікке тартатын заң баптары бар. Ақмола 
обыстық сотының судьясы Роза Ертаеваның айтуынша, бірақ кӛп 
судьялар осы заңдарды дұрыс пайдаланбайды. Сот барысында 
судьяны, жалпы сот мәжілісін сыйламай, дӛрекі мінез кӛрсеткен 
адамдарды заң тезіне салатын баптар жан-жақты қарастырылған. 
Судья кірген кезде мәжіліске қатысуышылардың орындарынан тік 
тұрып, амандасуынан басталатын белгіленген тәртіп сот мәжілісі 
барысында еш мүлтіксіз орындалуы тиіс. Жауап берушілер де түрегеп 
тұрып сӛйлеуі қажет.  
Ӛткен жылы Ақмола облысында судьяларды сыйламағандығы, сот 
мәжілісінің тәртібін бұзғандығы үшін бірнеше адам әкімшілік 
жауапкершілікке тартылыпты. Мәселен, Жарқайың аудандық сотының 
мәжілісі кезінде П.Цыганков деген азамат судьяға қоқан-лоққы 
кӛрсетіп, балағаттап сӛйлеген, ол аз десең столды жұдырықпен ұрып 
дӛрекі мінез кӛрсеткен. Осыған орай судья оған қарсы әкімшілік іс 
қозғап, үш тәулікке қамауға алуға шешім шығарған.  
Сандықтау ауданында ӛткен сот мәжілісіне Ю.Ветров деген азамат 
удай мас болып келіп, сотты да, заңды да аяқ асты еткен. Осы қылығы 
үшін әлгі азаматқа қатысты  бес тәулікке қамауға алу жӛнінде әкімшілік 
іс қозғалған. Аршалы ауданында Қазизов деген кісі де сот мәжілісіне 
арақ ішіп келіп, сол үшін бес тәулікке отырып шыққан.  
Ӛкінішке орай мұндай жағдайларға орай судьялардың заң шеңберінде 
шара қолдану оқиғалары онша кӛп кездеспейді дейді облыстық соттың 
судьясы Роза Ертаева. Осыған орай, судьялардың арасында арнайы 
семинарлар ӛткізіп, бұқаралық ақпарат құралдары арқылы мақалалар 
жазып тұрған жӛн деген пікірін білдірді ол.  
Жәбір кӛруші адамдардың құқығын заң шеңберінде қорғау сияқты ауыр 
да жауапты міндетті мойнына алған судьялардың кейде ӛз құқықтарын 
да қорғауы қажет болатын жағдайлар кездесіп жатады. Ӛзгелердің 
құқығын қорғауда белсенді судьялардың ӛз құқықтарына келгенде 
селқостық танытып жататындары бар. Қазіргі қалыптасқан жағдай бұл 
бағытта әлі де кӛп жұмыстар жүргізу қажеттігін аңғартатындай. 

